
2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᐅᓂᒃᑳᓕᐊᑉ ᑕᐃᒎᓯᖓ:  2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ 

ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ ᐃᓂᒃᑳᓕᐊᖅ ᐹᕙᓐᓛᓐ 

ᓴᕕᒃᓴᕐᓯᐅᕐᑎᑦ ᑎᒥᖁᑖᓄᑦ ᓄᓘᔮᓂ ᐱᓕᕆᐊᖑᔪᒧᑦ (ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053) 

 

ᐱᓕᕆᐊᖑᔪᖅ:   ᓄᓘᔮᓂ ᐱᓕᕆᐊᖑᔪᖅ 

ᐱᓕᕆᓂᐅᑉ ᓇᒦᓐᓂᖓ:    ᕿᑭᖅᑕᓂ (ᕿᑭᖅᑖᓘᑉ ᐅᐊᖕᓇᖓᓄᑦ) ᐊᕕᒃᑐᖅᓯᒪᔪᑦ, ᓄᓇᕗᑦ 

ᓄᓇᒥᑦ ᑎᒍᒥᐊᖅᑏᑦ:   ᐃᓄᐃᑦ ᓇᖕᒥᓂᖅ ᓄᓇᖏᑦ 

 

ᐱᓕᕆᔨᐅᔪᖅ:   ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 

   2275 ᖁᑦᑎᖕᓂᖅᓴᖅ ᕿᑎᐊᓂ ᐊᖅᑯᑎ ᑲᓇᖕᓇᒥᑦ, ᐃᒡᓗᕐᔪᐊᖅ 300 

   ᐆᒃᕕᐅᓪ, ᐋᓐᑎᐊᕆᐅ 

   L6H 0C3 

 

ᐱᓕᕆᔪᒥ ᖃᐅᔨᒋᐊᖅᑕᐅᔪᒃᓴᖅ: ᒥᒐᓐ ᓗᐊᑦ−ᕼᐅᐃᓕ, ᐊᖏᔪᖅᑳᑉ ᑐᖓᓕᖓ, ᓱᕋᐅᔭᐃᑦᑕᐃᓕᒪᓪᓗᑎᒃ 

ᐱᕙᓪᓕᐊᓂᖅ 

ᐅᖄᓚᐅᑎᑦ: (416) 364-8820 ᓇᕿᓪᓗᒋᑦ 5050 

 

ᖃᐅᔨᓴᐃᓐᓇᕐᓂᕐᒧᑦ ᐅᔾᔨᖅᓴᐃᔨ:  ᑰᕆ ᐹᑯ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I 

   ᓵᓚᒧᓂ ᐊᒧᓄ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ II 

 

ᐅᓂᒃᓕᐅᖅᑐᖅ:    ᑰᕆ ᐹᑯ, ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ ᐅᖃᐅᔾᔨᒋᐊᖅᑎ I 

 

ᐅᖃᕐᕕᐅᔪᒃᓴᐅᑉ ᓇᓗᓇᐃᒃᑯᑎᖓ: (867) 983-4607; cbarker@nirb.ca 

  (867) 983 4603; samuno@nirb.ca 

 

ᐊᔾᔨᓕᐅᕆᔪᖅ: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᒻᒪ 

ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 

 

ᖄᖓᓂ ᐊᔾᔨᖖᒍᐊᖅ:    ᐅᒥᐊᕐᔪᐊᑦ ᕿᙳᐊᓂ 

   ᑑᒑᓕᒃ ᕿᙳᐊᓂ 

   ᖃᐅᔨᓴᖅᑏᑦ ᐃᓗᕕᓕᖕᒥ 

   ᓴᕕᒃᓴᐃᑦ ᐱᖑᓕᐊᖑᓯᒪᔪᖅ ᑲᑎᖅᓱᖅᑕᐅᓯᒪᔪᖅ ᕿᙳᐊᓂ 

 

ᐅᓪᓗᖓ ᑐᓐᓂᕆᔭᖅ:    ᓄᕕᐱᕆ 25, 2020 

ᓇᓗᓇᐃᖅᓯᒍᑏᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓗᓂᑦ ᑲᑎᒪᔨᑦ) ᖁᔭᓕᕈᒪᔪᑦ ᑕᐃᒃᑯᓄᖓ ᐱᖃᑕᐅᓚᐅᖅᑐᓄᑦ 

ᐋᒍᔅᑎ 25, 2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ 

(ᑲᑎᒪᓂᖅ) ᑕᐅᕙᓂ ᒥᑦᑎᒪᑕᓕᖕᒥ ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ ᐃᓚᒋᓪᓗᓂᐅᒃ ᑲᑎᒪᔩᑦ ᑲᔪᓰᓐᓇᖅᑐᒥ 

ᓇᐅᑦᑎᖅᓱᕐᓂᒧᑦ ᐱᓕᕆᐊᒃᓴᕆᔭᖓ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓ ᓄᓘᔭᓂ ᐱᓕᕆᐊᖑᔪᒧᑦ (ᑎᑎᕋᒃᑕᐅᓯᒪᔪᑦ 

ᓈᓴᐅᑖ: 08MN053; ᐱᓕᕆᐊᖑᔪᖅ). 

ᑐᕌᒐᕆᔭᖓ ᑲᑎᒪᓂᐅᔫᑉ ᐊᑐᐃᓐᓇᐅᑎᑦᑎᔪᒪᓪᓗᑎᒃ ᓄᓇᓕᖕᒥᐅᓄᑦ ᐊᑑᑎᖃᕐᓂᖅᐹᒃᑯᑦ ᐱᓕᕆᐊᖑᔫᑉ ᐃᒪᕕᖕᒥ 

ᑐᕌᖓᔪᑦ ᖃᓄᐃᓕᐅᕈᑕᐅᔪᑦ (ᒥᑦᑎᒪᑕᓕᖕᒥ) ᐱᕕᖃᖅᑎᑕᐅᓗᑎᒃ ᐅᖃᐅᓯᖃᕈᓐᓇᖁᓪᓗᒋᑦ ᐃᓱᒫᓘᑎᒋᔭᒥᓂᒃ, 

ᐊᐱᖅᑯᑎᖏᓐᓂᒃ ᐊᐱᕆᒍᓐᓇᖁᓪᓗᒋᑦ, ᐊᒻᒪᓗ ᐊᑐᐃᓐᓇᐅᑎᑦᑎᓗᑎᒃ ᐅᖃᐅᓯᒃᓴᒥᓂᒃ ᐱᓕᕆᐊᖑᔫᑉ 

ᐊᒃᑐᐃᓂᕆᔭᖏᓐᓄᑦ ᑐᕌᖓᔪᓄᑦ. ᐃᓚᒋᐊᕐᓗᒍ, ᓄᓇᓕᐅᖕᒥᐅᑕᐃᑦ ᐅᖃᐅᓯᖃᕈᓐᓇᓚᖅᑐᑦ ᖃᐅᔨᔭᐅᓂᑯᓂᒃ ᐊᒻᒪ 

ᐊᑑᑎᖃᕐᓂᕆᔭᖓ ᑲᔪᓰᓐᓇᖅᑐᒥ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᓄᑦ ᐊᒻᒪ ᐱᓗᐊᖅᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᔪᓄᑦ. 

ᑲᑎᒪᓂᐅᔪᖅ ᑲᔪᓯᓂᖃᓚᐅᖅᑐᖅ ᒪᑐᐃᖓᔪᒥ ᐅᖃᖃᑎᒌᒍᓐᓇᓚᐅᕐᒪᑕ ᐱᓕᕆᖃᑎᒌᖑᔪᑦ ᐊᒻᒪ ᓴᖅᑮᓚᐅᕐᓂᖓᓄᑦ 

ᐊᑑᑎᖃᖅᑐᓂᒃ ᑐᓴᕐᕕᖃᖅᖢᑎᒃ ᓄᐊᑕᐅᓪᓗᑎᒃ ᑲᑎᒪᔨᓄᑦ ᑐᙵᕕᒋᔭᐅᓕᒑᓪᓗᑎᒃ ᑲᑎᒪᔩᑦ ᐊᑐᓕᖁᔭᖏᓐᓂᒃ, 

ᓂᕆᐅᒋᔭᐅᓪᓗᑎᒃ ᐊᑐᓕᖅᑎᑕᐅᓂᐊᖅᑐᑦ ᐹᕙᓐᓛᓐᑯᑦ ᓯᕗᓂᒃᓴᒥ ᐅᒥᐊᕐᔪᐊᒃᑰᖅᑎᑦᑎᓂᕆᖃᑦᑕᕐᓂᐊᖅᑕᖏᓐᓂᒃ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᕈᒪᔪᑦ ᐅᓄᖅᑐᓄᑦ ᐃᓐᓇᒻᒪᕆᖕᓄᑦ ᐊᒻᒪ ᓄᓇᓕᖕᒥᐅᑕᓄᑦ 

ᐱᖃᑕᐅᓚᐅᖅᑐᓄᑦ ᑲᑎᒪᓂᐅᔪᒥ ᐊᑐᖅᓯᒪᔭᖏᓐᓂᒃ ᐅᖃᐅᓯᖃᖅᖢᑎᒃ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᒻᒪ 

ᐅᖃᐅᓯᒃᓴᖏᓐᓂᒃ ᐱᓕᕆᐊᖑᔫᑉ ᓇᐅᑦᑎᖅᓱᖅᑕᐅᓂᕆᔭᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᓐᓄᑦ ᐊᓯᖏᓪᓗ ᑲᑎᒪᖃᑕᐅᔪᓄᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᕗᑦ ᑭᒡᒐᖅᑐᐃᔨᐅᔪᓂᒃ 

ᑕᐃᑲᙵ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓᓂ ᐊᒃᓱᕈᕐᓂᕆᓚᐅᕐᓂᖏᓐᓄᑦ ᐊᑐᐃᓐᓇᕈᖅᑎᑦᑎᓂᖅ 

ᐱᒋᐊᕈᑕᐅᓯᒪᔪᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᓕᕆᐊᒃᓴᐅᑉ ᖃᓄᐃᓕᐅᕐᓂᖏᓐᓂᑦ, ᓇᐅᑦᑎᖅᓱᕐᓂᕐᒧᑦ ᖃᐅᔨᔭᐅᓂᑰᔪᓂᒃ, 

ᓈᓚᑦᑎᐊᓚᐅᕐᓂᖏᓐᓂ ᐊᐱᖅᑯᑎᓄᑦ ᐅᖃᐅᓯᒃᓴᓂᒡᓗ ᑲᑎᒪᖃᑕᐅᔪᓂᒃ, ᐊᒻᒪ ᑭᐅᖃᑦᑕᓚᐅᕐᓂᖏᓐᓄᑦ 

ᐅᖃᐅᓯᒃᓴᕆᔭᐅᔪᓄᑦ. 

ᑭᖑᓪᓕᖅᐹᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖁᔭᓕᕗᑦ ᓄᓇᓕᐅᔪᒥ ᒥᑦᑎᒪᑕᓕᖕᒥ ᑐᙵᓴᐃᑦᑎᐊᓚᕐᒪᑕ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓂᒃ ᐊᓯᖏᓐᓂᒡᓗ ᑲᑎᒪᖃᑕᐅᓚᐅᖅᑐᓂᒃ 

ᑕᐅᕙᓃᑎᓪᓗᒋᑦ. 

 

 

ᓱᓕᓪᓗᖓ, 

 

 

 

ᑭᐅᕋᓐ D. ᑳᔅᑎᐊᓚ 

ᐃᓱᒻᒥᖅᑐᐃᔨ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᕿᓂᕐᕕᒃ 

ᒪᒃᐱᖅᑐᒐᖅ 1 

 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

1.0 ᐱᒋᐊᕐᓂᖓ 

1.1 ᖃᓄᐃᒍᑎᐅᓯᒪᔪᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᐊᒻᒪᓗ ᐃᒪᕕᖕᒥ ᑲᑎᒪᓂᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑲᔪᓯᑎᑦᑎᓚᐅᖅᑐᑦ ᑭᖑᓂᐊᒍᑦ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ 

ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒥᑦ (ᑲᑎᒪᓂᖅ) ᒥᑦᑎᒪᑕᓕᖕᒥ ᐅᖄᓚᐅᑎᒃᑯᑦ ᐋᒍᔅᑎ 25, 2020ᒥ 

ᐃᓚᒋᓪᓗᓂᐅᒃ ᑲᑎᒪᔩᑦ ᑲᔪᓰᓐᓇᖅᑐᒥ ᓇᐅᑦᑎᖅᓱᕐᓂᒧᑦ ᐱᓕᕆᐊᒃᓴᕆᔭᖓ ᐊᖏᖅᑕᐅᓯᒪᔪᒧᑦ ᓄᓘᔭᓂ 

ᐱᓕᕆᐊᖑᔪᒧᑦ (ᐱᓕᕆᐊᖑᔪᖅ) ᐊᐅᓚᑕᐅᓪᓗᓂ ᐹᕙᓐᓛᓐ ᓴᕕᒃᓴᕐᓯᐅᕐᑎᑦ ᑯᐊᐸᕇᓴᖓᓄᑦ (ᐹᕙᓐᓛᓐ). ᑖᓐᓇ 

ᑲᑎᒪᓂᐅᔪᖅ ᓯᕗᓪᓕᖅᐹᒥ ᑲᔪᓯᑎᑕᐅᓚᐅᖅᑐᖅ 2019 ᐱᔾᔪᑎᖃᖅᖢᑎᒃ ᑐᑭᒧᐊᖅᑎᑦᑎᓂᕐᒥᑦ ᐊᑐᐃᓐᓇᐅᑎᑕᐅᓪᓗᓂ 

ᑲᒪᒋᔭᖃᖅᑐᓄᑦ ᒥᓂᔅᑕᓄᑦ ᐃᓱᒪᓕᐅᕈᑎᖏᓐᓂᒃ ᐊᖏᖅᓯᒪᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᐆᒃᑑᒪᔭᒍᑎᒧᑦ 

ᓯᑎᐱᕆ 30, 2018ᒥ, ᐱᕕᖃᖅᑎᑦᑎᓪᓗᓂ ᐹᕙᓐᓛᓐᑯᑦ ᐊᖏᒡᓕᒋᐊᕈᓐᓇᖅᖢᑎᒃ ᐊᐅᓪᓚᐅᔾᔨᖃᑦᑕᕐᓂᖏᓐᓂᒃ 

ᓴᕕᕋᔭᒃᓴᓂᒃ ᕿᙳᐊᓂ 4.2 ᒥᓕᐊᓐ ᑖᓐᓯᓂᒃ ᐊᕐᕌᒍᑕᒫᑦ (Mt/a) 6 ᒥᓕᐊᓐ ᑖᓐᓯᓂᒃ ᐊᕐᕌᒍᑕᒫᑦ (Mt/a) ᑎᑭᓪᓗᒍ 

ᑎᓯᐱᕆ 31, 2019 ᑲᑎᒪᔩᑦ ᐱᔭᕇᖅᓯᓇᓱᓐᓂᖏᓐᓂᒃ ᖃᐅᔨᓴᕐᓂᕆᔭᖓᓂ ᐹᕙᓐᓛᓐᑯᑦ ᐱᒋᐊᕈᑕᐅᔪᖅ 2 

ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ1. 

ᐊᖏᖅᑕᐅᓂᖓ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎ ᑐᑭᖃᖅᐳᖅ ᐅᓯᑲᖅᑕᕐᓂᖅ ᓴᕕᕋᔭᒃᓴᒥᑦ ᐅᓯᔨᓄᑦ 

ᐅᓄᖅᓯᕚᓪᓕᕋᔭᖅᑐᑦ 58ᓂᒃ ᐅᑎᖅᑕᖅᐸᒡᓗᑎ ᐊᑐᓂ ᐅᒥᐊᕐᔪᐊᒃᑰᖅᑎᑦᑎᓇᐅᑎᓪᓗᒍ 83-ᓄᑦ ᐅᑎᖅᑕᖅᐸᒡᓗᑎ 

ᐊᑐᓂ ᐅᒥᐊᕐᔪᐊᒃᑰᖅᑎᑦᑎᓇᐅᑎᓪᓗᒍ ᐱᒋᐊᕐᓗᒍ ᔫᓂ 2019ᒥ. ᑲᑎᒪᒋᔭᖃᕐᓂᕐᒧᑦ ᑲᑎᒪᔩᑦ ᐃᓱᒫᓘᑎᒋᔭᖏᓐᓂᒃ 

ᐃᓱᒪᓕᐅᕆᑎᓪᓗᒋᑦ ᐊᑐᓕᖁᔨᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᑲᔪᓯᑎᑕᐅᖏᓪᓗᓂ, 

ᑲᒪᒋᔭᖃᖅᑐᑦ ᒥᓂᔅᑕᑦ ᐊᓯᔾᔩᓚᐅᖅᑐᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐱᓕᕆᐊᒃᓴᐅᔪᒧᑦ 

ᓇᓗᓇᐃᒃᑯᑕᖓᓐᓂ 005 ᐱᕕᖃᖅᑎᑦᑎᓂᕐᒧᑦ ᑐᒃᓯᕋᐅᑎ ᑲᔪᓯᒍᓐᓇᕐᓗᓂ 2019 ᐃᓱᐊᓄᑦ ᐊᒻᒪ ᐱᖁᔨᓪᓗᑎᒃ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᔪᓯᑎᑦᑎᓗᑎᒃ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ 

ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒥᑦ. ᐃᓕᓴᖅᓯᓂᕐᒥᑦ ᐊᒃᑐᐃᓂᐅᔪᓂᒃ ᐱᓕᕆᐊᒃᓴᒧᑦ ᑐᕌᖓᔪᓂᒃ 

ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐊᒻᒪ ᐃᒪᕕᖕᒥ ᑐᙵᕕᖃᖅᑐᓂᒃ ᖃᓄᐃᓕᐅᕐᓂᐅᔪᓂᒃ ᐃᓱᒫᓘᑕᐅᓚᐅᖅᑐᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᕿᑭᖅᑕᓂ) ᐊᒻᒪ ᓄᓇᓕᐅᔪᖅ ᒥᑦᑎᒪᑕᓕᒃ ᖃᐅᔨᓴᕐᓂᖃᖅᑎᓪᓗᒋᑦ ᐱᕙᓪᓕᐊᑎᑦᑎᓂᕐᒧᑦ 

ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ, ᑲᑎᒪᓂᖅ ᐋᖅᑭᒃᑕᐅᓚᐅᖅᑐᖅ ᐱᕕᖃᖅᑎᑦᑎᓂᕐᒧᑦ ᑕᑯᒃᓴᐅᑎᑦᑎᓂᕐᒥᑦ ᓇᐅᑦᑎᖅᓱᕐᓂᕐᒧᑦ 

ᖃᐅᔨᔭᐅᓂᑰᔪᓂᒃ ᐹᕙᓐᓛᓐᑯᓐᓂᒃ ᐊᒻᒪ ᐅᖃᐅᓯᖃᕐᓂᕐᒧᑦ ᐊᑑᑎᖃᕐᓂᕆᔭᖓᓂ ᐱᓗᐊᖅᑕᐃᓕᒪᑎᑦᑎᓂᕐᒧᑦ 

ᐋᖅᑭᒃᓱᖅᓯᒪᔪᓂᒃ ᐊᑐᓕᖅᑎᑕᐅᔪᓂᒃ ᐹᕙᓐᓛᓐᑯᓐᓂ ᑐᓴᐅᒪᑎᑦᑎᓂᕐᒧᑦ ᒫᓐᓇᒫᖑᓚᐅᖅᑐᓂᒃ ᐊᕐᕌᒍᓂᒃ 

ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᔪᓂᒃ. 

ᑎᓯᐱᕆ 6, 2019ᒥ, ᓄᖅᑲᖓᑎᑕᐅᓂᖓᓄᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᓈᓚᖕᓂᐅᓚᐅᖅᑐᖅ 

ᐹᕙᓐᓛᓐᑯᑦ ᑐᓂᓯᓚᐅᖅᑐᑦ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᒻᒥ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎ 

ᑲᔪᓯᒍᒪᓪᓗᑎ ᐅᒥᐊᕐᔪᐊᒃᑰᖅᑎᑦᑎᓂᕐᒥᑦ 6 ᒥᓕᐊᓐ ᑖᓐᓯᓂᒃ ᐊᕐᕌᒍᑕᒫᑦ (Mt/a) ᓴᕕᕋᔭᒃᓴᒥᑦ ᕿᙳᐊᒃᑯᑦ 

ᐊᕐᕌᒍᓕᒫᒃᑲᓐᓂᕐᒧᑦ (ᑎᑭᓪᓗᒍ ᑎᓯᐱᕆ 31, 2020) ᑲᑎᒪᔩᑦ ᐅᖃᐅᓯᖃᖅᖢᑎᒃ ᖃᐅᔨᓴᕐᓂᐅᔪᒥᒃ ᐱᒋᐊᕈᑕᐅᔪᖅ 2 

ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ. ᑐᓴᕐᕕᖃᓚᐅᖅᖢᑎᒃ ᐱᖃᑕᐅᔪᒪᔪᓂᒃ ᐱᓕᕆᕝᕕᐅᔪᓂᒃ ᐅᖓᕙᕆᐊᖅᑕᐅᓂᖓᓄᑦ 

ᑐᒃᓯᕋᐅᒻᒧᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒧᑦ, ᒫᔾᔨ 4, 2020ᒥ ᑲᑎᒪᔩᑦ ᐊᑐᓕᖁᔭᒥᓂᒃ 

ᑐᓂᓯᓚᐅᖅᑐᑦ ᐅᑭᐅᖅᑕᖅᑐᓕᕆᓂᕐᒧᑦ ᒥᓂᔅᑕᖓᓐᓄᑦ ᑐᒃᓯᕋᐅᑎ ᑲᔪᓯᑎᑕᐅᖁᔭᐅᓪᓗᓂ ᐱᓕᕆᐊᒧᑦ 

ᐱᓕᕆᔪᓐᓇᐅᑎᐅᑉ ᓈᓴᐅᑖ 005 ᐋᖅᑭᒋᐊᖅᑕᐅᓯᒪᔪᖅ, ᐊᒻᒪᓗ ᐅᒥᐊᕐᔪᐊᒃᑰᖅᑎᑦᑎᔪᓐᓇᕐᓗᑎ 6 ᒥᓕᐊᓐ ᑖᓐᓯᓂᒃ 

ᐊᕐᕌᒍᑕᒫᑦ (Mt/a) ᑲᔪᓯᔪᓐᓇᕐᓗᑎ ᕿᙳᐊᒃᑯᑦ ᑎᑭᓪᓗᒍ ᑎᓯᐱᕆ 31, 2021 ᐱᕕᖃᖅᑎᑦᑎᓂᕐᒧᑦ ᐃᓗᐃᑦᑑᓕᖓᔪᒥ 

ᖃᐅᔨᓴᕐᓂᐅᔪᒥᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒥ. ᒪᐃ 19, 2020ᒥ ᑲᒪᒋᔭᖃᖅᑐᑦ ᒥᓂᔅᑕᐃᑦ 

ᐊᖏᓚᐅᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐊᑐᓕᖁᔭᖓᓂ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᒻᒥ 

ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᑲᔪᓯᑎᑕᐅᒍᓐᓇᕐᓗᓂ 2021 ᐃᓱᐊᓄᑦ2 ᐊᒻᒪᓗ 

ᐊᑐᐃᓐᓇᐅᑎᑦᑎᓪᓗᑎᒃ ᖄᒃᑲᓐᓂᐊᒍᑦ ᐋᖅᑭᒋᐊᕈᑎᓂᒃ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐱᓕᕆᐊᒧᑦ 

ᐱᓕᕆᔪᓐᓇᐅᑎᐅᑉ ᓈᓴᐅᑖ 005ᒧᑦ ᐱᓕᕆᐊᖃᖁᓪᓗᒋᓪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᖃᑕᐅᑎᑦᑎᓗᑎᒃ 

ᐱᓕᕆᕝᕕᖕᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒥ. ᓄᓘᔮᓂ ᐱᓕᕆᐊᒧᑦ ᐱᓕᕆᔪᓐᓇᐅᑎᐅᑉ ᓈᓴᐅᑖ 005 

 
1 ᑎᑎᖅᑲᐃᑦ ᓇᓗᓇᐃᒃᑯᑕᖓ ᓈᓴᐅᑖ: 320546. 
2 ᑎᑎᖅᑲᐃᑦ ᓇᓗᓇᐃᒃᑯᑕᖓ ᓈᓴᐅᑖ: 330105. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

(ᐋᖅᑭᒋᐊᖅᑕᐅᔪᖅ 3) ᑐᓂᔭᐅᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᔫᓂ 18, 2020. 

ᐅᑭᐅᖅᑕᖅᑐᓕᕆᔨᒃᑯᑦ ᒥᓂᔅᑕᖓᑦ ᐅᖃᐅᓯᖃᓚᐅᙱᑦᑐᖅ ᑭᖑᓂᐊᒍᑦ ᐱᓯᒪᔭᐅᔭᕆᐊᓕᖕᒥ ᐃᒪᕕᖕᒥ 

ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ ᐃᓱᒪᓕᐅᕆᓂᕐᒥ 

ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᕐᓂᖅ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ, ᐱᓯᒪᔭᐅᒋᐊᖃᕐᓂᖓ 

ᐲᖅᑕᐅᓚᐅᙱᑦᑐᖅ ᑕᐃᒪᐃᒻᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑭᖑᓂᐊᒍᑦ ᑲᑎᒪᑎᑦᑎᓕᓚᐅᖅᑐᑦ 

ᕿᓚᒻᒥᐅᓛᒃᑯᑦ. 

ᑐᕌᒐᕆᔭᖓ ᑖᔅᓱᒪ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ 

ᓴᖅᑭᔮᖅᑎᑦᑎᒍᒪᓪᓗᑎᒃ ᐱᖃᑕᐅᓪᓚᕆᓐᓂᕆᔭᖓ ᓄᓇᓕᐅᑉ ᒪᑦᑎᒪᑕᓕᐅᑉ ᑖᒃᑯᐊᓗ ᐱᓕᕆᕝᕕᐅᔪᑦ ᓲᕐᓗ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓂᒃᑯᑦ), ᒥᑦᑎᒪᑕᓕᐅᑉ ᕼᐋᒻᒪᓚᖓ, ᐊᒻᒪ ᒥᑦᑎᒪᑕᓕᐅᑉ ᐆᒪᔪᕐᓂᐊᖅᑎᖏᑕ 

ᑲᑐᔾᔨᖃᑎᒌᖏᑦ (MHTO) ᕿᒥᕐᕈᓂᕐᒧᑦ ᐹᕙᓐᓛᓐᑯᑦ ᐱᓕᕆᐊᖓᓄᑦ ᓇᐅᑦᑎᖅᓱᕐᓂᕐᒧᑦ ᑐᖅᑯᖅᓯᒪᔪᖁᑎᖏᓐᓂᒃ ᐊᒻᒪ 

ᑐᑭᓯᒋᐊᕈᑎᒃᓴᓂᑦ ᓄᐊᑕᐅᓯᒪᔪᓂᒃ ᓄᓇᓕᖕᒥ ᑐᙵᕕᖃᖅᖢᑎᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᑎᒍᑦ ᐃᓚᒋᔭᐅᓪᓗᑎ 

ᐃᓄᐃᑦ ᖃᐅᔨᒪᔭᑐᖃᖏᑦ. ᐃᓚᒋᐊᕐᓗᒍ, ᑲᑎᒪᔩᑦ ᓂᕆᐅᒋᔭᖃᓚᐅᖅᑐᑦ ᐅᖃᖃᑎᖃᕐᓂᕐᒥᑦ ᐱᔾᔪᑕᐅᓪᓗᓂ 

ᐊᑑᑎᖃᕐᓂᖓ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᒫᓐᓇᐅᔪᖅ ᐊᑐᖅᑕᐅᔪᓂᒃ, 

ᖃᐅᔨᒪᑦᑎᐊᕆᐊᕐᓂᕐᒥᑦ ᐊᒃᑐᐃᓂᐅᔪᑦ ᐅᒥᐊᕐᔪᐊᒃᑰᖅᑎᑦᑎᒃᑲᓐᓂᖃᑦᑕᕐᓂᖏᓐᓂᒃ ᓴᕕᕋᔭᒃᓴᓂᒃ ᕿᙳᐊᒃᑯᑦ 

ᐅᔾᔨᕆᔭᐅᓗᓂ, ᐊᒻᒪ ᐊᑐᖅᑕᐅᓂᑰᔪᑦ, ᖃᐅᔨᒪᔭᐅᔪᑦ ᐊᒻᒪ ᑐᖅᑯᖅᑕᐅᓯᒪᔪᑦ ᓴᖅᑭᓯᒪᔪᓂᒃ ᐊᑐᖅᑕᐅᓐᓂᓕᒫᖓᓂ 

ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ ᐊᒻᒪ ᐃᒪᓯᓂᕐᒥᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒥ 

ᐃᓱᒪᒋᔭᐅᓚᐅᖅᑑᒃ ᑲᑎᒪᔩᑦ ᖃᐅᔨᓴᕐᓂᖃᐃᓐᓇᖅᑎᓪᓗᒋᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒥ. 

ᔫᓂ 6, 2019ᒥ ᐊᓂᒍᓯᒪᓕᖅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᓪᓘᓐᓂᒃ ᒪᕐᕉᖕᓂᒃ ᐃᒪᕕᖕᒥ 

ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ, ᑲᑎᒪᔩᑦ ᑐᓂᓯᓚᐅᖅᑐᑦ ᑎᓴᒪᓂᒃ 

(4) ᐊᑐᓕᖁᔭᐅᔪᓂᒃ ᐹᕙᓐᓛᓐᑯᓐᓄᑦ ᑕᐃᒫᒃ ᓇᓗᓇᐃᖅᓯᒪᓪᓗᑎᒃ ᑕᐃᑲᓂ ᐃᓚᓕᐅᔾᔭᐅᓯᒪᔪᖅ B ᑕᒡᕙᓂ 

ᐅᓂᒃᑳᓕᐊᖑᓯᒪᔪᒥ ᒪᑯᓄᖓᓗ ᑐᕌᖓᓪᓗᐊᑕᓚᐅᖅᑐᑦ: 

1. ᓴᙱᒃᑎᒋᐊᕐᓗᓂᔾᒧᒃ ᐊᑐᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓪᓕᒃ ᑕᒪᑐᒧᖓ ᐃᒪᕐᒥᐅᑕᓂᑦ ᖃᐅᔨᓴᐃᓐᓇᕐᓂᕐᒧᑦ 

ᐱᓕᕆᐊᖑᔪᓂᑦ ᐱᒋᐊᓚᐅᖅᑳᖅᑎᓐᓇᒋᑦ ᑭᖑᓪᓕᕐᒥᒃ ᐅᓯᑲᖅᑕᕐᓇᒥᒃ; 

2. ᐃᓚᐅᑎᑦᑎᓗᑎᒃ ᓄᓇᓕᖕᓂᑦ ᓄᓇᖃᖅᑐᓂᑦ ᐃᒫᓂᑦ ᓄᑖᓂᒃ ᑎᑭᒃᑐᓄᑦ ᐆᒪᔪᕋᓛᓄᑦ ᖃᐅᔨᓴᐃᓐᓇᕐᓂᕐᒧᑦ 

ᐱᓕᕆᐊᖏᓐᓂᒃ. ᑲᑎᒪᔩᑦᑕᐅᖅ ᐃᒪᐃᖁᔨᓚᐅᖅᑐᑦ ᐹᕙᓐᓛᓐᑯᑦ ᑐᓂᓯᓗᑎᒃ ᐃᒃᑕᖅᑯᑎ ᐃᒥᕐᒧᑦ 

ᖃᐅᔨᓴᐃᓐᓇᕐᓂᕐᒧᑦ ᐸᕐᓇᐅᑎᖏᓐᓂᒃ ᑲᒪᖁᓪᓗᒋᑦ ᓄᓇᓖᑦ ᐃᓱᒫᓘᑎᖏᓐᓂᒃ ᐱᔾᔪᑎᖃᖅᑐᓂᒃ 

ᑕᕆᐅᖑᓂᖓ ᖃᓄᐃᓕᖓᓂᖓᓄᑦ ᐊᒻᒪᓗ ᓄᑖᓂᒃ ᑎᑭᒃᑐᓄᑦ ᐆᒪᔪᕋᓛᓄᑦ; 

3. ᐃᒪᐃᖁᔨᓚᐅᖅᑐᑦ ᐹᕙᓐᓛᓐᑯᑦ ᐱᓕᕆᖃᑎᖃᕐᓗᑎᒃ ᓄᓇᓕᖕᓂᑦ ᒥᑦᑎᒪᑕᓕᖕᒥ ᐃᒪᐃᖁᓪᓗᒋᑦ 

ᐊᖏᖃᑎᒌᒡᓗᑎᒃ ᓈᒻᒪᒋᔭᐅᓛᒥᒃ ᑭᓴᖅᓯᒪᕝᕕᖕᒥᑦ ᐊᒻᒪᓗ ᓄᖅᑲᖓᕝᕕᖕᒥᑦ ᐅᒥᐊᕐᔪᐊᓄᑦ 

ᐱᒋᐊᓚᐅᖅᑳᖅᑎᓐᓇᒋᑦ ᐅᓯᑲᖅᑕᕐᓂᕐᒥᒃ. ᑲᑎᒪᔩᑦᑕᐅᖅ ᐃᒪᐃᖁᔨᓚᐅᖅᑐᑦ ᐱᓇᔪᒃᑐᑦ ᐃᒪᐃᑦᑕᐃᓕᓗᑎᒃ 

ᐅᕝᕙᓘᓐᓃᑦ ᐊᒃᑐᐃᓗᐊᖅᑕᐃᓕᓗᑎᒃ ᐅᒥᐊᕐᔪᑦ ᐸᒡᕕᓴᐃᓂᖏᑦ ᑖᒪᒃᑯᓄᖓ ᐃᒪᕐᒥᐅᑕᓂᑦ ᐳᐃᔨᓄᑦ ᐊᒻᒪᓗ 

ᐱᖅᑯᓯᑐᖃᒃᑯᑦ ᐊᖑᓇᓱᖕᓂᒧᑦ ᐱᓕᕆᐊᖑᕙᒃᑐᓂᒃ; ᐊᒻᒪᓗ 

4. ᐃᒪᐃᖁᔨᓚᐅᖅᑐᑦ ᐹᕙᓐᓛᓐᑯᑦ ᓄᑖᙳᕆᐊᕐᓗᓂᔾᔪᒃ ᐃᖃᓗᖕᓂᒃ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᖓᖏᓐᓂᒃ, 

ᐊᒻᒪᓗ ᐃᒪᐃᑦᑐᓐᓇᖅᑎᑦᑎᓗᑎᒃ ᓄᓇᓖᑦ ᐅᖃᕐᕕᖃᕈᓐᓇᖅᑎᓪᓗᒋᑦ ᑐᓴᖅᑎᑕᐅᖁᓪᓗᒋᑦ ᓂᕈᐊᕐᓂᖏᓐᓂᒃ 

ᐃᓂᓂᒃ ᐊᒻᒪᓗ ᐱᓕᕆᓗᑎᒃ ᖃᐅᔨᓴᐃᓐᓇᒃᑲᓐᓂᕈᑎᓂᒃ ᑕᐃᑲᓂ ᐃᓂᓂᑦ ᐃᖃᓗᐃᑦ 

ᑐᖁᕋᑕᐅᓚᐅᕐᕕᖏᓐᓂᑦ ᑕᑯᔭᐅᓚᐅᖅᑐᒥᑦ ᓄᓇᓕᖕᓂᑦ. 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᔪᓚᐃ 16, 2019ᒥ ᐹᕙᓐᓛᓐᑯᑦ ᐊᑐᐃᓐᓇᐅᑎᑦᑎᓚᐅᖅᑐᑦ ᑭᐅᔾᔪᑎᖓᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐊᑐᓕᖁᔭᖏᓐᓂᒃ, ᐃᑲᔪᖅᓱᖅᑐᓂᒡᓗ ᑎᑎᖅᑲᓂᒃ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ 

ᐱᓗᐊᖅᑕᐅᓕᒪᑎᑦᑎᓂᕐᒧᑦ ᐃᓕᓯᒪᔪᒥ ᐊᒃᑐᐃᓂᖃᓗᐊᖁᓇᒍ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ ᐱᓕᕆᐊᖑᔪᒥᙶᖅᑐᓂᒃ 

ᖃᓄᐃᓕᐅᕈᑕᐅᔪᓂᒃ ᐊᓯᖏᓐᓂᓪᓗ3: 

1. ᐊᖏᖅᓯᒪᔪᑦ ᑲᔪᓯᓐᓇᕐᓗᑎᒃ ᐱᒋᐊᓚᐅᖅᑳᖅᑎᓐᓇᒋᑦ− ᐊᒻᒪᓗ ᐱᐊᓂᒃᓯᒪᓕᖅᑎᓪᓗᒋᑦ−ᐅᓯᑲᖅᑕᕐᓂᕐᓂᒃ 

ᑲᑎᒪᓂᕐᓂᒃ ᐊᑐᖅᑕᐅᕙᒃᑐᑦ ᒥᑦᑎᒪᑕᓕᖕᒥᑦ ᐊᕌᒍᑕᒫᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᕆᓕᔨᒃᑯᓐᓂᑦ (MHTO) 

ᐃᓚᒋᔭᐅᔪᑦ ᐅᖃᕐᕕᖃᕈᓐᓇᖁᓪᓗᒋᑦ ᐋᖅᑭᐅᒪᓂᖓᓄᑦ ᐱᓕᕆᐊᖑᔫᑉ ᐊᒻᒪᓗ ᖃᐅᔨᓴᕐᓗᑎᒃ 

ᖃᐅᔨᓴᐃᓐᓇᕈᑎᓂᑦ ᖃᐅᔨᔭᐅᔪᓂᑦ; 

2. ᑐᓂᓗᓂᔾᔪᒃ ᐃᒃᑕᖅᑯᑎ ᐃᒥᕐᒧᑦ ᑲᒪᔾᔪᑎ ᐸᕐᓇᐅᑎ, ᐊᒻᒪᓗ ᐊᖏᖅᓯᒪᓪᓗᑎᒃ ᐊᖏᒡᓕᒋᐊᕐᓗᓂᔾᔪᒃ ᐃᒫᓂᑦ 

ᓄᑖᓂᒃ ᑎᑭᒃᑐᓄᑦ ᐆᒪᔪᕋᓛᓄᑦ ᐱᓕᕆᐊᑦ ᑐᙵᕕᖃᖅᖢᑎᒃ ᐃᓱᒫᓘᑕᐅᔪᒥᒃ ᓴᖅᑭᑕᐅᓚᐅᖅᑐᒥᒃ 

ᓄᓇᓕᖕᓂᑦ ᒥᑦᑎᒪᑕᓕᖕᒥᐅᓂᑦ; 

3. ᐊᖏᖅᓯᒪᔪᑦ ᐅᖃᖃᑎᖃᖃᑦᑕᖅᖢᑎᒃ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᑐᖅᑕᐅᖔᑐᐃᓐᓇᕆᐊᓕᖕᒥᒃ 

ᐃᓂᒥᒃ ᐅᒥᐊᕐᔪᐊᓄᑦ ᑭᓴᖅᓯᒪᕝᕕᐅᔪᓐᓇᖅᑐᒥᒃ ᐊᒻᒪᓗᓄᖅᑲᖓᕝᕕᖕᒥᑦ ᐅᖓᓯᒋᔭᖓᓂᑦ ᕿᙳᐊᑕ 

ᐸᒡᕕᓴᐃᖁᓇᒋᑦ ᐊᖑᓇᓱᒃᑎᓂᒃ ᐊᒻᒪᓗ ᐊᓯᖏᓐᓂᒃ ᖁᕕᐊᓱᓗᖕᓂᒃᑯᑦ ᐊᑐᖅᐊᒃᑐᓂᒃ; ᐊᒻᒪᓗ 

4. ᐊᖏᖅᓯᒪᔪᑦ ᐱᓕᕆᖃᑎᖃᕐᓗᑎᒃ ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒦᒃᑯᓐᓂᑦ (DFO) ᐊᒻᒪᓗ 

ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᒥᓱᑦ ᐃᖃᓗᐃᑦ ᑐᖁᓐᓂᖅᐸᑕ ᓴᖅᑭᑕᐅᖁᓪᓗᒋᑦ ᑖᒃᑯᓄᖓ 

ᐹᕙᓐᓛᓐᓄᑦ ᓯᕗᓂᒃᓴᑦᑎᓐᓂᑦ. ᑕᐃᑰᓇ ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᑦᓴᓄᓪᓗ ᐊᖏᖃᑎᒌᒍᑎ 

ᐊᖏᖅᓯᒪᔪᑦ ᐊᑐᐃᓐᓇᐅᑎᑦᑎᓗᑎᒃ $200,000 ᐊᕐᕌᒍᑕᒫᑦ ᐃᑲᔪᖅᓯᖁᓪᓗᒋᑦ ᐅᓄᕐᓂᖅᓴᓂᒃ ᓄᓇᓕᖕᓂᑦ 

ᓯᕗᒃᑲᖅᑕᖅᑕᐅᔪᓂᒃ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒃᓴᓂᒃ. 

ᔪᓚᐃ 17, 2020ᒥ ᐹᕙᓐᓛᓐᑯᑦ ᑐᓂᓯᓚᐅᖅᑐᑦ ᐃᒪᕕᖕᒥ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐊᒻᒪᓗ ᐅᒥᐊᕐᔪᐊᕐᓂ 

ᐊᐅᓚᑦᑎᓂᕐᒧᑦ ᐅᓂᒃᑳᓕᐊᒥᒃ ᑕᐃᒪᐃᒋᐊᖃᕐᓂᖏᓐᓄᑦ ᐊᓯᔾᔨᕐᓂᐅᔪᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖓᓄᑦ ᐃᓚᒋᓪᓗᓂᐅᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᒃᑲᓐᓂᖁᔭᐅᓪᓗᓂ 

ᐅᓂᒃᑳᓕᐊᖅ ᐊᒻᒪᓗ ᐊᑐᓕᖁᔭᐅᔪᓂᒃ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᒻᒥ ᑖᔅᓱᒧᖓ ᐱᕙᓪᓕᐊᑎᑦᑎᓂᕐᒧᑦ 

ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒧᑦ ᑖᔅᓱᒧᖓᓗ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐊᒻᒪᓗ ᐃᒪᕕᖕᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ 

ᐱᕙᒌᔭᖅᓯᒪᓂᕐᒧᑦ 2020 ᐅᒥᐊᕐᔪᐊᒃᑰᖅᑎᑦᑎᓂᐅᓂᐊᖅᑐᒥ. 

ᐱᔾᔪᑕᐅᓪᓗᓂ ᖃᐅᔨᔭᐅᓯᒪᔪᖅ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓ ᑐᓂᔭᐅᓚᐅᕐᓂᖓᓄᑦ ᐃᓱᐊᓂ ᔫᓂ 2020ᒥ, 

ᐊᒻᒪᓗ ᐊᐅᓪᓚᓗᐊᖁᔭᐅᙱᓐᓂᖏᑦ ᐊᒻᒪᓗ ᐃᓄᒋᐊᓗᐊᕌᓗᐃᑦ ᑲᑎᖁᔭᐅᖃᑦᑕᙱᓐᓂᖏᓐᓄᑦ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑎᓕᐅᕆᔾᔪᑎᖏᑎᒍᑦ ᓄᕙᒡᔪᐊᕐᓇᖅ-19 (ᓈᕗᓪ ᑯᕉᓇ ᖁᐱᕐᕈᐊᕐᔪᐃᑦ 

ᑐᖁᒐᒃᓴᐅᙱᑦᑐᑦ) ᐱᔾᔪᑕᐅᓪᓗᓂ ᓯᐊᖕᒪᒃᐸᓪᓕᐊᓂᖓᓄᑦ, ᑲᑎᒪᔩᑦ ᑲᑎᒪᑎᑦᑎᔪᓐᓇᓚᐅᙱᑦᑐᑦ ᐱᒋᐊᙵᕐᓂᖓᓂ 

2020 ᐅᒥᐊᕐᔪᐊᒃᑰᖅᑎᑦᑎᓂᐅᔪᒥᑦ ᓄᓘᔮᓂ ᐱᓕᕆᐊᖑᔪᒧᑦ. ᑭᓯᐊᓂ, ᐊᓯᔾᔨᕐᓂᐅᔪᑦ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᓕᐅᕆᔾᔪᑏᑦ ᔪᓚᐃᒥᑦ ᐊᒻᒪᓗ ᐋᒍᔅᑎ 2020ᒥ ᐱᔪᓐᓇᖅᑎᑦᑎᓚᐅᖅᑐᑦ ᐊᒡᓚᒡᕕᑦ 

ᒪᒃᐱᕈᓐᓇᖅᖢᑎᒃ, ᐃᓄᒋᐊᕐᓂᖅᓴᑦ ᑲᑎᑦᑐᓐᓇᖅᖢᑎᒃ ᐃᓯᖅᓯᒪᓗᑎᒃ, ᐊᒻᒪᓗ ᓄᑖᙳᕆᐊᖅᑎᑦᑎᓂᕐᒥᑦ ᖃᖓᑕᓲᑦ 

ᐃᑲᕐᕋᖏᓐᓂᒃ ᐱᔪᓐᓇᖅᑎᑦᑎᓚᐅᖅᐳᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐸᕐᓇᒍᓐᓇᓚᐅᖅᑐᑦ ᑲᔪᑎᑦᑎᓪᓗᑎᒡᓗ 

ᑖᔅᓱᒥᖓ ᑲᑎᒪᓂᐅᔪᒥ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐊᕐᕌᒍᑕᒫᑦ ᓄᓇᓕᖕᒥ 

ᓇᐅᑦᑎᖅᓱᕐᓂᕐᒧᑦ ᑐᓴᐅᒪᑎᑦᑎᓂᕐᒥᑦ ᐋᒍᔅᑎ 24, 2020ᒧᑦ (ᐃᓄᓕᒫᓄᑦ ᒪᒃᐱᖓᓛᖅᑐᖅ ᐅᓐᓄᓴᒃᑯᑦ, ᐊᒻᒪᓗ 

ᓄᓇᓕᖕᒥ ᑐᓴᐅᒪᔾᔪᑎᒃᓴᓄᑦ ᑲᑎᒪᑎᑦᑎᓂᕐᒧᑦ ᐅᓐᓄᒃᑯᑦ), ᐊᓱᐃᓛᒃ ᑭᖑᓂᐊᒍᑦ ᐊᕐᕌᒍᑕᒫᑦ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ 

ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ ᒥᑦᑎᒪᑕᓕᖕᒥ ᐋᒍᔅᑎ 25, 2020ᒥ (ᐅᓪᓛᒃᑯᑦ, 

ᐅᓐᓄᓴᒃᑯᑦ, ᐊᒻᒪᓗ ᐅᓐᓄᒃᑯᑦ ᑲᑎᒪᓃᑦ). ᑲᑎᒪᓃᑦ ᐋᖅᑭᒃᓱᖅᓯᒪᓚᐅᖅᑐᑦ ᑐᓴᐅᒪᑎᑦᑎᒋᐊᓪᓚᖕᓂᕐᒥᑦ ᓄᓇᓕᖕᒥᐅᑕᓄᑦ 

ᒥᑦᑎᒪᑕᓕᖕᒥ ᓇᐅᑦᑎᖅᓱᕐᓂᕐᒥᑦ ᐱᓕᕆᐊᖑᔪᒥ ᑲᑎᒪᓂᐅᔪᒥᓪᓗ, ᐆᒃᑐᕐᓗᑎᓗ ᓄᑖᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᒪᓕᒐᑎᒍᑦ ᐊᖏᕈᑕᐅᓯᒪᔪᓄᑦ ᐊᑦᑕᕐᓇᙱᑦᑐᒥ ᑲᑎᒪᑎᑦᑎᓂᕐᒥᑦ ᓯᐊᖕᒪᒃᐸᓪᓕᐊᔪᖃᖅᑎᓪᓗᒍ ᐊᒻᒪᓗ 

ᐃᒃᐱᒍᓱᑦᑎᐊᓯᓐᓈᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᓕᐅᕆᔾᔪᑎᓂᒃ. 

 
3 ᑎᑎᖅᑲᐃᑦ ᓇᓗᓇᐃᒃᑯᑕᖓ ᓈᓴᐅᑖ: 325953. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᑖᓐᓇ ᐅᓂᒃᑳᓕᐊᖑᓯᒪᔪᖅ ᓇᐃᓈᖅᓯᕗᖅ ᐅᖃᐅᓯᐅᓚᐅᖅᑐᓂᒃ ᑕᐃᑲᓂ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ 

ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ ᐊᒻᒪᓗ ᐊᑐᐃᓐᓇᐅᑎᑦᑎᓂᕐᒥ ᑐᑭᓕᐅᕆᓂᕐᒧᑦ ᐹᕙᓐᓛᓐᑯᓐᓂᒃ 

ᐃᒃᐱᒋᓪᓗᒋᑦ ᐅᖃᐅᓯᐅᓚᐅᖅᑐᑦ. 

 

 
ᐊᔾᔨᙳᐊᖅ 1: ᓴᕕᕋᔭᒃᓴᐃᑦ ᑐᖅᑯᖅᑕᐅᓯᒪᔪᑦ ᕿᙳᐊᓂ 

 

2.0 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᓂᖅ 

2.1 ᓇᐃᒡᓕᒋᐊᖅᓯᒪᔪᖅ 
ᐅᓪᓗᐃᓐᓇᕐᒥ ᑲᑎᒪᓂᐅᓚᐅᖅᑐᖅ ᐃᓚᖃᓚᐅᖅᐳᖅ ᐊᔾᔨᒌᙱᑦᑐᓂᒃ ᓴᖅᑭᔮᕐᓂᐅᔪᓂᒃ ᐹᕙᓐᓛᓐᑯᓐᓂᒃ 

ᑐᓴᐅᒪᑎᑦᑎᓂᕐᒧᑦ ᐱᖃᑕᐅᔪᓂᒃ ᐱᓕᕆᐊᖑᔪᒧᑦ ᑐᕌᖓᔪᓄᑦ ᓇᐅᑦᑎᖅᓱᕐᓂᐅᔪᓂᒃ, ᓴᖅᑭᔮᖅᑎᑦᑎᓂᕐᒥᑦ ᓄᓇᓕᖕᒥ 

ᓇᐅᑦᑎᖅᓱᕐᓂᐅᔪᒥᑦ, ᐊᒻᒪᓗ ᐱᕕᖃᖅᑎᑦᑎᓂᕐᒥᑦ ᐃᓄᖕᓂᒃ ᐱᓕᕆᕝᕕᖕᓂᒡᓗ ᐊᐱᖅᓱᕈᓐᓇᖁᓪᓗᒋᑦ ᐹᕙᓐᓛᓐᑯᓐᓂᒃ 

ᐊᓯᖏᓐᓂᒡᓗ ᒪᓕᒐᕐᓂᒃ ᑲᒪᔨᐅᔪᓂᒃ. ᑕᒪᒃᑯᐊ ᐅᖃᐅᓯᐅᓪᓗᐊᑕᐅᓚᐅᖅᑐᑦ: 

▪ ᕿᒥᕐᕈᕐᓗᒋᑦ ᖃᐅᔨᔭᐅᓂᑰᔪᑦ ᑲᔪᓰᓐᓇᖅᑐᒥ ᓄᓇᓕᖕᓅᖓᔪᓂᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᓂᒃ 

ᐊᑐᕐᓂᓕᖕᓄᑦ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ; 

▪ ᐃᓱᒪᒋᖃᓯᐅᑎᓗᒋᑦ ᑐᑭᓯᒋᐊᕈᑏᑦ ᐊᒻᒪᓗ ᐅᖃᐅᓯᖃᕐᓗᑎ ᐊᑑᑎᖃᕐᓂᕆᔭᖓ ᒫᓐᓇᐅᔪᖅ ᓇᐅᑦᑎᖅᓱᕐᓂᕐᒧᑦ 

ᐊᒻᒪᓗ ᐱᓗᐊᖅᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᔪᓂᒃ ᑐᕌᖓᔪᓂᒃ ᐱᓕᕆᐊᖑᔪᒥ ᐅᒥᐊᕐᔪᐊᒃᑰᖅᑎᑦᑎᓂᕐᒥᑦ; 

ᐊᒻᒪᓗ 

▪ ᐊᑐᖃᓯᐅᑎᓂᕐᒥᑦ ᖃᐅᔨᔭᐅᔪᓂᒃ ᑐᖅᑯᖅᓯᒪᔪᓂᒃ ᐊᑐᖅᑕᐅᓂᓕᒫᖓᓂ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ 

ᑐᒃᓯᕋᐅᒻᒥ ᐊᒻᒪᓗ ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᒻᒥ ᑖᔅᓱᒧᖓ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ 

ᑐᒃᓯᕋᐅᒻᒥ ᐃᓚᓕᐅᑎᓯᒪᓂᐊᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑲᔪᓰᓐᓇᖅᑐᒥ 

ᖃᐅᔨᓴᕐᓂᕆᔭᖏᓐᓂᒃ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ. 

ᑐᕌᒐᕆᓚᐅᖅᑕᖓ ᐅᖃᖃᑎᒌᓐᓂᐅᔪᒧᑦ ᐱᕕᖃᖅᑎᑦᑎᔪᒪᓪᓗᑎ ᓄᓇᓕᖕᒥᐅᑕᓂᒃ ᐊᐱᖅᑯᕈᓐᓇᖁᓪᓗᒋ; ᑭᓯᐊᓂ 

ᐱᕕᖃᙱᓗᐊᕐᓂᖏᓐᓄᑦ, ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ, ᐆᓴᓐᔅ ᓄᐊᑦ, ᐊᒻᒪᓗ ᓄᓇᕐᔪᐊᕐᒥ ᐆᓚᔪᓄᑦ 

ᑮᓇᐅᔭᖁᑎᓖᑦ ᐊᐱᖅᓱᕈᓐᓇᖅᓯᓚᐅᙱᑦᑐᑦ ᑕᐃᒪᐃᒻᒪᑦ ᐱᕕᖃᖅᑎᑦᑎᓚᐅᖅᑐᑦ ᐱᔭᕆᐊᑐᓂᖓᓄᑦ 

ᑲᑎᒪᓂᖃᖅᑎᓪᓗᒋᑦ ᓯᑎᐱᕆ 14-18, 2020ᒥ ᑕᐃᒃᑯᐊ ᐱᕕᖃᖁᓪᓗᒋᑦ ᐊᐱᖅᓱᕈᓐᓇᕐᓂᕐᒧᑦ ᑕᐃᑲᙵᑦ 

ᑲᑎᓂᐅᓚᐅᖅᑐᒥ. 

 
ᐊᔾᔨᙳᐊᖅ 2: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐱᓕᕆᐊᖃᖅᑐᑦ ᒪᒃᐱᖅᓯᓂᕐᒧᑦ ᓴᖅᑭᔮᖅᑎᑦᑎᓂᕐᒥᑦ 

2.2 ᐱᖃᑕᐅᓂᖅ 

ᓄᓇᓕᖕᓂ ᑲᑐᔾᔨᖃᑎᒌᑦ, ᐃᓚᒋᔭᐅᔪᓪᓗ ᓄᓘᔮᓂ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ ᐱᓕᕆᖃᑎᒌᒃᑐᑦ (MEWG) ᐊᒻᒪᓗ 

ᑲᒪᒋᔭᖃᖅᑐᑦ ᑎᒥᖁᑎᐅᓪᓗᑎᒃ ᐃᒪᕕᖕᒥ ᑐᕌᖓᔪᓂᒃ ᐱᓇᓱᐊᒐᖃᖅᑐᑦ ᐅᕝᕙᓘᓐᓃᑦ ᖃᐅᔨᒪᔪᒻᒪᕆᑦ 

ᑐᙵᓱᒃᑎᑕᐅᓚᐅᖅᑐᑦ ᐱᖃᑕᐅᓂᕐᒧᑦ ᑲᑎᒪᓂᐅᔪᒥ ᐊᒻᒪᓗ ᑭᒡᒐᖅᑐᐃᔨᐅᔪᑦ ᑕᒪᒃᑯᓂᖓ ᑲᑐᔾᔨᖃᑎᒌᓂᑦ ᐊᒻᒪᓗ 

ᒐᕙᒪᒃᑯᓐᓂᖔᖅᑐᑦ ᑎᒥᐅᔪᑦ ᐱᖃᑕᐅᓚᐅᖅᑐᑦ ᑕᐃᑲᓃᖃᑕᐅᓪᓗᑎᒃ ᐅᓄᖅᑐᑦ ᐅᖄᓚᐅᑎᒃᑯᑦ: 

▪ ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ (ᐹᕙᓐᓛᓐ); 

▪ ᓄᓇᕗᑦ ᑐᙵᕕᒃ (NTI); 

▪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA); 

▪ ᕼᐊᒻᒪᓚᖓᑦ ᒥᑦᑎᒪᑕᓕᒃ; 

▪ ᒥᑦᑎᒪᑕᓕᖕᒥ ᐊᖑᓇᓱᐊᖅᑐᓕᕆᔨᒃᑯᑦ ᐃᖃᓇᐃᔭᕐᕕᖁᑖᓂ (MHTO); 

▪ ᐃᒡᓗᓕᒃ ᐋᕿᒃᓱᐃᓂᕐᒧᑦ ᑲᑎᒪᔩᑦ (IWG); 

▪ ᓄᓇᕗᒻᒥ ᒐᕙᒪᒃᑯᑦ (GN); 

▪ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC); 

▪ ᐊᕙᑎᓕᕆᓂᖅ ᐊᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓ ᑲᓇᑕ (ECCC); 

▪ ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ (DFO); 

▪ ᐅᑭᐅᑕᖅᑐᒥᑦ ᐱᓕᕆᐊᓄᑦ ᐊᐅᓚᑦᑎᓂᕐᒧᑦ ᐊᓪᓚᕕᖓ (NPMO); 

▪ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ (PC); 

▪ ᑲᓇᑕᒥ ᐅᓯᑲᑦᑕᕐᓂᕐᒧᑦ (TC); 

▪ ᐃᒪᕕᒃ ᐊᒡᒍᐊᓂ (ON); ᐊᒻᒪᓗ 

▪ ᓄᓇᕐᔪᐊᕐᒥ ᐆᓚᔪᓄᑦ ᑮᓇᐅᔭᖏᓐᓄᑦ ᑲᓇᑕ (WWF). 

 
 

 

ᐊᔾᔨᙳᐊᖅ 3: ᓄᓇᓕᐅᖕᒥᐅᑕᑦ ᑲᑎᒪᖃᑕᐅᔪᑦ 

2.3 ᐃᓄᓕᒫᓄᑦ ᑐᓴᒐᒃᓴᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᐅᒪᑎᑦᑎᓚᐅᖅᑐᑦ ᐱᓕᕆᕝᕕᖕᓂᑦ ᐱᓗᐊᙳᐊᖅᑐᒥᒡᓗ ᖃᐃᖁᔨᓚᐅᖅᑐᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ, ᒥᑦᑎᒪᑕᓕᐅᑉ ᕼᐋᒻᒪᓚᖓᓂ, ᒥᑦᑎᒪᑕᓕᐅᑉ ᐆᒪᔪᕐᓂᐊᖅᑎᖏᑕ 

ᑲᑐᔾᔨᖃᑎᒌᖏᓐᓂᒃ, ᐃᓚᒋᔭᐅᔪᑦ ᑖᒃᑯᓄᖓ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ ᐱᓕᕆᖃᑎᒌᒃᑐᓄᑦ, ᒪᓕᒐᖅᑎᒍᑦ 

ᐱᔪᓐᓇᕐᓂᓕᖕᓂᒃ ᐱᖃᑕᐅᖁᓪᓗᒋᑦ ᑲᑎᒪᓂᕐᒧᑦ ᐊᒻᒪᓗ ᑐᓐᓂᖅᓴᐃᓚᐅᖅᑐᑦ ᑭᖑᓪᓕᖅᐹᒥ ᑲᑎᒪᔾᔪᑎᒃᓴᒥ 

(ᐃᓚᓕᐅᔾᔭᐅᓯᒪᔪᖅ A) ᑐᓴᒪᑎᑦᑎᓪᓚᖅᑖᓂᕐᒥᑦ ᑕᐃᒫᒃ ᓴᖅᑭᔮᕐᒪᑕ ᐃᓄᓐᓄᑦ ᑎᑎᕋᕐᕕᖕᒥ ᐊᒻᒪᓗ ᐃᓄᓕᒫᓂᒃ 

ᑐᓴᐅᒪᑎᑦᑎᓂᕐᒥᑦ ᓄᓇᑦᓯᐊᕐᒥ ᐱᕙᓪᓕᐊᔪᒃᑯᑦ, ᓄᓇᓖᑦ ᓈᓚᐅᑎᖏᑎᒍᑦ, ᐊᒻᒪᓗ ᓄᓇᓖᑦ ᕙᐃᔅᐳᒃᑯᑦ 

ᑲᑎᒪᓂᖅᑕᖃᓚᐅᙱᑎᓪᓗᒍ. ᐊᔾᔨᙱᓐᓂᒃ ᓴᖅᑭᔮᖅᑎᑕᐅᓚᐅᖅᑐᓂᒃ ᐊᑐᖅᑕᐅᓚᐅᖅᑐᓂᒃ ᑲᑎᒪᓂᕐᒧᑦ ᐊᑐᐃᓐᓇᐅᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓄᓐᓄᑦ ᑎᑎᕋᕐᕕᖕᒥ ᐅᕙᓂ www.nirb.ca/project/1247034. 

 

 
4 ᑎᑎᖅᑲᐃᑦ ᓇᓗᓇᐃᒃᑯᑕᖓ ᓈᓴᐅᑖ: 331172-ᒥ 331173-ᒧ. 

file:///C:/Users/cbarker/Desktop/www.nirb.ca


ᒪᒃᐱᖅᑐᒐᖅ 7 

 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

2.4 ᐋᖅᑭᒃᓱᖅᓯᒪᓂᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒋᐊᖅᓯᓚᐅᖅᑐᑦ ᑲᑎᒪᓂᐅᑉ ᐋᖅᑭᒃᓱᖅᓯᒪᔭᖓᓂ ᖃᐅᔨᒪᑦᑎᐊᕆᐊᕐᓂᕐᒥᑦ 

ᑕᐃᑲᓃᖃᑕᐅᓗᑎ ᓄᓇᓕᖕᒥᐅᑕᑦ ᐱᖃᑕᐅᖁᓪᓗᒋᑦ, ᐃᓕᓴᖅᓯᓯᓐᓈᑦ ᐊᐅᓪᓚᓗᐊᕆᐊᖃᙱᓐᓂᖏᓐᓂᒃ 

ᓄᖅᑲᖓᕈᑕᐅᓚᐅᖅᐳᖅ ᐱᖃᑕᐅᔪᒪᒐᓗᐊᖅᑐᓂᒃ ᓄᓇᕗᒻᒥᐅᑕᐅᙱᑦᑐᓄᑦ ᐅᕝᕙᓘᓐᓃᑦ ᓄᓇᑦᓯᐊᕐᒥᑦ ᑕᐃᑯᖓ 

ᓄᓇᕘᒧ ᐊᐅᓪᓚᕈᓐᓇᓚᐅᙱᑦᑐᑦ ᒥᑦᑎᒪᑕᓕᖕᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᓚᐅᖅᑐᑦ 

ᒪᓕᒐᑎᒍᑦ ᐊᖏᕈᑕᐅᓯᒪᔪᓄᑦ ᕿᒥᕐᕈᔭᐅᓚᐅᖅᑐᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ 

ᑲᔪᓯᑎᑦᑎᒍᓐᓇᕐᓗᑎᒃ ᑲᑎᒪᓂᐅᔪᓂᒃ ᐃᒃᐱᒍᓱᑦᑎᐊᕐᓗᑎᒃ ᐃᓄᓕᒫᓄᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᑎᓕᐅᕆᔾᔪᑎᓂᒃ 

ᐊᒻᒪᓗ ᐱᖃᑕᐅᔪᑦ ᐊᑦᑕᕐᓇᔾᔭᐃᖅᓯᒪᓗᑎᒃ, ᐊᑐᐃᓐᓇᐅᑎᑦᑎᓚᐅᕐᒥᔪᑦ ᐃᓚᖏᓐᓄᑦ ᐱᖃᑕᐅᔪᓄᑦ ᓇᓖᕌᕈᑎᒃᓴᒥᑦ 

ᐱᖃᑕᐅᔪᓐᓇᖅᖢᑎᒃ ᐅᖄᓚᐅᑎᒃᑯᑦ ᐱᓕᕆᔨᐅᔪᑦ ᒪᓕᒐᓕᕆᔨᐅᔪᓪᓗ ᑎᑭᒍᓐᓇᙱᑎᓪᓗᒋᑦ ᓄᓇᕘᒧ. ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᐅᕙᙵᑦ ᑐᕌᓚᐅᖅᑐᑦ ᐃᖃᓗᒃᑑᑦᑎᐊᕐᒥᑦ ᒥᑦᑎᒪᑕᓕᖕᒧᑦ ᑭᒃᑯᓕᒫᑦ ᐱᖃᑕᐅᔪᑦ ᑕᐃᑲᓂ 

ᑲᑎᒪᓂᐅᔪᒥᑦ ᓯᓚᑖᓅᓚᐅᙱᑦᑐᑦ ᑖᒃᑯᓄᖓᔅᓴᐃᓐᓇᖅ ᐊᐅᓪᓚᕐᕕᐅᕙᒃᑐᒥ. ᓇᓗᓇᐃᒃᑯᑕᕐᓂᒃ ᓴᖅᑭᔮᖅᑐᖃᓚᐅᖅᑐᖅ 

ᐃᓄᓕᒫᑦ ᑐᑭᓯᐅᒪᖁᓪᓗᒋᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑎᒍᑦ ᐊᖏᕈᑕᐅᓯᒪᔪᓂᒃ (ᖃᓂᒌᓗᐊᙱᓐᓂᖅ, ᒥᓕᒐᕐᓂᒃ 

ᐊᑐᕐᓂᕐᒥᑦ ᑕᐃᒪᐃᒋᐊᖃᓕᕋᐃᑉᐸᑕ, ᐊᒡᒐᖏᓐᓂᓪᓗ ᐅᐊᓴᐃᓂᕐᒥᑦ), ᖃᐅᔨᒪᑦᑎᐊᕆᐊᕐᓂᕐᒥᓪᓗ ᐊᑎᓕᐅᓕᖅᑎᓪᓗᒋᑦ 

ᑕᐃᒃᑯᐊ ᐋᓐᓂᐊᓂᕐᒧᑦ ᓱᖅᑯᐃᖅᑕᐅᔪᓐᓇᖅᑐᖃᖅᑐᑦ ᐱᖃᑕᐅᔪᓐᓇᕐᓗᑎ ᑲᑎᒪᓂᐅᑉ ᓯᓚᑖᓃᒡᓗᑎ. ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑭᒡᒐᖅᑐᐃᔨᒥ ᐋᓐᓂᐊᕕᖕᒥᖔᖅᑐᒥᒃ ᐅᖃᕆᐊᖅᑐᖅᑐᖃᓚᐅᖅᑐᖅ ᐱᒋᐊᙵᕐᓂᖓᓂ 

ᑲᑎᒪᓂᐅᑉ ᐃᑲᔪᖅᓱᖅᖢᓂ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑎᒍᑦ ᐊᖏᕈᑕᐅᓯᒪᔪᓂᒃ ᑲᑎᒪᓂᐅᔪᒧᑦ 

ᑐᑭᓯᒋᐊᕈᑎᑐᐃᓐᓇᕐᓂᒡᓗ ᐊᑐᖅᑕᐅᕙᓪᓕᐊᔪᓂᒃ ᐊᒡᒐᓂᒃ ᐅᐊᓴᐃᓂᕐᒧᑦ, ᐃᖕᒥᓂ ᐅᖓᓯᒌᔾᔫᒥᓂᕐᒧᑦ, ᐊᒻᒪᓗ 

ᒥᓕᒐᖅᓯᒪᓂᕐᒧᑦ ᓯᐊᖕᒪᒃᐸᓪᓕᐊᕈᑕᐅᔪᒧᑦ. ᒥᑦᑎᒪᑕᓕᐅᑉ ᒪᐃᔭᖓ ᒪᑐᐃᖅᓯᓂᕐᒧᑦ ᐅᖃᐅᓯᒃᓴᖄᕐᔪᓚᐅᕐᒥᔪᖅ 

ᑐᙵᓴᐃᓪᓗᓂ ᑭᒡᒐᖅᑐᐃᔨᐅᔪᓂᒃ ᓄᓇᓕᐅᔪᒧᑦ ᑲᑎᒪᓂᐅᔪᒧᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᑦ ᓇᓗᓇᐃᔭᐃᓚᐅᖅᑐᑦ ᑲᑎᒪᓂᐅᑉ ᐊᒻᒪᓗ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᒪᓕᒐᑎᒍᑦ ᐊᖏᕈᑕᐅᓯᒪᔪᓂᒃ. 

ᑲᑎᒪᓂᐅᔪᖅ ᐃᓚᖃᓚᐅᖅᑐᖅ ᑕᐃᑲᓃᑦᑐᓂᒃ ᑲᑎᒪᓂᐅᔪᓂᒃ ᐅᓪᓛᒃᑯᑦ, ᐅᓐᓄᓴᒃᑯᑦ, ᐅᓐᓄᒃᑯᓪᓗ ᑕᐃᑲᓂ ᐊᑦᑕᑳᓕᒃ 

ᓄᓇᓕᐅᑉ ᑲᑎᒡᕕᖓᓂ ᒥᑦᑎᒪᑕᓕᖕᒥ ᓇᓖᕋᕈᑎᒃᓴᖅᑕᖃᖅᖢᓂ ᐊᓯᖏᓐᓄᑦ ᐱᖃᑕᐅᔪᒪᔪᓄᑦ ᐃᓚᐅᔪᓐᓇᖅᖢᑎ 

ᐅᖄᓚᐅᑎᒃᑯᑦ. ᑲᑎᒪᓂᐅᔪᑦ ᒪᑐᐃᖓᑎᑕᐅᓚᐅᖅᑐᑦ ᓄᓇᓕᖕᒥᐅᓕᒫᓄᑦ ᐊᒻᒪᓗ ᐃᓄᓕᒫᓄᑦ, ᑲᑎᒪᔭᖅᑐᖅᑐᓕᒫᑦ 

ᐊᑎᓕᐅᖁᔭᐅᖃᑦᑕᓚᐅᖅᑐᑦ ᐊᑐᓂ ᑲᑎᒪᓂᐅᔪᓂᑦ. 

ᑲᔪᓯᑎᑦᑎᓪᓗᑎ ᑲᑎᒪᓂᐅᔪᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᓕᖅᑎᑦᑎᓚᐅᖅᑐᑦ ᑕᒪᒃᑯᓂᖓ 

ᐊᑐᕆᐊᓕᖕᓂᒃ ᒪᓕᑦᑎᐊᕐᓂᕐᒧᑦ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᓕᐅᕆᔾᔪᑎᓂᒃ: 

• ᑭᒡᓕᖃᖅᑎᑦᑎᓂᖅ ᑲᑎᒪᔭᖅᑕᖃᑕᐅᔪᓐᓇᖅᑐᓂᒃ 50 ᐃᓄᖕᓄᑦ; 

• ᓄᐊᑦᑎᓂᕐᒥᑦ ᑐᑭᓯᒋᐊᕈᑎᓂᒃ ᓇᒦᓚᐅᕐᓂᖏᓐᓄᑦ; 

• ᖁᐱᕐᕈᐃᔭᐃᒐᔪᖕᓂᕐᒥᑦ ᓂᐱᖃᐅᑎᓂᒃ ᐊᒻᒪᓗ ᐊᑐᖅᑕᐅᒐᔪᒃᑐᓂᒃ ᖄᕈᔪᖕᓂᒃ; 

• ᓂᐅᖅᑲᐃᓇᕐᓂᒃ ᑕᒧᐊᒃᓴᓂᒃ ᐊᑐᐃᓐᓇᐅᑎᑦᑎᓚᐅᙱᑦᑐᑦ ᑲᑎᓗᐊᖁᓚᒋᑦ ᐊᒻᒪᓗ ᐊᑦᑐᖅᓯᖃᑕᐅᖁᓇᒋᑦ 

ᖄᕈᔪᖕᓂᒃ; 

• ᐊᑭᓐᓇᕐᒥᐅᑕᕐᓂᒃ ᓇᓗᓇᐃᖅᓯᔪᓂᒃ ᐅᔾᔨᖅᓱᖁᔨᓂᕐᒧᑦ ᓯᐊᖕᒪᓗᐊᖁᓚᒍ ᓄᕙᒡᔪᐊᕐᓇᖅ-19; 

• ᐊᑐᐃᓐᓇᐅᑎᑦᑎᓂᕐᒥᑦ ᐊᒡᒐᖕᓄᑦ ᖁᐱᕐᕈᐃᔭᐅᑎᓂᒃ ᐱᖃᑕᐅᔪᓕᒫᓄᑦ; ᐊᒻᒪᓗ 

• ᑲᔪᖏᖅᓴᐃᓪᓗᑎᒃ ᒥᓕᒐᕐᓂᒃ ᐊᑐᖁᔨᓪᓗᑎ ᖃᓂᒌᓗᐊᓕᕋᐃᑉᐸᑕ. 

ᐊᔾᔨᙳᐊᖅ 4: ᐃᓄᒃᑎᑐᑦ ᑐᓵᔨᖃᕐᓂᖅ ᑲᑎᒪᓂᖃᖅᑎᓪᓗᒋᑦ 

2.5 ᑲᑎᒪᓂᐅᔪᒥᑦ ᓱᓇᒃᑯᑖᑦ 

ᐊᔾᔨᒌᙱᑦᑐᓂᒃ ᖃᕋᓴᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓚᐅᖅᑐᑦ ᐹᕙᓐᓛᓐᑯᑦ ᖃᓪᓗᓈᑎᑐᑦ ᐊᒻᒪ ᐃᓄᒃᑎᑐᑦ 

ᑐᓴᐅᒪᔾᔪᑕᐅᓪᓗᓂ ᐅᐸᒍᑎᓯᒪᔪᓄᑦ ᐊᔾᔨᒌᙱᑦᑐᓂᒃ ᐃᓛᒃᑰᖓᔪᓂᒃ ᐱᓕᕆᐊᖑᔪᒥ. ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐊᒻᒪᓗ ᐹᕙᓐᓛᒃᑯᑦ ᓴᖅᑭᔮᖅᑎᑦᑎᓚᐅᕐᒥᔪᑦ ᐊᔾᔨᒌᙱᑦᑐᓂᒃ ᐊᑭᓐᓇᕐᒥᐅᑕᓂᒃ ᓄᓇᓕᐅᑉ ᑲᑎᕝᕕᖓᓂ 

ᐱᖃᑕᐅᖁᔨᓪᓗᑎ ᐊᒻᒪ ᐅᖃᖃᑎᒌᖁᓪᓗᒋᑦ ᓄᓇᓕᐅᖕᒥᐅᖑᔪᑦ ᐃᒪᕕᖕᒧᑦ ᑐᕌᖓᔪᓄᑦ ᐅᖃᐅᓯᒃᓴᓄᑦ. 

 

ᑖᒃᑯᐊ ᓱᓇᒃᑯᑖᑦ ᐊᑐᐃᓐᓇᐅᑎᑕᐅᓚᐅᖅᑐᑦ ᐸᐃᑉᐹᖅᑎᒍᑦ ᑲᑎᒪᓂᐅᔪᒥ: 

▪ ᑭᖑᓪᓕᖅᐹᖅ ᑲᑎᒪᔾᔪᑎᒃᓴᖅ (ᐃᓚᓕᐅᔾᔭᐅᓯᒪᔪᖅ A);5 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᕆᑕᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓂᖅ ᖃᓪᓗᓈᑎᑐᑦ 

ᐊᒻᒪᓗ ᐃᓄᒃᑎᑐᑦ;6 

▪ ᐹᕙᓐᓛᓐᑯᑦ ᖃᕋᓴᐅᔭᒃᑯᑦ (PowerPoint) ᓴᖅᑭᔮᖅᑎᑦᑎᓚᐅᖅᑐᑦ ᖃᓪᓗᓈᑎᑐᑦ ᐊᒻᒪ ᐃᓄᒃᑎᑐᑦ;7 

▪ ᓄᓇᙳᐊᖅ ᐅᑭᐅᖅᑕᖅᑐᒥ ᐅᓯᑲᑦᑕᕐᓂᕐᒧᑦ ᐊᖅᑯᑎᖓ; ᐊᒻᒪᓗ 

▪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᖃᐅᓯᒃᓴᓄᑦ ᑕᑕᑎᕆᔾᔪᑏᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. 

ᑕᒪᕐᒥᒃ ᑎᑎᕋᖅᓯᒪᔪᑦ ᐊᒻᒪᓗ ᐅᖃᐅᓯᒃᑯᑦ ᐅᖃᐅᓰᑦ ᐱᔭᐅᔪᓐᓇᓚᐅᖅᑐᑦ ᑲᑎᒪᓂᕐᒥᑦ, ᐅᖃᐅᓯᒃᑯᑦ ᐅᖃᐅᓰᑦ 

ᓂᐱᓕᐅᖅᑕᐅᓚᐅᖅᖢᑎᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᖅᑲᓇᐃᔭᖅᑎᖏᓐᓂᑦ ᐊᒻᒪᓗ ᑭᒑᖅᑐᐃᔨᐅᔪᓂᒃ 

ᐊᓯᖏᓐᓂᑦ ᑎᒥᐅᔪᓂᑦ. 

 
5 ᑎᑎᖅᑲᐃᑦ ᓇᓗᓇᐃᒃᑯᑕᖓ ᓈᓴᐅᑖ: 331171. 
6 ᑎᑎᖅᑲᐃᑦ ᓇᓗᓇᐃᒃᑯᑕᖓ ᓈᓴᐅᑖ: 331234.  
7 ᑎᑎᖅᑲᐃᑦ ᓇᓗᓇᐃᒃᑯᑕᖓ ᓈᓴᐅᑖ: 331227-331230. 

2.6 ᓴᖅᑭᔮᖅᑎᑦᑎᔪᑦ ᐊᒻᒪᓗ ᑲᑎᒪᔾᔪᑎᒃᓴᑦ 

ᒪᑐᐃᖅᓯᑎᓪᓗᒋᑦ ᑲᑎᒪᓂᐅᔪᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᐃᓈᖅᓯᓪᓗᑎ ᖃᕋᓴᐅᔭᒃᑯᑦ (PowerPoint) 

ᓴᖅᑭᔮᖅᑎᑦᑎᓚᐅᖅᑐᑦ ᑕᑯᒃᓴᐅᑎᑦᑎᔪᒥ ᓇᐃᓈᖅᓯᒪᔪᒥ ᐹᕙᓐᓛᓐᑯᑦ ᐊᕕᒃᑐᖅᓯᒪᔪᒃᑯᑦ ᐱᓕᕆᔾᔪᓯᖓᓂ 

ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᓴᖅᑭᔮᖅᑎᑦᑎᒋᐊᓪᓚᒃᖢᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔾᔪᑎᒋᔭᖓᓂ 

ᑲᑎᒪᑎᑦᑎᓂᕐᒧᑦ. ᓴᖅᑭᔮᖅᑎᑕᖏᑦ ᖃᓪᓗᓈᑎᑑᖓᓚᐅᖅᑐᑦ ᐃᕐᖐᓐᓇᖅ ᐃᓄᒃᑎᑐᑦ ᑐᓵᔨᖃᖅᖢᑎᒃ ᐊᒻᒪᓗ ᐃᓄᓕᒫᑦ 

ᑲᔪᖏᖅᓱᖅᑕᐅᓚᐅᖅᑐᑦ ᐊᑐᐃᓐᓇᐅᑎᑦᑎᓂᕐᒥᑦ ᐅᖃᐅᓯᒃᓴᒥᓂᒃ ᐊᐱᖅᓱᖁᔭᐅᓪᓗᑎᓘᓐᓃᑦ ᐃᒪᕕᖕᒥ ᑐᕌᖓᔪᓄᑦ 

ᐃᓱᒫᓘᑎᒋᔭᐅᔪᓄᑦ ᐱᓕᕆᐊᖑᔪᒧᑦ. 

ᐹᕙᓐᓛᓐ ᓴᖅᑭᔮᖅᑎᑦᑎᓚᐅᖅᑐᑦ ᖃᓄᐃᓕᖓᓕᕆᐊᒃᓴᖓᓂ ᓴᕕᕋᔭᒃᓴᒥᑦ ᓴᖅᑭᑎᑦᑎᓂᐅᔪᒥ ᐊᒻᒪᓗ 

ᐅᓯᑲᑦᑕᓂᕐᒥᑦ/ᐅᒥᐊᕐᔪᐊᒃᑰᖅᑎᑦᑎᓂᕐᒥᑦ, ᓇᐃᓈᖅᓯᓪᓗᑎᓗ ᐊᑐᓂ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᒥ. 

ᐅᖃᖃᑎᒌᓐᓂᖏᑦ ᑲᔪᓯᑎᑦᑎᓚᐅᖅᑐᑦ ᐅᖃᐅᓯᒃᓴᓂᒃ ᑐᕌᖓᒧᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᒪᕕᖕᒥ ᐳᐃᔨᓄᒡᓗ 

ᐅᑭᐅᖅᑕᖅᑐᒥ ᐅᓯᑲᑦᑕᕐᓂᕐᒧᑦ ᐊᖅᑯᑎᖓᓂ, ᐊᒻᒪᓗ ᐊᑑᑎᖃᕐᓂᖓᓂ ᒫᓐᓇᐅᔪᖅ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ 

ᐱᓗᐊᖅᑕᐅᓕᒪᑎᑦᑎᓂᕐᒧᑦ ᐋᖅᑭᒃᓱᖅᓯᒪᔪᓂᑦ. ᐹᕙᓐᓛᓐᑯᑦ ᓴᖅᑭᔮᖅᑎᑦᑎᓕᓚᐅᕐᒥᔪᑦ 2020 ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ 

ᖃᓄᐃᓕᐅᕈᑎᓂᒃ, ᐱᓗᐊᖅᑕᐃᓕᒪᑎᑦᑎᓂᕐᒧᑦ ᐊᑐᖅᑕᐅᔪᒥ, ᓇᐅᑦᑎᖅᓱᕈᑕᐅᔪᖅ ᐊᒻᒪᓗ ᖃᐅᔨᔭᐅᓂᑰᔪᓂᒃ ᐃᒪᕕᖕᒥ 

ᓇᔪᖅᑕᐅᔪᓐᓇᖅᑐᒥ ᓇᐅᑦᑎᖅᓱᕐᓂᕐᒥᑦ. ᒪᑐᓯᕙᓪᓕᐊᓪᓗᑎᒃ ᐹᕙᓐᓛᓐᑯᑦ ᐅᖃᐅᓯᖃᓚᐅᖅᑐᑦ ᐸᕐᓇᐅᑎᓂᒃ 2021ᒧᑦ 

ᐊᐱᖅᑯᑎᓄᑦ ᑭᐅᖃᑦᑕᓂᕐᒧᓪᓗ ᐱᕕᖃᖅᑎᑦᑎᓪᓗᑎᒃ ᐃᓄᓕᒫᓄᑦ ᐱᖃᑕᐅᔪᓄᓪᓗ ᐱᓕᕆᕝᕕᖕᓄᑦ. ᑕᐃᒫᒃ 

ᐅᖃᐅᓯᙵᓚᐅᕐᒪᑦ, ᐱᕕᖃᙱᓗᐊᕐᓂᖏᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᔭᕆᐊᑐᓂᖓᓄᑦ ᑲᑎᒪᓂᖓ 

ᐱᕕᖃᖅᑎᑦᑎᓚᐅᖅᑐᑦ ᐱᖓᓱᓄᑦ (3) ᑲᑎᒪᓂᕐᒧᑦ ᐱᖃᑕᐅᔪᓄᑦ ᐱᔭᕇᖅᓯᔪᓐᓇᖁᓪᓗᒋᑦ ᐊᐱᖅᑯᑎᖏᓐᓂᒃ. 

3.0 ᓇᐃᓈᖅᓯᒪᔪᖅ ᑐᓴᕐᕕᒋᔭᖏᓐᓂᒃ 

ᑲᑎᒪᓂᓕᒫᖏᓐᓂᒃ, ᓄᓇᓕᖕᒥᐅᑕᐃᑦ ᐊᐱᖅᓱᖃᑦᑕᓚᐅᖅᑐᑦ ᐊᒻᒪ ᐅᖃᐅᓯᖃᖅᖢᑎᒃ ᐅᖃᐅᓯᒃᓴᒥᓂᒃ, ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ ᐊᔾᔨᒌᙱᑦᑐᓂᒃ ᐹᕙᓐᓛᓐᑯᑦ ᓄᓘᔮᓂ ᐱᓕᕆᐊᕆᔭᖓᓂ, 

ᖃᓄᐃᓕᐅᕈᑎᓂᒡᓗ ᓴᖅᑭᑉᐸᓪᓕᐊᔪᓂᒃ ᐊᖏᖅᑕᐅᓯᒪᔪᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ ᐊᒻᒪᓗ 

ᐅᖓᕙᕆᐊᖅᑕᐅᓂᖓᓄᑦ ᑐᒃᓯᕋᐅᒻᒥ ᑖᔅᓱᒧᖓ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ, ᐊᓯᖏᓪᓗ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑲᔪᓰᓐᓇᖅᑐᒥ ᖃᐅᔨᓴᕐᓂᖏᓐᓂᒃ ᑖᔅᓱᒧᖓ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ 

ᑐᒃᓯᕋᖅᑕᐅᔪᒧᑦ. ᑐᕌᒐᕆᓂᖅᓴᕆᓚᐅᖅᑕᖓ ᑖᔅᓱᒪ ᑲᑎᒪᓂᐅᔫᑉ ᐃᒪᕕᖕᒥ ᑐᕌᖓᔪᓄᑦ ᐊᑲᐅᙱᓕᐅᕈᑕᐅᔪᓄᑦ 

ᑐᕌᖓᖃᓯᐅᑎᔪᓄᑦ ᐊᖏᖅᑕᐅᓯᒪᔪᖅ ᐱᓕᕆᐊᒃᓴᒧᑦ, ᑲᑎᒪᔩᑦ ᐊᑐᖃᓯᐅᑎᓂᐊᖅᑐᑦ ᐊᐱᖅᑯᑎᓂᑦ, ᐅᖃᐅᓯᒃᓴᓂᑦ, 

ᐅᖃᐅᔾᔨᒋᐊᕐᓂᐅᔪᓂᑦ ᐊᒻᒪᓗ ᖃᐅᔨᒪᔭᐅᔪᓂᒃ ᓄᓇᓕᐅᔪᓂᙶᖅᑐᓂᒃ ᑕᐃᑯᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑕ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᖑᔪᒧᑦ ᑲᔪᓰᓐᓇᖅᑐᒥᒡᓗ ᖃᐅᔨᓴᕐᓂᕐᒥᑦ ᑖᔅᓱᒥᖓ ᐱᒋᐊᕈᑕᐅᔪᖅ 2 

ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ ᑕᐃᒫᒃ ᐅᖃᐅᓯᐅᕙᒌᖅᓯᒪᓪᓗᓂ. 

ᑖᒃᑯᐊ ᓇᐃᓈᖅᓯᒪᔪᑦ ᑐᓴᖅᑎᑕᐅᓂᕐᒧᑦ, ᐃᓱᒫᓘᑎᒋᔭᐅᔪᓂᒃ ᐊᒻᒪᓗ ᐅᖃᐅᓯᒃᓴᓂᑦ ᓄᓇᓕᖕᒥᐅᑕᓂᙶᖅᑐᓂᒃ 

ᐊᓯᖏᓐᓂᓪᓗ ᐱᖃᑕᐅᓚᐅᖅᑐᓂᒃ ᑲᑎᒪᓂᐅᔪᒥ ᑐᕌᖓᓪᓗᑎ ᒫᓐᓇᐅᔪᖅ ᐊᖏᖅᑕᐅᓯᒪᔪᒧᑦ ᐱᓕᕆᐊᖑᔪᒧᑦ: 

ᓇᓗᓇᐃᔭᐅᑦ 1: ᓇᐃᖅᓈᖅᓯᒪᔪᑦ ᑲᑎᒪᓂᐅᔪᓂ ᐅᖃᐅᓯᖃᕐᓂᖏᓐᓄᑦ 

ᐅᖃᐅᓯᒃᓴᑦ 

ᐃᓱᒫᓘᑎᒋᔭᐅᔪᑦ 

ᐊᐱᖅᑯᑏᑦ, ᐅᖃᐅᓯᒃᓴᐃᑦ ᐊᒻᒪᓗ ᐃᓱᒫᓘᑎᒋᔭᐅᔪᑦ 

ᐱᖅᑯᓯᒃᑯᑦ ᓄᓇᐅᑉ 

ᐊᑐᖅᑕᐅᖃᑦᑕᕐᓂᖓ 

ᐊᒻᒪᓗ ᐊᖑᓇᓱᖕᓂᖅ 

▪ ᐃᓱᒫᓘᑎᒋᔭᐅᔪᑦ ᐅᖃᐅᓯᐅᓚᐅᖅᑐᑦ ᐊᖑᓇᓱᒃᑏᑦ ᐊᔪᙱᓐᓂᕆᔭᖏᓐᓂᒃ 

ᐱᖅᑯᓯᒃᑯᑦ ᐊᖑᓇᓱᒡᕕᒋᕙᒃᑕᖏᓐᓂᒃ ᕿᙳᐊᓂ ᑕᐃᑲᓂᓕᒫᓗ ᐅᑭᐅᖅᑕᖅᑐᒥ 

ᐅᓯᑲᑦᑕᕐᓂᕐᒧᑦ ᐊᖅᑯᑎᖓᓂ. ᑎᑎᖅᑕᐅᓚᐅᕐᒥᔪᖅ ᓴᕕᕋᔭᒃᓴᓂᒃ ᐅᓯᑲᑦᑕᖅᑏᑦ 

ᐊᒻᒪᓗ ᐱᓕᕆᐊᖑᔪᒧᑦ ᐅᒥᐊᕐᔪᐊᑦ ᐃᓛᓐᓂᒃᑯᑦ ᐅᓚᕕᓴᐃᔪᓐᓇᕐᒪᑕ ᐊᖑᓇᓱᒃᑏᑦ 

ᐊᔪᙱᑕᒥᓂᒃ ᐃᒫᒎᓕᕋᐃᒻᒪᑕ ᓂᕐᔪᑎᓯᐅᖅᖢᑎᒃ; 

▪ ᓄᓇᓕᖕᒥᐅᑕᑦ ᐃᓱᒫᓘᑎᖃᓚᐅᖅᑐᑦ ᓱᕈᕐᓇᖅᑐᖅᑕᖃᑐᐃᓐᓇᕆᐊᖃᕐᓂᖓᓂ 

ᑕᒪᐃᓐᓂᒃ ᐃᒪᕕᖕᒥ ᓄᓇᒥᓗ ᐃᓄᓕᖅᑕᓂᒃ ᐱᓕᕆᐊᖑᔫᑉ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᖃᓄᐃᓕᐅᕈᑎᖏᓐᓄᑦ; ᐊᒻᒪᓗ 

▪ ᐃᓱᒫᓘᑕᐅᔪᑦ ᒫᓐᓇᐅᔪᖅ ᓯᑯᓯᐅᑎᒥ ᐊᑐᖃᑦᑕᕐᓂᖏᓐᓂᒃ (ᓲᕐᓗ ᑖᓐᓇ MSV 

Botnika) ᐊᖏᖅᑕᐅᓯᒪᔪᒃᑯᑦ ᐱᓕᕆᐊᖑᔪᒧᑦ ᖃᐅᔨᓴᓚᐅᖅᑳᖅᑎᓐᓇᒋᑦ 

ᐊᒃᑐᐃᓂᕆᔭᖓᓂ ᓯᓈᖓᓂ ᐊᖑᓇᓱᒃᑎᓪᓗᒋᑦ. 

ᐳᐃᔩᑦ 

ᖃᓂᒪᖃᖅᑕᐃᓕᒪᓂᖏᑦ 

ᖃᓄᐃᓕᐅᕐᓂᖏᓪᓗ 

▪ ᓄᓇᓕᖕᒥᐅᑕᑦ ᓴᖅᑮᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᐱᑕᖃᓐᓂᖅᓴᐅᓕᕐᓂᖓᓄᑦ 

ᐱᓕᕆᐊᖑᔪᒧᑦ ᑐᕌᖓᔪᓂᒃ ᐅᒥᐊᕐᔪᐊᑦ ᐃᖏᕐᕋᖃᑦᑕᕐᓂᖏᑦ ᐳᐃᔨᓂᒃ ᑕᐅᕙᓂ 

ᕿᙳᐊᓂ ᐃᓕᖅᑯᓯᕆᕙᒃᑕᖏᓐᓂᒃ ᐊᓯᔾᔨᓕᖅᑐᑦ; 

▪ ᐃᓱᒫᓘᑕᐅᔪᑦ ᐊᒃᓱᕈᓐᓂᖅᓴᐅᓕᕐᓂᖏᓐᓂᒃ ᑑᒑᓕᖕᓂᒃ ᓇᓂᓯᓇᓱᓐᓂᕐᒥᑦ ᐊᒻᒪᓗ 

ᕿᓚᓗᒐᐃᑦ ᐅᓄᖏᓐᓂᖅᓴᐅᓕᕐᓂᖏᓐᓂᒃ; ᐊᒻᒪᓗ 

▪ ᐅᖃᐅᓯᒃᓴᑦ ᑕᒪᒃᑯᓄᖓ ᐊᖑᓇᒃᑕᐅᔪᓄᑦ ᕿᓚᓗᒐᐃᑦ ᐱᐅᓚᐅᙱᑦᑐᑦ; 

ᓴᓗᒃᑑᕙᒃᖢᑎᒃ ᕿᓕᕈᖃᐅᖅᖢᑎᒃ ᐊᖕᒪᓂᖃᐅᖅᖢᑎᒡᓗ. 

ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ 

ᐊᒻᒪᓗ 

ᓇᐅᑦᑎᖅᓱᕐᓂᕐᒧᑦ 

ᖃᓄᐃᓕᐅᕈᑎᒃᓴᑦ 

▪ ᐃᓱᒫᓘᑕᐅᔪᑦ ᐱᑕᖃᓐᓂᖅᓴᐅᓕᕐᓂᖓᓄᑦ ᐃᒪᐅᑉ ᐃᖅᑲᖓᓂ ᓂᐲᑦ 

ᐅᒥᐊᕐᔪᐊᒃᑰᖅᑎᑦᑎᓂᖅᓴᐅᓕᕐᓂᖏᓐᓄᑦ ᐊᒻᒪᓗ 

ᐅᓚᕕᓴᐃᑐᐃᓐᓇᕆᐊᖃᕐᓂᖏᓐᓂᒃ ᕿᓚᓗᒐᕐᓂᒃ ᐱᑕᖃᐅᓗᕐᓂᖓᓄᑦ 

ᓂᐱᖃᖅᑐᓂᒃ ᓇᐅᑦᑎᖅᓱᕈᑎᓂᒃ; 

▪ ᐃᓱᒫᓘᑕᐅᔪᑦ ᐱᔾᔪᑎᒋᓪᓗᒍ ᐊᑐᖅᑕᐅᓂᖓ ᕋᐃᒐᑦ ᕿᑭᖅᑕᖅ ᑭᓴᕐᕕᐅᕙᒃᖢᓂ, 

ᐊᑐᖅᑕᐅᖁᔭᐅᔪᓐᓃᖅᑐᖅ ᓲᖃᐃᒻᒪ ᖄᖏᐅᑎᕙᖕᒪᑦ 

ᓇᑦᑎᖅᓯᐅᕐᕕᐅᖃᑦᑕᖅᑐᓂᒃ; 

▪ ᐊᐱᖅᑯᑏᑦ ᓯᒡᔭᒥ ᑐᙵᕕᖃᖅᖢᑎᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖅ 

ᑲᔪᓯᓂᐊᕐᒪᖔᖅ 2021ᒥ ᐱᓕᕆᐊᒃᓴᖅ ᓄᖅᑲᖓᑎᑕᐅᓚᐅᕐᒪᑦ 2020ᒥ; 

▪ ᐃᓱᒫᓘᑕᐅᔪᑦ ᐱᔾᔪᑎᒋᓪᓗᒍ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᑖᕐᓂᖏᓐᓂᒃ ᐃᓄᖕᓂᒃ 

ᓇᐅᑦᑎᖅᓱᖅᑎᓂᒃ ᒪᒃᑯᓗᐊᖅᑐᓂᒃ ᐊᒻᒪᓗ ᖃᐅᔨᒪᙱᓗᐊᖅᑐᓂᒃ ᐱᖅᑯᓯᒃᑯᑦ 

ᐃᓂᒋᔭᐅᔪᑐᖃᕐᓂᒃ ᐃᓄᒃᑕᖃᐅᙱᓗᐊᕐᓂᖓᓄᓪᓗ ᓴᕕᕋᔭᒃᓴᒥᑦ 

ᐅᓯᑲᑦᑕᐅᑎᓂᒃ; 

▪ ᓄᓇᓕᖕᓂᒥᐅᑕᑦ ᐊᐱᖅᑯᑎᖃᓚᐅᖅᑐᑦ ᖁᑦᑎᖕᓂᓕᕇᒃᑐᓂᒃ ᐹᕙᓐᓛᓐᑯᑦ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖓᓂ ᖃᐅᔨᓴᖅᐸᓪᓕᐊᖕᒪᖔᑦᑕᓗ 

ᒥᑭᓐᓂᖅᐹᖏᓐᓂᒃ (ᑕᐅᓇᙵᑦ ᑕᒃᐸᐅᙵ ᓇᐅᑦᑎᖅᓱᕐᓂᕐᒥᑦ) ᐊᒻᒪᓗ 

ᐊᖏᓂᖅᐸᖓᓂ (ᑕᒃᐹᙵ ᑕᐅᓄᖓ ᓇᐅᑦᑎᖅᓱᕐᓂᕐᒥᑦ); 

▪ ᐃᓱᒫᓘᑕᐅᔪᑦ ᐊᒃᑐᐃᓂᐅᔪᓂᒃ ᓯᑯᒥ ᓱᕋᒃᑎᕆᓂᕐᒥᑦ ᑑᒑᓕᖕᓄᑦ, ᓇᑦᑎᕐᓄᑦ, 

ᐃᖃᓗᖕᓄᑦ, ᒥᑎᕐᓄᑦ, ᐊᒻᒪᓗ ᐊᓯᖏᑦ ᑎᖕᒥᐊᓄᑦ; ᐊᒻᒪᓗ 

▪ ᐅᖃᐅᓯᒃᓴᑦ ᓴᖅᑭᑕᐅᓚᐅᖅᑐᑦ ᐱᔾᔪᑎᖃᖅᖢᑎᒃ ᐹᕙᓐᓛᓐᑯᑦ 

ᐊᑐᖃᓯᐅᑎᒋᐊᖃᕐᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᒪᕕᖕᒥ ᐳᐃᔨᓂᒃ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖓᓂᑦ. 

ᐅᕕᕐᔭᐃᒃᑯᑏᑦ ᐃᒪᖅ 

ᐊᒻᒪᓗ ᑕᒫᓃᑉᐸᙱᑦᑐᑦ 

ᐆᒪᔪᑦ 

▪ ᐃᓱᒫᓘᑕᐅᔪᑦ ᐊᒻᒪᓗ ᓇᓗᓕᖅᓯᒪᓂᖏᓐᓂᒃ ᓇᒥ ᐅᕕᕐᔭᐃᒃᑯᑏᑦ ᐃᒪᖅ 

ᐊᓯᔾᔨᖅᑕᐅᕙᖕᒪᖔᖅ ᐱᓕᕆᐊᖑᔪᒧᑦ ᐅᒥᐊᕐᔪᐊᕐᓂᒃ ᑕᐃᑯᓃᓚᐅᕐᒪᖔᕐᓗ 

ᑕᓪᓗᕈᑎᐅᑉ ᐃᒪᖓᓐᓂ; 

▪ ᐃᓱᒫᓘᑕᐅᔪᑦ ᐅᕕᕐᔭᐃᒃᑯᑏᑦ ᐃᒪᖅ ᖃᐅᔨᓴᖅᑕᐅᑦᑎᐊᖃᑦᑕᙱᓐᓂᖓᓄᑦ ᐊᒻᒪᓗ 

ᓴᖅᑮᑐᐃᓐᓇᕆᐊᖃᕐᓂᖓᓄᑦ ᐋᓪᓚᓂᒃ ᐆᒪᔪᕋᓛᓂᒃ ᑕᐃᑯᖓ ᕿᙳᐊᓄᑦ; 

▪ ᐅᖃᐅᓯᒃᓴᑦ ᑐᕌᖓᔪᑦ ᑐᑭᓯᐊᒪᔾᔪᑎᒃᓴᑭᓗᐊᕐᓂᖏᓐᓂᒃ ᐆᒪᔪᓂᒃ ᓇᓂᔭᐅᔪᓂᒃ 

ᐅᕕᕐᔭᐃᒃᑯᑎᓂᒃ ᐅᒥᐊᕐᔪᐊᕐᓂ ᐊᒻᒪᓗ ᓇᓗᓇᐃᖅᑕᐅᒃᑲᒻᒪᒍᓐᓇᖅᖢᑎᒃ 

ᐅᕝᕙᓘᓐᓃᑦ ᐅᔾᔨᕆᔭᐅᙱᓪᓗᑎ; ᐊᒻᒪᓗ 

▪ ᐃᓱᒫᓘᑕᐅᔪᑦ ᑐᑭᓯᐊᒪᔾᔪᑎᒃᓴᖃᙱᓗᐊᕐᓂᖏᓐᓄᑦ ᖃᓄᑎᒋ ᐊᒻᒪᓗ 

ᐊᖏᓂᖓᓄᑦ ᐅᕕᕐᔭᐃᒃᑯᑏᑦ ᐃᒪᖅ ᖃᐅᔨᓴᖅᑕᐅᕙᖕᒪᖔᑦ ᐊᒻᒪᓗ 

ᖃᐅᔨᔭᐅᓯᒪᔪᑦ ᐊᕐᕌᒍᑕᒫᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᐊᑭᓕᖅᑕᐅᓂᖅ ᐊᒻᒪᓗ 

ᐱᕚᓪᓕᕈᑎᒃᓴᑦ 

▪ ᓄᓇᓕᖕᓂᒥᐅᑕᑦ ᐅᖃᐅᓯᖃᓚᐅᖅᑐᑦ ᐊᒃᓱᕉᑕᐅᔪᓂᒃ ᐊᑐᓇᓱᒃᑎᓪᓗᒋᑦ ᐆᒪᔪᓄᑦ 

ᐊᑭᓕᖅᑕᐅᓂᕐᒧᑦ ᑮᓇᐅᔭᖁᑎᓂᒃ ᒫᓐᓇᐅᔪ ᐱᓕᕆᔾᔪᓯᐅᔪᖅ ᐊᑯᓂᐅᓇᖅᖢᓂ, 

ᐊᔪᕐᓇᖅᑐᖅ, ᐊᒃᓱᕈᕐᓇᖅᖢᓂᓗ ᓴᖅᑮᓇᓱᖕᓂᕐᒥᑦ ᓱᓕᔪᓂᒃ ᐊᑭᓕᖅᑕᐅᔪᒪᓂᕐᒧᑦ 

ᐊᓱᐃᓛᒃ ᑐᒃᓯᕋᐅᑎᖏᑦ ᐋᒃᑳᖅᑕᐅᕙᒃᖢᑎᒃ; 

▪ ᐅᖃᖅᑐᖃᓚᐅᖅᑐᖅ ᐹᕙᓐᓛᓐᑯᑦ ᐆᒃᑐᕋᐅᑎᒥᒃ ᓴᖅᑮᖁᔭᐅᓗᑎᒃ ᐱᓕᕆᐊᒃᓴᒥᑦ 

ᐱᕕᖃᖅᑎᑦᑎᔪᓐᓇᖅᑐᒥᒃ ᐃᓄᐃᑦ ᐃᖅᑲᓇᔭᖅᑎᐅᔪᑦ ᐃᓯᖅᐸᓪᓕᐊᕈᓐᓇᖁᓪᓗᒋᑦ 

ᐃᖅᑲᓇᐃᔮᒃᓴᓄᑦ ᑕᒪᐃᓐᓂᒃ ᐹᕙᓐᓛᓐᑯᑦ ᐱᓕᕆᕝᕕᓕᒫᖏᓐᓂᒃ; 

▪ ᐅᖃᐅᓯᒃᓴᑦ ᐹᕙᓐᓛᓐᑯᑦ ᑮᓇᐅᔭᖃᖅᑎᑦᑎᙱᓗᐊᕐᓂᖏᓐᓄᑦ ᓄᓇᓕᖕᓂ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᓄᑦ, ᑮᓇᐅᔭᑦ ᐅᓄᕐᓂᖅᓴᑦ ᐊᑐᖅᑕᐅᒋᐊᖃᖅᖢᑎᒃ 

ᐱᕙᒌᔭᐃᓂᕐᒧᑦ ᐊᒻᒪᓗ ᐃᓗᓕᖏᓐᓄᑦ ᑖᒃᑯᓄᖓᐅᖏᑦᑐᖅ ᓇᐅᑦᑎᖅᓱᕐᓂᕐᒧᑦ 

ᐱᓕᕆᐊᒃᓴᑐᐃᓐᓇᕐᓄᑦ; ᐊᒻᒪᓗ 

▪ ᐱᒍᒪᓂᖅᑕᖃᖅᐳᖅ ᐹᕙᓐᓛᓐᑯᑦ ᐊᑐᐃᓐᓇᐅᑎᑦᑎᒃᑲᓐᓂᕈᒪᔪᑦ ᑮᓇᐅᔭᕐᓂᒃ 

ᐊᒻᒪᓗ ᐱᔭᕆᐊᑐᓂᖓᓄᑦ ᐃᑲᔪᖅᓱᓂᕐᒥᑦ ᓄᓇᓕᖕᓂ ᓇᐅᑦᑎᖅᓱᕐᓂᕐᒧᑦ 

ᐱᓕᕆᐊᒃᓴᓂᒃ ᑲᒻᐸᓂᒥ ᐱᓕᕆᖃᑎᖃᕐᓗᑎ. 

ᐳᔪᐃᑦ 

ᐊᓂᐊᕙᓪᓕᐊᓂᖏᑦ 

ᐊᒻᒪᓗ 

ᓇᒧᖓᖃᑦᑕᕐᓂᖏᑦ 

▪ ᐃᓱᒫᓘᑕᐅᔪᑦ ᐳᔪᖃᕐᓂᖅᓴᐅᓕᕐᓂᖓᓄᑦ ᐃᒥᑦᑎᐊᕙᖕᓄᑦ/ᑕᓯᕐᓄᑦ ᑕᐅᕙᓂ 

ᖃᓂᒋᔭᖓᓂᓗ ᐱᓕᕆᐊᖑᔫᑉ ᐱᕙᓪᓕᐊᓂᕆᔭᖓᓂ ᐊᒻᒪᓗ ᐅᖓᓯᒃᑐᒦᑦᑐᓂᒃ 

ᐃᒥᖃᕐᕕᐅᔪᓂᒃ; 

▪ ᐅᖃᐅᓯᒃᓴᑦ ᑐᕌᖓᔪᑦ ᐃᒪᐅᑉ ᑕᖅᓴᖓᑕ ᐊᓯᔾᔨᖅᓯᒪᓂᖓᓄᑦ ᓴᕕᕋᔭᒃᓴᒥᑦ 

ᐳᔪᕐᒧᑦ ᐊᑦᑕᕐᓇᕈᑕᐅᓕᖅᖢᓂ ᓄᓇᒦᖃᑦᑕᖅᑐᓄᑦ ᐃᒥᖅᑕᐅᔪᓐᓇᐃᓕᓪᓗᓂ 

ᓂᖅᖠᐅᕈᑕᐅᔪᓐᓇᐃᓕᓪᓗᓂᓗ; ᐊᒻᒪᓗ 

▪ ᐊᐱᖅᑯᑏᑦ ᑐᕌᖓᔪᑦ ᖃᐅᔨᓴᕐᓂᖅᑕᖃᖅᓯᒪᖕᒪᖔᑦ ᑐᖁᖃᑦᑕᕐᓂᖏᓐᓄᑦ ᐳᔪᐃᑦ 

ᑲᑕᒐᖃᑦᑕᕐᓂᖓᓄᑦ ᓱᕙᓕᖕᓄᑦ. 

ᐊᓯᖏᑦ 

▪ ᐊᐱᖅᑯᑏᑦ ᑐᕌᖓᔪᑦ ᖃᐅᔨᔭᐅᓂᑯᓂᒃ ᓂᕐᓕᓂ ᓇᐅᑦᑎᖅᓱᕐᓂᕆᓚᐅᖅᑕᖏᓐᓂᒃ 

ᒪᓐᓂᓂᒡᓗ ᓄᐊᑦᑎᓚᐅᕐᓂᖏᓐᓄᑦ ᐱᓕᕆᐊᒃᓴᒥᑦ; 

▪ ᓄᓇᓕᖕᓂᒥᐅᑕᑦ ᐅᖃᐅᓯᖃᓚᐅᖅᑐᑦ ᓈᒻᒪᒃᓴᙱᓐᓂᖏᓐᓂᒃ ᐃᓄᐃᑦ 

ᐊᖑᓇᓱᒍᓐᓇᙱᓐᓂᖏᓐᓂᒃ ᐱᓕᕆᐊᖑᔫᑉ ᐃᓂᖓᓂ ᐊᒻᒪᓗ 

ᐃᖏᕐᕋᕈᓐᓇᙱᓐᓂᖏᓐᓂᒃ ᐊᖅᑯᑎᑯᑖᒃ ᕿᙳᐊᓄᑦ ᓄᖅᑲᖓᕈᑕᐅᔪᓄᑦ 

ᓄᕙᒡᔪᐊᕐᓇᖅ-19ᒧᑦ ᐊᒻᒪᓗ ᑲᑎᖃᑎᒌᒋᐊᖃᙱᓐᓂᖏᓐᓄᑦ ᐹᕙᓐᓛᓐ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᓄᓇᓕᐅᔪᑦ; ᐊᒻᒪᓗ 

▪ ᐃᓱᒫᓘᑕᐅᔪᑦ ᐱᔾᔪᑎᒋᓪᓗᒍ ᓄᓇᓕᖕᓂᒥᐅᑕᐃᑦ ᐃᖅᑲᓇᐃᔭᕈᓐᓇᙱᓐᓂᖏᓐᓂ 

ᐱᓕᕆᐊᖑᔪᒥ ᓄᕙᒡᔪᐊᕐᓇᖅ-19 ᐱᔾᔪᑕᐅᓪᓗᓂ ᑕᐃᒪᙵᓂ ᒫᔾᔨ 2020ᒥ 

ᐊᒻᒪᓗ ᐊᐱᖅᑯᑕᐅᔪᑦ ᖃᖓᒃᑯᑦ ᐊᑦᑕᕐᓇᙱᑦᑐᒃᑯᑦ ᐃᖅᑲᓇᐃᔭᕐᕕᖕᒧᑦ 

ᐅᑎᕈᓐᓇᕋᔭᕐᒪᖔᑦᑕ. 

 

ᑖᒃᑯᐊ ᓇᐃᓈᖅᓯᒪᔪᑦ ᐅᖃᐅᓯᒃᓴᑦ ᐊᒻᒪᓗ ᐃᓱᒫᓘᑎᒋᔭᐅᔪᑦ ᓴᖅᑭᑕᐅᓚᐅᖅᑐᑦ ᓄᓇᓕᖕᓂᒥᐅᑕᕐᓄᑦ 

ᑐᕌᖓᓪᓚᕆᒃᖢᑎᒃ ᐱᒋᐊᕈᑕᐅᔪᖅ 2 ᐱᕙᓪᓕᐊᑎᑦᑎᓂᕐᒧᑦ ᑐᒃᓯᕋᐅᑎᒧᑦ ᑲᔪᓯᑎᑕᐅᓕᒑᓪᓗᑎᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᒫᓐᓇᐅᔪᖅ ᖃᐅᔨᓴᕐᓂᖓᓄᑦ: 

▪ ᐃᓱᒫᓘᑕᐅᔪᑦ ᐱᔾᔪᑎᖃᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᐅᔨᓴᕐᓂᕆᔭᖓᓂ ᐱᒋᐊᕐᓂᓄᑦ 

ᑮᓇᐅᔭᐃᑦ ᐱᔭᐅᕙᓪᓕᐊᔪᑦ ᐱᒋᐊᕈᑕᐅᔪᖅ, ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᖓ ᐊᒻᒪᓗ 

ᐅᖓᕙᕆᐊᖅᑕᐅᓂᖓ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎᒧᑦ; 

▪ ᐅᖃᐅᓯᒃᓴᑦ ᑐᓂᔭᐅᓚᐅᖅᑐᑦ ᓄᓇᓕᖕᓂᒥᐅᑕᑦ ᑐᑭᓯᐅᒪᙱᓗᐊᕐᓂᖏᓐᓂᒃ ᐱᔪᓐᓇᐅᑎᖏᓐᓂᒃ ᐊᒻᒪᓗ 

ᐊᑐᕈᓐᓇᖅᑕᖏᓐᓂᒃ ᐊᑖᒍᑦ ᐃᓄᐃᑦ ᖁᓚᕐᓇᖏᓐᓂᖏᓐᓄᑦ ᐊᖏᕈᑎᒃᑯᑦ;  

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

▪ ᓄᓇᓕᖕᓂᒥᐅᑕᑦ ᐃᓱᒫᓘᑎᖃᓚᐅᖅᑐᑦ ᑐᓴᖅᑎᑕᐅᙱᓗᐊᕐᓂᖏᓐᓄᑦ ᑖᔅᓱᒧᖓ ᐃᓄᐃᑦ 

ᖁᓚᕐᓇᖏᓐᓂᖏᓐᓄᑦ ᐊᖏᕈᑎᒃᑯᑦ; 

▪ ᐅᖃᐅᓯᒃᓴᑦ ᐊᒻᒪᓗ ᐃᓱᒫᓘᑕᐅᔪᑦ ᑎᑎᖅᑕᐅᓚᐅᖅᑐᑦ ᐃᓗᓕᕆᔭᖏᓐᓄᑦ ᐃᓄᐃᑦ ᖁᓚᕐᓇᖏᓐᓂᖏᓐᓄᑦ 

ᐊᖏᕈᑎᒥᒃ ᐃᑲᔪᖅᓱᖅᑎᓪᓗᒋᓪᓗ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ; ᐊᒻᒪᓗ 

▪ ᐃᓱᒫᓘᑕᐅᔪᑦ ᐱᔾᔪᑎᒋᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᕐᕕᖃᙱᓐᓂᖏᓐᓂᒃ ᐅᕝᕙᓘᓐᓃᑦ 

ᐃᑲᔪᖅᓱᙱᓐᓂᖏᓐᓂᒃ ᓄᓇᓕᐅᑉ ᐃᓱᒪᒋᔭᖏᓐᓂᒃ ᐋᔩᖃᑎᖃᖅᑎᓪᓗᒋᑦ ᑖᔅᓱᒧᖓ ᐃᓄᐃᑦ 

ᖁᓚᕐᓇᖏᓐᓂᖏᓐᓄᑦ ᐊᖏᕈᑎᒥᒃ. 

4.0 ᓇᐃᓪᓕᒋᐊᖅᓯᒪᔪᖅ ᐊᒻᒪᓗ ᐃᓱᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ 2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ 

ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ ᑲᒪᒋᔭᐅᓚᐅᖅᑐᑦ ᐹᕙᓐᓛᒃᑯᑦ 2020 ᐅᒥᐊᕐᔪᐊᒃᑰᖅᑎᑦᑎᖃᑦᑕᖅᑎᓪᓗᒋᑦ, 

ᐱᕕᖃᖅᑎᑦᑎᓚᐅᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐱᖃᑕᐅᔪᑦ ᐃᒪᐃᓕᐅᕈᓐᓇᖅᖢᑎ: 

ᐃᓱᒪᒃᓴᖅᓯᐅᕐᓗᑎ ᖃᓄᖅ ᓄᓘᔮᓂ ᐱᓕᕆᐊᖑᔪᖅ ᓴᖅᑭᔮᖃᑎᖃᕈᓐᓇᕐᒪᖔᖅ ᐆᒪᔪᓂᒃ ᐊᒻᒪᓗ ᐃᓕᖅᑯᓯᕐᒧᑦ 

ᐱᒻᒪᕆᐅᒋᔭᐅᔪᓂᒃ; ᐊᒻᒪᓗ ᖃᐅᔨᓗᑎ ᐊᑐᖅᑕᐅᓂᑯᓂᒃ, ᖃᐅᔨᒪᔭᐅᔪᓂᒃ ᐊᒻᒪᓗ ᑐᖅᑯᖅᑕᐅᓯᒪᔪᓂᒃ 

ᐱᔭᐅᕙᓪᓕᐊᔪᓂᒃ ᐊᑐᖅᑕᐅᓂᓕᒫᖓᓂ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᑎ ᐊᒻᒪᓗ ᐊᕐᕌᒍᖓᓂ 

ᓯᕗᓪᓕᖅᐹᒥ ᐅᖓᕙᕆᐊᖅᑕᐅᓂᖓ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ. 

ᐹᕙᓐᓛᓐᑯᑦ, ᒐᕙᒪᒃᑯᑦ, ᐊᒻᒪᓗ ᒐᕙᒪᐅᙱᑦᑐᑦ ᑲᑐᔾᔨᖃᑎᒌᑦ ᐃᒪᕕᖕᒥ ᑐᕌᖓᔪᓂᒃ ᐱᓇᓱᐊᒐᖃᖅᑐᑦ ᐊᒻᒪᓗ 

ᖃᐅᔨᒪᔪᒻᒪᕆᐅᔪᑦ ᐃᑲᔫᑎᖃᓚᐅᖅᑐᑦ ᒪᒃᐱᖓᔪᒥ ᐊᒻᒪᓗ ᐃᒃᐱᒍᓱᑦᑎᐊᖅᑐᒥᒃ ᐅᖃᖃᑎᒌᓐᓂᕐᒥᑦ 

ᑲᑎᒪᓂᖃᕐᓂᓕᒫᖏᓐᓂᒃ, ᐊᑐᐃᓐᓇᐅᑎᑦᑎᓪᓗᑎᒃ ᐊᑑᑎᖃᖅᑐᓂᒃ ᑭᐅᔾᔪᑎᓂᒃ ᐊᐱᖅᓱᖅᑕᐅᒐᐃᒻᒪᑕ 

ᐃᓕᓐᓂᐊᓯᓐᓈᖅᖢᑎᒡᓗ ᐅᖃᐅᓯᒃᓴᕆᔭᐅᔪᓂᒃ ᓄᓇᓕᖕᓂᒥᐅᑕᕐᓄᑦ. ᓄᓇᓕᖕᓂᒥᐅᑕᑦ ᐊᒻᒪᓗ ᓄᓇᓕᖕᒥ 

ᑲᑐᔾᔨᖃᑎᒌᖑᔪᑦ ᐃᑲᔫᑎᖃᓚᐅᖅᑐᑦ ᖃᐅᔨᒪᑦᑎᐊᖅᑕᒥᓂᒃ ᐃᒪᕕᖕᒥ ᑐᕌᖓᔪᓄᑦ ᐊᑲᐅᙱᓕᐅᕈᑎᓄᑦ ᐊᒻᒪᓗ 

ᖃᐅᔨᔭᐅᓂᑯᓂᒃ ᓄᓇᒦᓕᕋᐃᒻᒪᑕ ᓄᓘᔮᓂ ᐱᓕᕆᐊᖑᔫᑉ ᐊᐅᓚᓂᕆᔭᓕᒫᖓᓂ. ᐅᖃᐅᓯᖃᕐᓂᖏᑦ 

ᐊᓂᒍᐃᑎᑦᑎᙱᒃᑲᓗᐊᖅᖢᑎᒃ ᐅᖃᐅᓯᒋᐊᓕᖕᓂᒃ ᐳᐃᔩᑦ ᖃᓄᐃᒋᐊᖃᙱᓐᓂᖏᓐᓄᑦ ᐅᒥᐊᕐᔪᐊᑉ ᐊᖅᑯᑎᖏᑎᒍᑦ 

ᐊᒻᒪ ᕿᙳᐊᓂ ᐃᒪᖓᓂ, ᐅᓄᖅᑐᑦ ᓄᓇᓕᖕᒥᐅᑕᑦ ᐃᓱᒫᓘᑎᖃᖅᑐᑦ ᐃᓅᓯᕆᔭᖏᑦ ᐊᒻᒪᓗ ᓯᓈᖓᓂ 

ᐊᑐᖅᐸᒃᑕᖏᓐᓂᒃ ᐊᑐᐃᓐᓇᐅᙱᑐᐃᓐᓇᕆᐊᓖᑦ ᑭᖑᕚᒃᓴᖏᓐᓄᑦ ᐊᑐᖅᑕᐅᔪᓐᓇᐃᓕᓪᓗᑎᒃ 

ᐱᓗᐊᖅᑕᐃᓕᒪᒍᑕᐅᔪᓐᓇᙱᑦᑐᓄᑦ ᐊᒃᑐᐃᓂᐅᔪᓄᑦ ᖃᓂᒋᔭᖓᓃᑦᑐᓂᒃ ᐃᒫᓂ ᐆᒪᔪᖃᕐᕕᐅᔪᒥ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᑲᑎᒪᖃᑕᐅᓚᐅᖅᑐᑦ ᓂᐱᓕᐅᓚᐅᖅᑐᑦ ᓄᓇᓕᐅᑉ ᐃᓱᒪᒋᔭᖏᓐᓂᒃ 

ᐃᑲᔪᕐᓂᖃᖁᓪᓗᒋᑦ ᓇᓗᓇᐃᖅᓯᓂᕐᒥᑦ ᓇᐅᑦᑎᖅᓱᕐᓂᕐᒧᑦ ᐊᒥᒐᕆᔭᐅᔪᓂᒃ ᓇᐅᒃᑯᓗ ᐋᖅᑭᒋᐊᕈᓐᓇᕐᒪᖔᑦ ᑲᔪᓯᓂᒃᑯᑦ 

ᐊᒻᒪᓗ/ᐅᕝᕙᓘᓐᓃᑦ ᑕᐃᒪᐃᒋᐊᖃᕐᒪᖔᑦ. ᐅᖃᖃᑎᖃᖅᑎᓪᓗᒋᑦ ᐹᕙᓐᓛᓐᑯᓐᓂᒃ ᓴᖅᑮᓚᐅᖅᐳᖅ ᓄᓇᓕᐅᑉ 

ᑐᒃᓯᕋᖅᓯᒪᓂᖏᓐᓂᒃ ᐱᖃᑕᐅᖁᔨᓪᓗᑎᒃ ᑭᖑᕚᕇᖑᔪᓕᒫᓂᒃ ᒥᑦᑎᒪᑕᓕᖕᒥᐅᑕᓂᒃ ᐅᖃᐅᓯᖃᕐᓂᒃᑯᑦ ᓄᐊᑦᑎᓂᒃᑯᓪᓗ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔭᐅᔪᑦ ᐊᑐᐃᓐᓇᐅᖁᓪᓗᒋᑦ ᐊᒻᒪᓗ ᐅᖃᐅᓯᒃᓴᕆᔭᐅᔪᑦ ᐊᑑᑎᖃᕐᓂᕆᔭᖓ 

ᒫᓐᓇᐅᔪᖅ ᓇᐅᑦᑎᖅᓱᕐᓂᕐᒧᑦ ᐱᓗᐊᖅᑕᐅᓕᒪᑎᑦᑎᓂᕐᒧᓪᓗ ᐊᑐᖅᑕᐅᕙᒃᑐᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᖑᔪᒧᑦ 

ᐊᑐᖅᑕᐅᒐᓗᐊᕐᒪᖔᑦᑕ. ᓄᓇᓕᖕᓂᒥᐅᑕᑦ ᓴᖅᑮᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᐹᕙᓐᓛᓐᑯᑦ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ 

ᐱᓕᕆᐊᒃᓴᖏᓐᓂᒃ 2020ᒥ ᐊᒥᒐᓗᐊᕐᓂᖏᓐᓄᑦ ᐃᓄᐃᑦ ᐱᖃᑕᐅᙱᓗᐊᕐᓂᖏᓐᓄᑦ ᐱᔾᔪᑕᐅᓪᓗᓂ ᒫᓐᓇᐅᔪᖅ 

ᓄᕙᒡᔪᐊᕐᓇᖅ-19 ᓯᐊᖕᒪᒃᐸᓪᓕᐊᓂᐅᔪᒥ ᑕᒪᓐᓇᓗ ᓴᖅᑮᖕᒥᔪᖅ ᐃᓱᒫᓘᑕᐅᔪᓂᒃ ᐱᔾᔪᑎᖃᖅᖢᑎᒃ ᓄᓇᕗᒻᒥᐅᑕᓂᒃ 

ᐃᖅᑲᓇᐃᔭᕐᕕᖕᒧᑦ ᐅᑎᕈᓐᓇᙱᑎᑕᐅᓂᖏᓐᓂᒃ ᐅᔭᕋᕐᓂᐊᕐᕕᖕᒧᑦ ᑕᐃᒪᙵᓂ ᒫᔾᔨ 2020ᒥ 

ᓄᖅᑲᖓᕈᑕᐅᓯᒪᔾᔪᑎᓄᑦ ᓄᕙᒡᔪᐊᕐᓇᖅ-19 ᓯᐊᖕᒪᒃᐸᓪᓕᐊᓂᕆᔭᖓᓄᑦ. 

ᐹᕙᓐᓛᓐᑯᑦ ᐃᓕᓴᖅᓯᓚᐅᖅᑐᑦ ᓄᓇᕗᒻᒥᐅᑕᓂᒃ ᐃᖅᑲᓇᐃᔭᖅᑐᖃᙱᓐᓂᖓᓂ ᐱᓕᕆᐊᖑᔫᑉ ᐃᓂᒋᔭᖓᓂ; ᑭᓯᐊᓂ, 

ᐊᑭᓕᖅᓱᖅᑕᐅᖏᓐᓇᖅᑐᑦ ᐊᑦᑕᕐᓇᕈᓐᓃᕋᓱᖕᓂᖓᓂ ᐃᖅᑲᓇᐃᔭᕐᕕᖕᒧᑦ ᐅᑎᕈᓐᓇᖅᓯᒃᐸᑕ. ᐹᕙᓐᓛᓐᑯᑦ ᐅᖃᓚᐅᕐᒥᔪᑦ 

ᐊᓯᖏᓐᓂᒃ ᐊᒃᓱᕈᓚᐅᖅᑐᑦ ᐊᐅᓚᓂᕆᔭᖓᓄᑦ ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᖏᓐᓄᑦ ᓄᕙᒡᔪᐊᕐᓇᖅ-19 

ᐱᔾᔪᑕᐅᓪᓗᓂ ᐊᒻᒪᓗ ᐊᖏᕐᕋᖅᑎᑦᑎᓂᐅᔪᖅ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᐊᒻᒪᓗ 

ᐱᓕᕆᖃᑎᖃᖅᑕᐃᓕᒪᑎᑦᑎᓂᐅᔪᖅ ᐃᓂᒋᔭᐅᔪᒥ ᑕᐃᒪᐃᒍᑕᐅᓚᐅᖅᑐᖅ ᐱᓗᐊᖅᑕᐃᓕᒪᑎᑦᑎᓪᓗᑎᒃ 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᓯᐊᖕᒪᒃᐸᓪᓕᐊᖁᓇᒍ ᓄᕙᒡᔪᐊᕐᓇᖅ-19 ᐊᒻᒪᓗ ᐅᓗᕆᐊᓇᖅᑐᒦᙱᓐᓂᖅᓴᐅᖁᓪᓗᒋᑦ ᒥᑦᑎᒪᑕᓕᖕᒥᐅᑕᐅᔪᑦ 

ᑎᓕᐅᕆᔭᐅᓪᓗᑎᒃ ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒧᑦ. 

ᑲᑎᒪᔩᑦ ᐃᓕᓴᖅᓯᕗᑦ ᓇᐅᑦᑎᖅᓱᕐᓂᕐᒧᑦ ᐊᒃᓱᕈᕈᑕᐅᔪᓂᒃ ᓄᕙᒡᔪᐊᕐᓇᖅ-19 ᐱᔾᔪᑎᒋᓪᓗᒍ ᐊᐅᓚᑦᑎᓂᕐᒧᑦ ᐊᒻᒪᓗ 

ᓇᐅᑦᑎᖅᓱᕐᓂᕐᒧᑦ ᖃᓄᐃᓕᐅᕈᑕᐅᔪᓂᒃ ᓄᓇᕗᒻᒥ ᐱᓕᕆᐊᖑᔪᓕᒫᓄᑦ 2020ᒥ ᐊᒻᒪ ᐱᓕᕆᖃᑎᖃᕐᓂᐊᖅᑐᑦ 

ᑐᒃᓯᕋᐅᑎᓕᐅᖅᓯᒪᔪᓂᑦ ᐃᑲᔪᕐᓂᕐᒧᑦ ᑐᑭᒧᐊᖅᑎᑦᑎᓂᕐᒥᑦ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂ 

ᒪᓕᑦᑎᐊᕋᓗᐊᕐᒪᖔᑦᑕ 2019-2020ᒥ ᐅᓂᒃᑳᓕᐊᒥ 2020-2021ᒥ ᓇᐅᑦᑎᖅᓱᕐᓂᕐᒧᑦ ᐊᕐᕌᒍᖓᓂ. 

ᑕᒪᐃᑎᒍᑦ, ᐊᒃᑐᐃᓂᐅᑐᐃᓐᓇᕆᐊᓖᑦ ᐱᓕᕆᐊᖑᔪᒧᑦ ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᑐᕌᖓᔪᓄᑦ ᓄᓇᓕᐅᖕᒥᐅᑕᓄᑦ, 

ᐱᖅᑯᓯᑐᖃᒃᑯᑦ ᓄᓇᐅᑉ ᐊᑐᖅᑕᐅᖃᑦᑕᕐᓂᖓ, ᐊᒻᒪ ᐳᐃᔩᑦ ᐃᒪᕐᒥᐅᑕᑦ ᐅᖃᐅᓯᐅᒡᒍᔪᑦ ᓱᓕ ᓄᓇᓕᐅᖕᒥᐅᑕᓄᑦ 

ᐊᓯᖏᓐᓄᓪᓗ ᐱᓕᕆᔨᓄᑦ ᐹᕙᓐᓛᓐᑯᑦ ᓇᐅᑦᑎᖅᓱᕐᓂᕐᒧᑦ ᐱᓗᐊᖅᑕᐃᓕᒪᑎᑦᑎᓂᕐᒧᓪᓗ ᐊᒃᓱᕈᕋᓗᐊᖅᑎᓪᓗᒋᑦ. 

ᑲᑎᒪᔩᑦ ᑕᒪᒃᑯᓂᖓ ᐊᑐᓕᖁᔨᔪᑦ ᐊᒻᒪᓗ ᐊᑐᓕᒑᓪᓗᑎ ᖃᐅᔨᔭᐅᓂᑰᔪᓂᒃ ᑲᑎᒪᔩᑦ ᑲᔪᓰᓐᓇᖅᑐᒥ 

ᖃᐅᔨᓴᕐᓂᖃᖅᑎᓪᓗᒋᑦ ᐱᒋᐊᕈᑕᐅᔪᖅ 2 ᐱᕙᓪᓕᐊᓂᕐᒧᑦ ᑐᒃᓯᕋᖅᑕᐅᔪᒧᑦ. 

4.1 ᑲᑎᒪᔨᖏᑦ ᐊᑐᓕᖁᔭᖏᑦ 

ᐅᒥᐊᕐᔪᐊᒃᑰᖅᑎᑦᑎᓂᕐᒧᑦ ᐃᖏᕐᕋᓂᖅᓴᐅᕙᖕᓂᖏᑦ ᐊᒻᒪᓗ ᐃᒪᕕᖕᒥ ᑐᕌᖓᔪᑦ ᖃᓄᐃᓕᐅᕈᑕᐅᔪᑦ ᐊᖏᖅᑕᐅᓯᒪᔪᑦ 

ᐊᑖᒍᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒥ ᐊᒻᒪᓗ ᐅᖓᕙᕆᐊᖅᑕᐅᓂᖓ ᐱᕙᓪᓕᐊᑎᑦᑎᓂᕐᒧᑦ 

ᐃᓚᓯᒋᐊᓂᕐᒧᑦ ᑐᒃᓯᕋᐅᒻᒧᑦ ᑎᑭᐅᒪᑦᑎᐊᕆᐊᓕᒃ ᒪᓕᒋᐊᓕᖕᓂᒃ ᐋᖅᑭᒋᐊᖅᑕᐅᓂᖓ ᐱᓕᕆᐊᒃᓴᐅᔪᒧᑦ 

ᓇᓗᓇᐃᒃᑯᑕᖓᓄᑦ ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ ᐊᒻᒪᓗ ᐹᕙᓐᓛᓐᑯᑦ ᖃᐅᔨᒪᑦᑎᐊᕆᐊᓖᑦ 

ᐊᓯᔾᔨᕋᒃᓴᐅᙱᑦᑐᑦ ᐊᒃᑐᐃᓂᐅᔪᑦ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ ᐱᓗᐊᖅᑕᐃᒪᑎᑕᐅᓗᑎᓗ. ᐃᑲᔪᕐᓂᕐᒧᑦ ᑖᒃᑯᓂᖓ, 

ᑲᑎᒪᔩᑦ ᓇᓗᓇᐃᖅᓯᓯᒪᔪᑦ ᐃᓚᖏᑦ ᑲᔪᓰᓐᓇᖅᑐᑦ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᒥᑦ ᐋᖅᑭᒋᐊᖅᑕᐅᑐᐃᓐᓇᕆᐊᓖᑦ, 

ᐊᒻᒪᓗ/ᐅᕝᕙᓘᓐᓃᑦ ᖄᒃᑲᓐᓂᐊᒍᑦ ᖃᐅᔨᒋᐊᖅᑕᐅᔭᕆᐊᓖᑦ ᑲᒪᒋᔭᖃᕐᓂᕐᒧᑦ ᐱᑕᖃᑐᐃᓐᓇᕆᐊᓕᖕᓄᑦ ᐃᒪᕕᖕᒥ 

ᐊᓯᔾᔨᕋᒃᓴᐅᙱᑦᑐᓂᒃ ᐊᒃᑐᐃᓂᐅᔪᓂᒃ ᐊᒻᒪᓗ ᓄᓇᓕᐅᑉ ᐃᓱᒫᓘᑎᒋᔭᖏᓐᓂᒃ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᒃᓯᕋᖅᐳᑦ ᑖᒃᑯᐊ ᐹᕙᓐᓛᓐᑯᑦ ᑭᐅᓯᒪᒋᐊᕐᓗᑎ ᑭᖑᕙᖓᖏᓪᓗᑎ ᑐᒃᓯᕋᖅᑕᐅᓯᒪᔪᒃᑯᑦ ᐊᑐᓕᖁᔭᐅᔪᓂᒃ 

ᐊᑐᓕᖃᓯᐅᑎᓂᐊᕐᒪᑕ 2021ᒥ ᐅᒥᐊᕐᔪᐊᒃᑰᖅᑎᑦᑎᓕᖅᐸᑕ ᑕᐃᒪᐃᒍᓐᓇᖅᑎᓪᓗᒋᑦ. 

ᐅᕕᕐᔭᐃᒃᑯᑏᑦ ᐃᒪᖅ ᐊᓯᔾᔨᖅᑕᐅᓂᖓ ᐊᒻᒪᓗ ᑕᒫᓃᑉᐸᙱᑦᑐᑦ ᐆᒪᔪᑦ 

ᑲᑎᒪᓂᖃᖅᑎᓪᓗᒋᑦ, ᒥᑦᑎᒪᑕᓕᐅᑉ ᐆᒪᔪᕐᓂᐊᖅᑎᖏᑕ ᑲᑐᔾᔨᖃᑎᒌᖏᑦ ᑖᒃᑯᐊᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐅᓄᖅᑐᓂ ᐊᐱᖅᓱᓚᐅᖅᑐᑦ ᐹᕙᓐᓛᓐᑯᓐᓂᒃ ᐱᔾᔪᑎᖃᖅᖢᑎᒃ ᐊᑑᑎᖃᕐᓂᖓ ᐅᕕᕐᔭᐅᒃᑯᑏᑦ ᐃᒥᕐᒧᑦ 

ᐊᑐᖅᑕᐅᕙᒃᑐᑦ ᓴᕕᕋᔭᒃᓴᓄᑦ ᐅᓯᑲᑦᑕᐅᑎᓂᕐᒧᑦ ᐅᒥᐊᕐᔪᐊᖓᓂ ᐊᒻᒪᓗ ᐅᖃᐅᓯᖃᖅᖢᑎᒃ 

ᐱᑕᖃᑐᐃᓐᓇᕆᐊᖃᕐᓂᖓᓂ ᓴᖅᑮᓂᕐᒥᑦ ᑕᒫᓃᑉᐸᙱᑦᑐᓂᑦ ᐆᒪᔪᓂᑦ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ. ᐹᕙᓐᓛᓐᑯᑦ 

ᓇᓗᓇᐃᖅᓯᓚᐅᖅᑐᑦ ᐊᑐᓂ ᓴᕕᕋᔭᒃᓴᒥᒃ ᐅᓯᑲᑦᑕᖅᑎᐅᔪᖅ ᐃᓯᖅᐸᒃᑐᖅ ᕿᙳᐊᓄᑦ ᖃᐅᔨᓴᕐᕕᐅᓲᖅ ᖃᓄᑎᒋ 

ᑕᕆᐅᖅᑐᕐᒪᖔᖅ ᐅᕕᕐᔭᐃᒃᑯᑎᐅᔪᖅ ᐃᒪᖃᐅᑎᖓ; ᖃᐅᔨᓴᕈᑕᐅᔪᖅ ᓴᖅᑮᒃᐸᑦ ᑕᕆᐅᖅᑐᓂᖓ ᑐᖔᓃᒃᑯᓂ 30 

ᐊᑐᓂ 1000ᖏᓐᓃᑦᑐᓂᒃ ᐅᒥᐊᕐᔪᐊᖅ ᐃᖏᕐᕋᕆᐊᖃᓲᖅ ᑕᓪᓗᕈᑎᐅᑉ ᐃᑭᖓᓄᑦ ᐊᓯᔾᔩᕆᐊᖃᕐᓂᖓᓄᑦ ᐊᒻᒪᓗ 

ᖃᐅᔨᓴᖅᑕᐅᒃᑲᓐᓂᕐᓗᓂ. ᐊᐃᑦᑖᖑᒐᓗᐊᖅ, 2020ᒥ ᐱᔾᔪᑕᐅᓪᓗᓂ ᓄᕙᒡᔪᐊᕐᓇᖅ-19, ᐹᕙᓐᓛᓐᑯᑦ 

ᐱᒋᐊᖅᑎᑦᑎᔪᓐᓇᓚᐅᙱᑦᑐᑦ ᐆᒪᔪᓂᑦ ᓇᐅᑦᑎᖅᓱᕐᓂᕐᒧᑦ ᐱᔾᔪᑎᒋᓪᓗᒍ ᐅᐸᒍᑎᓗᐊᕆᐊᖃᙱᓐᓂᖏᓐᓂᒃ 

ᐅᒥᐊᕐᔪᐊᕐᓂ; ᑭᓯᐊᓂ, ᐸᕐᓇᓯᒪᔪᑦ ᐱᒋᐊᖅᑎᑦᑎᔪᒪᓪᓗᑎᒃ ᐆᒪᔪᓂᒃ ᓇᐅᑦᑎᖅᓱᕐᓂᕐᒥᑦ ᑕᐃᑲᓂ 2021ᒥ 

ᐅᒥᐊᕐᔪᐊᒃᑰᖅᑎᑦᑎᓕᖅᐸᑕ. 

ᓄᓇᕐᔪᐊᕐᒥ ᐆᓚᔪᓄᑦ ᑮᓇᐅᔭᖁᑎᓖᑦ ᑐᓂᓯᓚᐅᖅᑐᑦ ᐱᔭᕆᐊᑐᓂᖓᓄᑦ ᑲᑎᒪᓂᖃᖅᑎᓪᓗᒋᑦ ᐅᓄᖅᑐᑦ 

ᐱᓕᕆᐊᖑᔪᒧᑦ ᐅᒥᐊᕐᔪᐊᑦ ᐊᑐᖅᑕᐅᔪᑦ ᐹᕙᓐᓛᓐᑯᓐᓄᑦ 2019ᒥ ᑲᒪᒋᔭᖃᓚᐅᙱᑦᑐᑦ ᐅᕕᕐᔭᐃᒃᑯᑏᑦ ᐃᒪᖏᓐᓂᒃ 

ᐅᓗᕆᐊᓇᖅᑐᒦᓕᖅᑎᑦᑎᓪᓗᑎ ᐊᓂᐊᑎᑦᑎᓂᕐᒥᑦ ᑕᒫᓃᑉᐸᖏᑦᑐᓂᒃ ᐆᒪᔪᓂᒃ, ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑎᑎᖅᓯᕗᑦ ᐹᕙᓐᓛᓐᑯᑦ 2019ᒥ ᐊᕐᕌᒍᑕᒫᖅᓯᐅᑎ ᐅᓂᒃᑳᓕᐊᖓ ᓇᓗᓇᐃᖅᓯᓚᐅᖅᑐᑦ ᑕᒫᓃᑉᐸᖏᑦᑐᒥᒃ 

ᐆᒪᔪᖃᓚᐅᕐᓂᖓᓄᑦ “Marenzelleria viridis” (ᒪᕋᖕᒦᑉᐸᑦᑐᖅ ᖁᒪᒃ ᑕᑯᔭᐅᒐᔪᓲᖅ ᑲᓇᑕᐅᑉ ᓂᒋᐊᓂ ᑕᕆᐅᑉ 

ᐊᑭᐊᓂᓗ) ᓇᓗᓇᐃᖅᑕᐅᓚᐅᖅᑐᖅ ᕿᙳᐊᓂ ᖃᐅᔨᓴᒃᑲᓐᓂᕆᐊᖃᓕᒑᓪᓗᑎᓗ ᓇᓗᓇᐃᖅᓯᓂᕐᒧᑦ ᑭᖑᓪᓕᕐᒥ 

ᖃᓄᐃᓕᐅᕐᓂᐊᕐᒪᖔᑦᑕ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᑲᑎᒪᔩᑦ ᑐᓴᖅᓯᒪᔪᑦ ᐅᓄᖅᑐᓂᒃ ᐅᖃᐅᓯᒃᓴᓂᑦ ᓄᓇᓕᖕᓂᑦ ᐊᒻᒪᓗ ᐱᖃᑕᐅᔪᓂᑦ ᐃᓱᒪᒃᓴᖅᓯᐅᖅᑎᓪᓗᒋᑦ ᐊᒻᒪᓗ 

ᓇᐅᑦᑎᖅᓱᕐᓂᕐᒧᑦ ᐱᓕᕆᓂᖃᖅᑎᓪᓗᒋᑦ ᑐᕌᖓᔪᓂᒃ ᐹᕙᓐᓛᓐᑯᑦ ᐊᕐᕌᒍᑕᒫᑦ ᐅᒥᐊᕐᔪᐊᒃᑰᖅᑎᑦᑎᓂᖏᓐᓂᒃ ᐊᒻᒪᓗ 

ᐅᒥᐊᕐᔪᐊᑦ ᓱᓇᒃᑯᑖᖃᙱᓗᐊᑐᐃᓐᓇᕆᐊᓖᑦ ᑲᒪᒋᔭᖃᕐᓂᕐᒧᑦ ᐲᔭᐃᓂᕐᒥᑦ ᑕᒫᓃᑉᐸᙱᑦᑐᓄᑦ ᐆᒪᔪᓄᑦ. ᑲᑎᒪᔨᐅᔪᑦ 

ᑐᑭᓯᐅᒪᒐᓗᐊᖅᑎᓪᓗᒋᑦ ᐅᔾᔨᕈᓴᒃᖢᑎᒡᓗ ᓄᖅᑲᖓᕈᑕᐅᔪᓂᒃ ᓄᕙᒡᔪᐊᕐᓇᖅ-19 ᐱᓪᓗᒍ ᑲᔪᓰᓐᓇᖅᑐᓄᑦ 

ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᓄᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᖑᔪᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐃᖅᑲᐃᑎᑦᑎᒋᐊᖅᐳᑦ ᑐᒃᓯᕋᖅᓯᒪᔪᒥᒃ ᑲᒪᒋᔭᖃᕐᒪ ᓱᓕ ᑲᒪᒋᐊᖃᕐᓂᖓᓐᓂᒃ ᐅᕕᕐᔭᐃᒃᑯᑎᐅᑉ ᐃᒪᖓᓂ 

ᑕᐃᒪᐃᒋᐊᖃᕐᓂᖓ ᒪᓕᒃᖢᒍ ᐱᓕᕆᐊᖑᔫᑉ ᓇᓗᓇᐃᒃᑯᑕᖓᓂ. 

ᐊᑐᓕᖁᔭᐅᔪᖅ 1: ᑲᑎᒪᔩᑦ ᑐᒃᓯᕋᖅᐳᑦ ᑖᓐᓇ ᑐᒃᓯᕋᐅᑎᓕᐅᖅᓯᒪᔪᖅ ᐊᑐᐃᓐᓇᐅᑎᑦᑎᓗᓂ 

ᓄᑖᙳᕆᐊᖅᓯᒪᔪᒥᒃ ᐱᔾᔪᑎᖃᖅᖢᑎᒃ ᖃᓄᖅ ᐅᓄᖅᑐᑦ ᐅᒥᐊᕐᔪᐊᑦ ᑳᓐᑐᓛᒃᑕᐅᓯᒪᔪᑦ ᐹᕙᓐᓛᓐᑯᓐᓄᑦ 

2020ᒥ ᓇᐅᑦᑎᖅᓱᖅᑕᐅᓯᒪᔪᑦ ᑕᕆᐅᖅᑐᓂᖏᓐᓄᑦ ᐊᒻᒪᓗ ᓇᓗᓇᐃᖅᑕᐅᓗᑎᒃ ᑕᒪᐃᓐᓂᒃ ᐅᕕᕐᔭᐊᒃᑯᑏᑦ 

ᐃᒪᐅᑉ ᐊᓯᔾᔨᖅᑕᐅᕙᒃᑕᖏᑕ ᐃᓂᖏᓐᓂᒃ. ᐃᓚᒋᐊᕐᓗᒍ, ᑲᑎᒪᔩᑦ ᑎᓕᐅᕆᕗᑦ ᐹᕙᓐᓛᓐᑯᓐᓂᒃ 

ᐅᓂᒃᑳᖅᐸᒡᓗᑎ ᖃᓄᐃᓕᖓᓕᕆᐊᒃᓴᖏᓐᓂᒃ ᓄᑖᖑᔪᓂᒃ ᐆᒪᔪᓂᒃ ᖃᐅᔨᔭᐅᔪᓂᒃ ᐅᕝᕙᓘᓐᓃᑦ 

ᓇᓗᓇᐃᖅᑕᐅᔪᓂᒃ ᑕᐃᑰᓇ ᐃᒫᓂ ᑕᒫᓃᑉᐸᙱᑦᑐᑦ ᐆᒪᔪᑦ ᓇᐅᑦᑎᖅᓱᖅᑕᐅᓂᖏᓐᓄᑦ ᐱᓕᕆᐊᖑᔪᒧᑦ 

ᓄᓇᓕᐅᔪᒧᑦ ᒥᑦᑎᒪᑕᓕᖕᒧᑦ ᑕᐃᒃᑯᓄᖓᓗ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ ᐱᓕᕆᖃᑎᒌᒃᑐᓄᑦ ᑲᑎᒪᔨᓄᑦ. 

ᐃᒪᐃᖁᔨᔪᑦ ᑖᓐᓇ ᓄᑖᙳᕆᐊᖅᑎᑕᐅᓯᒪᔪᖅ ᐊᑐᐃᓐᓇᕆᔭᐅᓗᓂ ᐅᓗᐃᑦ 30 ᑐᖔᓂ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪ ᐃᓚᓕᐅᑎᓯᒪᓗᓂ ᑕᐃᑲᓂ 2021 ᐊᕐᕌᒍᑕᒫᑦ ᐅᓂᒃᑳᓕᐊᓂᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓯᕗᒧᒃᐸᓪᓕᐊᑎᓪᓗᒋᑦ. 

ᐅᓄᕐᓂᖏᑦ ᐊᒻᒪᓗ ᖃᓄᐃᓕᖓᓂᖏᑦ ᐃᖃᓗᐃᑦ ᐊᒻᒪᓗ ᐳᐃᔩᑦ 

ᓄᓇᓕᖕᒥᐅᑕᑦ ᓴᖅᑮᓚᐅᖅᑐᑦ ᐃᓱᒫᓘᑎᒋᔭᒥᓂᒃ ᑲᑎᒪᓂᖃᖅᑎᓪᓗᒋᑦ ᐱᔾᔪᑎᒋᓪᓗᒋᑦ 

ᐅᓄᙱᓐᓂᖅᓴᐅᓕᕆᐊᒃᓴᖏᓐᓂᒃ ᑑᒑᓖᑦ ᓇᑦᑏᓪᓗ ᐅᓄᕐᓂᕆᕙᒃᑕᖏᑦ ᑕᐃᒪᐃᒍᑕᐅᑐᐃᓐᓇᕆᐊᓖᑦ ᐹᕙᓐᓛᓐᑯᑦ 

ᐅᒥᐊᕐᔪᐊᒃᑰᖅᑎᑦᑎᓂᖅᓴᐅᓂᕆᔭᖏᓐᓄᑦ, ᐃᒪᐅᑉ ᐃᖅᑲᖓᓂ ᓂᐱᓂᑦ ᓴᕕᕋᔭᒃᓴᒥᑦ ᐅᓯᒃᑲᓐᓂᖃᑦᑕᖅᑐᓂᒃ, ᐊᒻᒪᓗ 

ᐃᓕᐅᕋᐃᓂᕐᒥᑦ ᓂᐱᖃᖅᑐᓂᒃ ᖃᐅᔨᓴᕈᑎᓂᒃ ᐃᒪᕕᖕᒥ ᓇᔪᖅᑕᐅᔪᓐᓇᖅᑐᒥ. ᑖᒃᑯᐊ ᒥᑦᑎᒪᑕᓕᖕᒥ ᐆᒪᔪᕐᓂᐊᖅᑎᒃᑯᑦ 

ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᕐᒥᔪᑦ ᐅᓄᖅᑐᑦ ᐊᖑᓇᓱᒃᑏᑦ ᑕᑯᖃᑦᑕᖅᓯᒪᔪᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ 

ᐊᓯᔾᔨᖅᓯᒪᔪᓂᒃ ᐃᖃᓗᖕᓂᒃ ᐊᒻᒪᓗ ᐳᐃᔨᓂᒃ ᖃᐅᔨᓯᒪᓪᓗᑎᒡᓗ ᐊᖕᒪᓂᐅᔪᓂᒃ ᑎᖑᖏᓐᓂᒃ ᐅᖅᓱᖏᓐᓂᒡᓗ 

ᑭᓕᒐᓛᒃᓯᒪᓪᓗᑎᒡᓗ ᖄᖓᒍᑦ ᐳᐃᔨᓂᑦ ᐊᖑᓇᒃᑕᐅᔪᓂᒃ ᐃᓂᒋᔭᐅᔪᒥ. 

ᐊᑐᓕᖁᔭᐅᔪᖅ 2: ᑲᑎᒪᔩᑦ ᑐᒃᓯᕋᖅᐳᑦ ᐹᕙᓐᓛᓐᑯᑦ ᐱᕙᒌᔭᐃᓗᑎᒃ ᑎᑎᖅᑲᕋᓛᒥᒃ ᐅᓪᓗᐃᑦ 60 ᑐᖔᓂ 

ᓇᐃᓈᖅᓯᒪᓪᓗᑎ ᑐᖅᑯᖅᑕᐅᓯᒪᔪᓂᒃ ᒫᓐᓇᐅᔪᖅ ᐊᑐᐃᓐᓇᐅᔪᓂᒃ ᐳᐃᔩᑦ ᐋᓐᓂᐊᖃᖅᑕᐃᓕᒪᓂᖏᓐᓄᑦ 

ᑕᐃᑰᓇ ᐳᐃᔨᓂᒃ ᓇᐅᑦᑎᖅᓱᕐᓂᕐᒧᑦ ᐱᓕᕆᐊᒃᓴᒃᑯᑦ. 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᐳᔪᖅ 

ᑲᑎᒪᓂᖃᖅᑎᓪᓗᒋᑦ, ᓄᓇᓕᖕᓂᒥᐅᑕᑦ ᐅᖃᐅᓯᖃᓚᐅᕐᒥᔪᑦ ᐃᓱᒫᓘᑎᒋᔭᒥᓂᒃ ᐳᔪᕐᓗᐃᑦ ᓇᒧᖓᖃᑦᑕᕐᓂᖏᓐᓄᑦ 

ᐊᒻᒪᓗ ᓯᑯᒦᖃᑦᑕᕐᓂᖓᓄᑦ. ᐅᓄᖅᑐᑦ ᓄᓇᓕᖕᓂᒥᐅᑕᑦ ᐃᓱᒫᓘᑎᖃᕐᓂᕋᓚᐅᖅᑐᑦ ᐊᒃᑐᐃᓂᐅᔪᑦ 

ᓇᐅᑦᑎᖅᓱᖅᑕᐅᑦᑎᐊᖅᓯᒪᙱᑦᑐᑦ ᐊᒻᒪᓗ ᐱᓗᐊᖅᑕᐃᓕᒪᑎᑦᑎᓯᒪᙱᑦᑐᑦ ᐱᔾᔪᑎᒋᓪᓗᒍ ᐳᔪᐃᑦ ᑲᑕᒐᖕᓂᖏᑦ ᓯᑯᒥ 

ᐊᒻᒪᓗ ᐊᒃᑐᐃᓂᕆᔭᖏᓐᓂᒃ ᐳᐃᔨᓄᑦ. ᑐᒃᓯᕋᖅᓯᒪᔪᖅ ᓇᓗᓇᐃᖅᓯᑎᓪᓗᒍ ᑕᒪᐃᓐᓂᑲᓴᖅ ᐳᔪᐃᑦ ᓇᒧᖓᖃᑦᑕᕐᓂᖏᑦ 

ᕿᙳᐊᓂ ᑕᐃᑲᙶᖅᐸᒃᑐᑦ ᐳᔪᕐᓂᒃ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓂᑦ, ᑕᐃᒎᓯᓂᒃ ᐊᒻᒪᓗ ᖃᓄᐃᓕᖓᓂᐅᔪᓂᒃ 

21 ᑕᐃᑲᙵᑦ ᐱᓕᕆᐊᖑᔫᑉ ᓇᓗᓇᐃᒃᑯᑕᖓᓂ ᑐᕌᖅᑎᑦᑎᕗᖅ ᓴᖅᑮᒋᐊᖃᕐᓂᖏᓐᓂᒃ ᑎᑭᐅᒪᔭᐅᓂᐊᖅᑐᓂᒃ 

ᐃᒫᓃᑦᑐᓄᑦ ᕿᙳᐊᓂ ᑐᓚᒃᑕᕐᕕᖓᓂ. ᐹᕙᓐᓛᓐᑯᑦ ᓇᓗᓇᐃᖅᓯᓯᒪᔪᑦ ᐃᓕᓯᓂᐊᕐᓂᖏᓐᓂᒃ ᐊᑦᑎᒃᓯᑎᑦᑎᔾᔪᑎᖕᒥᒃ 

ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓄᑦ ᐳᔪᕐᓗᒃ ᓯᐊᖕᒪᒃᐸᓪᓕᐊᖁᓇᒍ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᓂᑦ ᕿᙳᐊᓂ 

ᑭᖑᓪᓕᕐᒥ ᓇᐅᑦᑎᖅᓱᓕᖅᐸᑕ ᐊᕐᕌᒍᖓᓂ ᐊᒻᒪᓗ ᑲᑎᒪᔩᑦ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐱᒍᒪᔪᑦ ᐱᔾᔪᑎᒋᓪᓗᒍ 

ᐹᕙᓐᓛᓐᑯᑦ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ ᐳᔪᓗᐊᖅᑕᐃᓕᒪᑎᑦᑎᓂᕐᒧᑦ ᐸᕐᓇᒍᑎᒋᓯᒪᔭᒥᓂᒃ. ᐃᓚᒋᐊᕐᓗᒍ, ᑖᓐᓇ 

ᐊᑐᓕᖁᔭᐅᔪᖅ ᑐᒃᓯᕋᐅᑕᐅᕗᖅ ᑖᒃᑯᓄᖓᓗ ᐅᖃᐅᓯᐅᓚᐅᖅᑐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2019-

2020 ᐊᕐᕌᒍᑕᒫᑦ ᓇᐅᑦᑎᖅᓱᕐᓂᕐᒧᑦ ᐅᓂᒃᑳᓕᐊᖓᓂ ᐹᕙᓐᓛᓐᑯᑦ ᓄᓘᔮᓂ ᐱᓕᕆᐊᖑᔪᒧᑦ. 

ᐊᑐᓕᖁᔭᐅᔪᖅ 3: ᑲᑎᒪᔩᑦ ᑐᒃᓯᕋᖅᐳᑦ 30 ᐅᓪᓗᐃᑦ ᑐᖔᓂ ᐹᕙᓐᓛᓐᑯᑦ ᑐᓂᓯᓗᑎ ᑐᑭᓯᒋᐊᕈᑎᓂᒃ 

ᐅᓪᓗᒥᓯᐅᑎᕈᔪᖕᓂᒃ ᐊᑐᖅᑕᐅᓂᐊᖅᑐᓂᒃ ᐳᔪᓗᐊᖅᑕᐃᓕᒪᑎᑦᑎᓂᕐᒧᑦ ᑕᐃᑲᓂ ᓴᕕᕋᔭᒃᓴᖃᕐᕖᑦ 

ᐱᖑᓕᐊᖑᓯᒪᔪᓂᑦ ᐃᓚᖃᕐᓗᑎᓗ ᑎᑎᖅᑲᓂᑦ ᐊᐅᓚᓂᕆᔭᖓᑕ ᖃᓄᐃᑦᑑᓂᖓᓂ ᐱᓕᕆᑦᑎᐊᓂᕐᒧᑦ ᐊᕐᕌᒍ 

ᐃᓗᐊᓂ ᖃᖓᒃᑰᔭᕌᖓᑦ ᐊᒃᑐᐃᓂᖃᕐᓂᐊᕐᒪᖔᖅ ᐊᑐᖅᑕᐅᓂᖓᓄᑦ ᐊᒻᒪᓗ ᐃᖏᕐᕋᓂᖓᓄᑦ. 

ᓇᓗᓇᐃᖅᓯᔾᔪᑏᑦ ᐃᓚᖃᓪᓗᐊᕐᒥᔪᑦ ᑐᖅᑯᖅᑕᐅᓯᒪᔪᑦ ᖃᓄᖅ ᓄᐊᑕᐅᒐᔭᕐᒪᖔᑦ ᓇᓗᓇᐃᖅᓯᓂᕐᒧᑦ 

ᑲᔪᓯᓂᖃᑦᑎᐊᕐᒪᖔᖅ ᐱᓕᕆᐊᖑᔪᖅ (ᓲᕐᓗ ᐳᔪᕐᒧᑦ ᖃᐅᔨᓴᕐᓂᖅ) ᐊᒻᒪᓗ ᑕᑯᒃᓴᐅᔪᑦ 

ᕿᒥᕐᕈᔭᐅᖃᓯᐅᑎᒍᓐᓇᖅᑐᑦ ᖃᐅᔨᓴᖅᑕᐅᖃᓯᐅᑎᓂᐊᕐᒪᖔᑦ ᓯᓚ ᐱᔾᔪᑎᒋᓪᓗᒍ. 

ᐃᓚᒋᐊᕐᓗᒍ, ᐹᕙᓐᓛᓐᑯᑦ ᐅᓂᒃᑳᓕᐅᕆᐊᓖᑦ ᖃᐅᔨᔭᐅᓂᑰᔪᓂᒃ ᓴᕕᕋᔭᒃᓴᖃᕐᕖᑦ ᐱᖑᓕᐊᖑᓯᒪᔪᑦ ᐳᔪᖓᓂ 

ᐊᖅᑯᖓ/ᖃᐅᔨᓴᐅᑎᙵᐅᑎᖓ ᐃᓚᒋᓪᓗᓂᐅᒃ ᐊᕐᕌᒍᑕᒫᑦ ᐅᓂᒃᑳᓕᐅᕆᐊᖃᕐᓂᖏᓐᓄᑦ. 

ᑎᑎᕋᒃᑕᐅᔪᖅ ᐆᒧᖓ: ᑰᕆ ᐲᑯ, M.Sc. 

ᑕᐃᒎᓯᖓ: ᐋᖅᑭᑦᑎᐊᖅᓯᒪᔭᕆᐊᓕᒃᑎᒍ 

ᐅᖃᐅᔾᔨᒋᐊᖅᑎ I 

ᐅᓪᓗᖓ: ᓄᕕᐱᕆ 25, 2020 

ᐊᑎᓕᐅᕐᕕᒃ:  

 

 

ᕿᒥᕈᔭᐅᔪᖅ ᐆᒧᖓ: ᑭᐊᓕ ᑭᓛᕐᑦ B.Sc., CTAJ, PAg  

ᑕᐃᒎᓯᖓ: ᐊᐅᓚᑦᑎᔨ, ᐱᓕᕆᐊᒃᓴᒧᑦ 

ᖃᐅᔨᓴᐃᓐᓇᕐᓂᕐᒧᑦ  

ᐅᓪᓗᖓ: ᓄᕕᐱᕆ 25, 2020 

ᐊᑎᓕᐅᕐᕕᒃ:  

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᐃᓚᓕᐅᔾᔭᐅᓯᒪᔪᖅ A – 2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ 

ᑲᑎᒪᓯᓐᓈᕐᓂᕐᒧᑦ ᑲᑎᒪᔾᔪᑎᒃᓴᑦ 

APPENDIX A ᐊᑦᑕᑎᓯᒪᖃᓯᐅᔾᔭᐅᔪᖅ ᐊᐃ– ᑭᖑᓪᓕᖅᐹᒥ ᑎᑎᕋᖅᓯᒪᓂᖏᑦ ᑲᑎᒪᔾᔪᑎᒃᓴᑦ 

 

NIRB ᓈᓴᐅᑎᖃᖅᑎᑕᖅ.: 08MN053 – ᐃᒪᕐᒦᑦᑐᓂᒃ ᖃᐅᔨᒋᐊᖃᑦᑕᕐᓂᕐᒥᒃ ᐊᒻᒪᓗ ᐸᓚᐅᒻᒥᔾᔪᑎᒃᓴᐅᔪᒥᓇᖅᑐᓂᒡᓗ 

ᐃᓕᓐᓂᐊᕈᑕᐅᔪᒫᖅᑐᓂᒃ ᑲᑎᒪᖃᑎᒌᖕᓂᒃᑯᑦ 

ᐱᓕᕆᐊᖃᖅᑐᖅ:  ᐸᕕᓐᓛᓐ ᐊᐃᔭᓐᒪᐃᓐᔅ ᑯᐊᐳᕆᓴᓐ 

ᐃᓕᓐᓂᐊᖅᑎᑦᓯᓂᐊᖅᑐᖅ: ᑭᐅᕋᓐ ᑲᔅᑎᐊᓗ, NIRB−ᑯᓐᓄᑦ ᑐᑭᒧᐊᒃᑎᑦᓯᔨ  

ᓇᓯᒥ:  ᐊᑕᒃᑳᓕᒃ ᐱᙳᐊᕐᕕᖓᓐᓂ ᒥᑦᑎᒪᑕᓕᖕᒥ, ᓄᓇᕗᒥ  

ᐅᓗᓂ & ᓇᒧᐊᖅᐸᑦ: ᐊᐅᒡᒍᓯ 25, 2020: 9:00 am – 5:00 pm; 6:30 pm – 9:00 pm (ᐅᓐᓄᓴᒃᑯᓪᓗ) 

 

ᑐᓴᐅᒪᔭᒃᓴᖅ: ᓯᕿᙳᔭᖅ ᒪᓕᒃᑕᐅᓇᓱᐊᖃᑦᑕᕐᓂᐊᖅᑐᖅ ᐃᒻᒪᖄᓚᓯᒪᑐᐃᓐᓇᖅᑐᑦ ᒫᓐᓇ. 

ᐅᖃᐅᓯᖃᑦᑕᓛᖅᑐᑦᑕᐅᖅ ᐊᓯᔾᔨᖅᑐᖅᑕᐅᓯᒪᑐᐃᓐᓇᕆᐊᖃᕐᒥᔪᑦᑕᐅᖅ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖅᓲᑎᒋᓂᐊᖅᑕᖓ ᑕᒪᓐᓇ. 10-15 ᒥᓂᑦᔅ ᐅᓪᓛᒃᑯᑦ 

ᐅᓪᓗᒃᑯᑦ ᐅᓐᓄᓴᒃᑯᓪᓗ ᓄᖅᑲᖓᖃᑎᒌᓚᐅᐱᓪᓚᖃᑦᑕᓛᖅᑐᑦ. ᐋᓐᓂᐊᖃᙱᑦᑐᓕᕆᔨᒃᑯᑦ 

ᒪᓕᒃᑕᐅᖁᓯᒪᔭᖏᑦ ᒪᓕᒃᑕᐅᓗᑎᒃ ᑕᒧᐊᔭᒃᓴᖅᑕᖃᖃᑦᑕᓛᖏᑦᑐᖅ. 

 

ᐊᐃᑉᐱᖅᑎᓪᓗᒍ ᐊᐅᒡᓯ 25, 2020  

1. ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ   ᑐᙵᓵᖅᑎᑦᓯᓂᖏᑦ ᐅᒃᑯᐃᖅᓯᔾᔪᑏᓪᓗ (20 ᒥᓂᔅ) 

▪ ᓱᓇ ᐱᔾᔪᑎᒋᓪᓗᒍ ᐃᓕᓐᓂᐊᖃᑎᒌᖕᓂᒃᑯᑦ ᑲᑎᒪᖃᑎᒌᒃᑎᑦᓯᒫᖓᑦᑕ 

▪ ᐅᖃᐅᓯᖃᑎᒌᖕᓂᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐱᓇᓱᐊᒐᕆᔭᖓᓐᓄᑦ 

▪ ᐃᓚᐅᖃᑕᐅᔪᑦ ᑭᒃᑰᔭᕆᐊᖏᓐᓂᒃ 

▪ ᑐᓴᐅᒪᔭᒃᓴᑦ  

▪ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᒪᓕᒃᑕᐅᖁᔭᐅᔪᑦ  

▪ ᑭᓲᔭᕆᐊᖏᓐᓂᒃ ᑲᑎᒪᔾᔪᑎᒃᓴᓃᑦᑐᑦ 

2. ᐸᕕᓐᓛᓐᑯᑦ ᖃᕆᑕᐅᔭᖅᑎᒍᑦ ᐅᖃᐅᓯᒃᓴᖏᑦ (30 ᒥᓂᔅ) 

▪ ᖃᓄᐃᓕᖓᓕᕆᐊᖓᓐᓂᒃ ᐅᔭᕋᒃᑕᕐᓂᖅ/ ᐊᒡᔭᖅᑐᐃᖃᑦᑕᕐᓂᕐᓗ  

▪ ᑕᒫᑦ ᑕᐅᑦᑐᒐᕆᓗᒍ 2019−ᒥ ᐅᒥᐊᕐᔪᐊᒃᑯᑦ ᐊᒡᔭᖅᑐᐃᖃᑦᑕᕐᓂᐅᕙᓚᐅᖅᑐᖅ ᐸᓚᐅᒥᔾᔪᑎᒃᓴᓪᓗ 

ᐊᑐᓕᖅᑐᑦ   

▪ ᐸᕕᓐᓛᓐᑯᑦ  ᐱᓕᕆᐊᕆᓯᒪᔭᖏᑦ ᐅᖃᐅᓯᐅᔪᓐᓇᖁᓪᓗᒋᑦ ᓄᓇᕗᒥ ᐊᕙᑎᓕᕆᔨᒃᑯᓐᓄᑦ 

ᐱᓕᕆᐊᕆᓂᐊᖅᑐᕆᓯᒪᔭᖏᑦ  2019ᖑᑎᓪᓗᒍ ᐃᒪᕐᒥᐅᑕᓃᑦᑐᑦ ᐃᓕᓐᓂᐊᕈᑕᐅᓯᒪᓕᖅᑳᖅᑎᓪᓗᒋᑦ 

ᐊᑐᓕᖁᔭᖏᑦ (ᐆᒃᑐᑎᒋᓗᒍ., ᐱᓕᕆᐊᕆᔭᐅᓯᒪᓕᖅᑐᑦ ᐅᓪᓗᒥᒧᑦ ᐃᓱᒫᓗᑕᐅᓯᒪᔪᕕᓃᑦ 

ᐅᖃᐅᓯᐅᖁᓪᓗᒋᑦ )  

▪ ᒪᓕᑦᓯᐊᕋᓗᐊᕆᐊᖏᓐᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓃᖔᖅᑐᑦ 

ᓇᓗᓇᐃᒃᑯᑕᖅᑖᖅᑎᑦᓯᓚᐅᖅᑳᖅᑎᓪᓗᒋ - ᐃᒪᕐᒦᑦᑐᑦ ᐱᔾᔪᑎᒋᓪᓗᒋᑦ ᒪᓕᒃᑕᐅᔪᒃᓴᓕᐊᓃᑦᑐᑦ 

▪ ᑐᓴᐅᒪᑎᑦᓯᒃᑲᐃᖃᑦᑕᕆᐊᖃᕐᓂᕐᒥᑦ ᒪᓕᒃᑕᐅᔪᒃᓴᓕᐊᖑᓯᒪᔪᑦ ᐊᒻᒪᓗ ᓄᓇᓕᖕᓃᖔᖅᑐᓂᒡᓗ ᓱᓇᓂᒃ 

ᑐᓴᐅᒪᑎᑕᐅᓕᖅᐸᑦ  

▪ ᑕᒫᑦ ᑕᐅᑦᑐᒐᕆᓗᒍ 2020−ᒥ ᐊᒥᐊᕐᔪᐊᒃᑯᑦ ᐊᒡᔭᖅᑐᐃᖃᑦᑕᕐᓂᐅᓛᖅᑐᖅ   

3. ᐅᓪᓗᒥᒧᑦ ᑐᓴᐅᒪᔭᒃᓴᑦ ᖃᓄᐃᓕᖓᓕᖅᐸᓪᓗ ᐸᕕᓐᓛᓐᑯᑦ  ᐃᒪᕐᒥᐅᑕᓃᑦᑐᓂᒃ ᖃᐅᔨᒋᐊᖃᑦᑕᕐᓂᕕᓂᖏᑦ  

(30 ᒥᓂᔅ) 

▪ ᐸᕕᓐᓛᓐᑯᑦ  ᑕᒪᐃᓐᓄᑦ ᑲᒪᑲᑦᑕᓲᖑᒋᐊᖏᓐᓂᒃ ᑕᕆᐅᒥ ᐃᒪᕐᒦᑦᑐᓂᒃ ᖃᐅᔨᒋᐊᖃᑦᑕᓲᖑᕙᑦ 

ᐊᒃᑐᖅᑕᐅᓯᒪᔪᓂᒃ, ᐊᒻᒪᓗ ᐱᕙᓪᓕᐊᔭᒥᓂᒡᓗ, ᐸᓚᐅᒥᔾᔪᓯᖅᑐᖅᑕᐅᓯᒪᔪᓂᒡᓗ 

▪ ᐃᒪᕐᒥᐅᑕᓃᑦᑐᓂᒃ ᐳᐃᔨᓂᒃ ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᖏᑦ ᓈᓚᐃᖃᑦᑕᕐᓂᖏᑦ/ᐃᓗᕕᓕᖕᒥ 

ᖃᐅᔨᓴᕐᕕᐅᖃᑦᑕᖅᑐᒥ 

▪ ᓄᖃᖓᐅᖅᑐᓂᒃ ᓂᐱᓕᖕᓂᒃ ᖃᐅᔨᒋᐊᖃᑦᑕᕐᓂᖅ  

▪ ᐃᒪᐅᑉ ᐊᕙᑎᖏᓐᓃᑦᑐᓂᒃ ᖃᐅᔨᒋᐊᖃᑦᑕᕐᓂᖅ ᐃᒪᕐᒥᐅᑕᓃᑦᑐᓂᒡᓗ 

ᐊᒥᓱᙳᖅᐸᓪᓕᐊᖃᑦᑕᓲᖑᓕᖅᑐᓂᒡᓗ ᖃᐅᔨᒋᐊᖃᑦᑕᕐᓂᖅ /ᐃᒪᓕᕆᓕᕐᓗ  



 
P.O. Box 1360 Cambridge Bay, NU  X0B 0C0          Phone:  (867) 983-4600     Fax:  (867) 983-2594 

Page 4 of 4 

 

▪ ᐃᖃᓗᒃᑕᖃᖅᐸᒪᐅᖏᑦᑐᕕᓂᖅ ᓄᑖᖅ ᐃᖃᓄᒃᑕᖃᖃᑦᑕᓕᖅᑎᓪᓗᒍ ᖃᐅᔨᓴᖃᑦᑕᕐᓂᖅ 

(ᐅᔭᕋᒃᑕᒐᐅᓂᑯᕕᓂᕐᓄᑦ ᐃᓕᐅᖃᐃᕕᐅᖃᑦᑕᖅᑑᑉ ᖃᓂᒋᔮᓃᑦᑐᖅ ᑐᓚᒃᑕᕐᕕᐅᕙᔪᔪᖅ ᐊᒻᒪᓗ 

ᓄᑕᐅᓂᖅᓴᒦᑦᑐᖅ ᐅᓰᔭᐃᕝᕕᒃ ᑐᓚᒃᑕᕐᕕᐅᓕᖅᑐᖅᒥᓗ) 

▪ ᑕᒪᒃᑭᐅᒪᓗᒋᑦ ᐊᑐᓂ ᖃᐅᔨᓴᖅᑕᐅᖃᑦᑕᓕᖅᑐᑦ, ᐅᓪᓗᒥᒧᑦ ᑲᑎᖅᓱᖅᑕᐅᓯᒪᓕᖅᑐᑦ 

ᑐᓴᒐᒃᓴᐅᑎᒐᓚᐃᑦ, ᐊᑐᐃᓂᖃᖅᓯᓕᖅᐸᑦ ᐸᓚᐅᒥᔾᔪᓯᖅᑐᖅᑕᐅᓯᒪᓕᖅᑐᑦ ᐊᒻᒪᓗ 

ᐸᕐᓇᐅᓯᐅᕈᑕᐅᓯᒪᓕᖅᑐᓪᓗ  2020ᒧᑦ ᐱᓇᓱᐊᒐᒃᓴᐅᔪᒫᖅᑐᓪᓗ    

4. ᐅᒃᑯᐃᖔᖅᑎᑦᓯᓂᖅ ᐅᖃᖃᑎᒋᖕᓂᐅᓂᐊᖅᑐᒧᑦ:  

▪ ᐅᓪᓗᒥ ᑐᓴᒐᒃᓴᑦ ᐅᒥᐊᕐᔪᐊᒃ ᓅᑦᑕᖃᑦᑕᕐᓂᖏᓐᓄᑦ ᒪᓕᒃᑕᐅᔭᕆᐊᖃᓲᑦ (ᑭᓴᕐᕕᐅᖃᑦᑕᖅᑐᑦ 

ᑎᒃᑕᐅᕕᐅᑲᐃᓐᓇᖃᑦᑕᕐᓂᐊᖅᑐᓪᓗ) 

▪ ᐃᒃᑕᖅᑯᑏᑦ ᓇᒥ ᑯᕕᐅᕋᖅᑕᐅᖃᑦᑕᖅᐸᑦ ᐃᒻᒥᖅᑐᖅᑕᐅᖃᑦᑕᖅᐸᓪᓗ ᐊᒻᒪᓗ ᖃᕆᐅᑉ 

ᐊᑭᐊᓃᖔᕐᓂᑯᐃᑦ ᐃᒪᕐᒥᐅᑕᐃᑦ ᐊᒥᓱᙳᖅᐸᓪᓕᐊᖃᑦᑕᓲᑦ ᐃᓱᒫᓗᑕᐅᖃᑦᑕᕐᓂᖏᓪᓗ  

▪ ᐸᕕᓐᓛᓐᑯᑦ  ᑐᓴᐅᒪᑎᑦᓯᒃᑲᐃᓂᖏᑦ ᐃᖃᓄᐃᑦ ᑐᖁᕋᑲᑦᑕᕐᓂᖏᑦ ᑐᓴᐅᒪᑎᑦᓯᒃᑲᐃᖃᑦᑕᕆᐊᖏᓐᓂᒡᓗ 

ᓄᓇᓕᒋᔭᐅᔪᓂᒃ  

▪ ᐃᓄᐃᑦ ᖃᐅᔨᒪᔭᑐᖃᖏᑦ  (IQ) ᐳᐃᔩᓪᓗ ᐅᒥᐊᕐᔪᐊᑦ ᖃᓂᒋᔭᒎᖃᑦᑕᕐᓂᖏᓪᓗ 

▪ ᓄᓇᓕᒋᔭᐅᔪᓄᑦ ᐃᓱᒪᒋᔭᐅᕙᒃᑐᑦ ᐅᒥᐊᕐᔪᐊᒃᑯᑦ ᐊᒡᔭᖅᑐᐃᖃᑦᑕᕐᓂᒃᑯᑦ ᐊᒻᒪᓗ ᐊᒃᑐᐃᓯᒪᓂᖏᓪᓗ  

▪ ᒫᓐᓇᐅᔪᖅ ᖃᐅᔨᒋᐊᖃᑦᑕᕐᓂᖅ ᐸᓚᐅᒥᔾᔪᑎᓕᐊᖑᓯᒪᔪᓪᓗ ᐊᑐᕐᓂᖃᑦᓯᐊᖅᒪᖔᑕ  

▪ ᒥᑎᒪᑕᓕᖕᒥ ᖃᐅᔨᒋᐊᖃᑦᑕᕈᑏᑦ ᐃᒪᕐᒦᑦᑐᓂᒃ ᖃᐅᔨᔭᐅᓯᒪᓕᖅᑐᑦ  

5. ᐅᓪᓗᒥ ᑲᑎᒪᓂᐅᔪᖅ ᐃᓱᓕᓐᓂᖓ ᐅᖃᐅᓯᒃᓴᓖᓪᓗ ᐅᖃᐅᓯᖃᖅᑎᑕᐅᕕᒃᓴᖏᑦ  

 

6. ᐅᓐᓄᓴᒃᑯᑦ (6:30 – 9:00 pm):  

▪ ᐸᕕᓐᓛᓐᑯᑦ ᖃᕆᑕᐅᔭᖅᑎᒍᑦ ᐅᖃᐅᓯᒃᓴᖏᑦ 2019−ᖑᑎᓪᓗᒍ ᐅᒥᐊᕐᔪᐊᒃᑯᑦ 

ᐊᒡᔭᖅᑐᐃᓂᕆᕙᔪᔭᖏᑦ, ᐸᓚᐅᒥᔾᔪᑎᒃᓴᓕᐊᕕᓂᖏᓪᓗ ᐊᑐᖅᑕᐅᔪᕕᓃᑦ, ᖃᐅᔨᓴᒐᐅᖃᑦᑕᕐᓂᕕᓃᑦ 

ᖃᐅᔨᔭᐅᓯᒪᓕᖅᑐᓪᓗ, ᐱᓕᕆᐊᕆᔭᐅᖃᑦᑕᓕᖅᑐᑦ  2020ᒥ ᐅᒥᐊᕐᔪᐊᒃᑯᑦ 

ᐊᒡᔭᖅᑐᐃᖃᑦᑕᕐᓂᐅᑎᓪᓗᒍ, ᐸᓚᐅᒥᔾᔪᑎᑦ ᖃᐅᔨᒋᐊᖅᑕᐅᖃᑦᑕᕐᓂᑯᐃᓪᓗ ᓄᓇᓕᖕᓂᒃ 

ᑐᓴᐅᒪᖃᑦᑕᖅᑎᑦᓯᓂᕐᓗ (30 ᒥᓂᔅ) 

▪ ᐊᐱᖅᑯᑎᒃᓴᓖᑦ ᑭᐅᔭᐅᖃᑦᑕᕐᓂᖏᑦ ᐃᓄᐃᑦ ᐃᓚᐅᖃᑕᐅᑎᓪᓗᒋᑦ 

▪ ᑲᑎᒪᖃᑎᒌᖕᓂᖅ ᐃᓱᓕᕝᕕᖓ ᐊᒻᒪᓗ ᑭᖑᓪᓕᕐᒥᒃ ᖃᓄᖅᑑᕆᐊᕈᑎᒃᓴᓪᓗ  

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ 08MN053 

2020 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᖅ  ᓄᓘᔮᓂ ᐱᓕᕆᐊᖑᔪᖅ 

ᐃᓚᓕᐅᔾᔭᐅᓯᒪᔪᖅ B – ᑲᑎᒪᔩᑦ 2019 ᐃᒪᕕᖕᒥ ᓇᐅᑦᑎᖅᓱᕐᓂᕐᒧᑦ ᐊᒻᒪᓗ ᐃᒪᕕᖕᒥ 

ᐱᓗᐊᖅᑕᐅᓕᒪᑎᑦᑎᓂᕐᒧᑦ ᑲᑎᒪᓯᓐᓈᕐᓂᕐᒧᑦ ᐊᑐᓕᖁᔭᐅᔪᑦ ᐊᒻᒪᓗ ᑐᑭᒧᐊᕈᑏᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 08MN053 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: N2008T0014 
ᐃᖃᓗᓕᕆᔨᒃᑯᑦ ᐊᒻᒪ ᐃᒪᓕᕆᔨᒃᑯᑦ ᑲᓇᑕᒥ ᑎᑎᕋᒃᑕᐅᓯᒪᔪᑦ ᓈᓴᐅᑖ: 2008 MR 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: LUA-2008-008 
 
ᔫᓂ 6, 2019 
 
ᒥᒐᓐ ᓗᐊᑦ−ᕼᐅᐃᓕ 
ᑐᑭᒧᐊᒃᑎᑦᑎᔨ, ᐃᑯᐱᒃᑐᓕᕆᔨᒃᑯᑦ 
ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 
2275, Upper Middle Road East 
Oakville, ON  L6H 0C3 

 
ᓇᒃᓯᐅᔾᔭᐅᔪᖅ ᖃᕋᓴᐅᔭᒃᑯᑦ ᑎᑎᕋᕐᕕᐅᔪᓐᓇᖅᑐᖅ: megan.lord-hoyle@baffinland.com 

 
ᐱᔾᔪᑎᓕᒃ: 2019 ᑕᕆᐅᒥᑦ ᖃᐅᔨᓴᐃᓐᓇᕐᓂᕐᒧᑦ ᐊᒻᒪᓗ ᑕᕆᐅᒥᑦ ᐊᒃᑐᐃᓗᐊᖅᑕᐃᓕᒪᓂᕐᒧᑦ ᓇᐃᓈᖅᓯᒪᔪᑦ 

ᐅᓂᒃᑳᑦ ᑖᔅᓱᒧᖓ ᓄᓘᔮᖕᓂᑦ ᐱᓕᕆᐊᖑᔪᖅ ᐊᒻᒪᓗ ᓄᓇᕘᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
ᐃᒪᓐᓈᖅᑑᑎᖏᑦ 

 
ᑐᕌᕐᕕᐅᔪᖅ ᒥᒐᓐ ᓗᐊᑦ−ᕼᐅᐃᓕᒧᑦ: 

 
ᓄᓇᕘᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᓴᖅᑭᓕᖅᑐᑦ 2019 ᑕᕆᐅᒥᑦ 
ᖃᐅᔨᓴᐃᓐᓇᕐᓂᕐᒧᑦ ᐊᒻᒪᓗ ᑕᕆᐅᒥᑦ ᐊᒃᑐᐃᓗᐊᖅᑕᐃᓕᒪᓂᕐᒧᑦ ᓇᐃᓈᖅᓯᒪᔪᑦ ᐅᓂᒃᑳᖏᑦ ᑖᒃᑯᓄᖓ ᐹᕙᓐᓛᓐᑯᑦ 
ᓴᕕᒃᓴᕐᓂᐊᖅᑏᑦ ᑯᐊᐳᕇᓴᖏᑦᑕ ᓄᓘᔮᖕᓂᑦ ᐱᓕᕆᐊᖑᔪᕐᒧᑦ ᐃᓚᐅᑎᑦᑎᓪᓗᑎᒃ ᑲᑎᒪᔩᑦ ᐃᒪᓐᓈᖅᑑᑎᖏᓐᓂᒃ 
ᑕᒪᑐᒧᖓ 2019 ᐅᓯᖃᖅᑕᕐᓂᐅᓚᐅᖅᑐᒧᑦ. ᐊᑦᑕᑕᖅᑎᓯᒪᔪᖅ ᐅᓂᒃᑳᖅ ᐊᑐᐃᓐᓇᐅᑎᑦᑎᔪᖅ ᑎᑎᖅᑲᓂᒃ ᑭᒃᑯᓕᒫᑦ 
ᐃᓱᒫᓘᑎᒋᓚᐅᖅᑕᖏᓐᓂᒃ, ᐊᐱᖅᑯᑎᖏᓐᓂᒃ ᐊᒻᒪᓗ ᐅᖃᐅᓯᒃᓴᖏᓐᓂᒃ ᓴᖅᑭᑕᐅᓚᐅᖅᑐᑦ ᐱᓕᕆᑎᓪᓗᒋᑦ 
ᒪᕐᕉᖕᓄᑦ−ᐅᓪᓘᖕᓄᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓪᓗᑎᒃ ᑕᐃᑲᓂ ᒥᑦᑎᒪᑕᓕᖕᒥᑦ ᒪᐃ 1-2, 2019. ᑲᑎᒪᔩᑦ 
ᑕᒪᒃᑯᓂᖓ ᐊᑐᓕᖁᔨᓯᒪᔪᑦ ᐃᑲᔪᕈᒪᓪᓗᑎ ᐹᕙᓐᓛᓐᑯᑦ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ (ᐹᕙᓐᓛᓐ ᐅᕝᕙᓘᓐᓃᑦ 
ᑐᒃᓯᕋᐅᑎᓕᐅᖅᓯᒪᔪᖅ) ᑲᒪᒋᔭᖃᕐᓂᕐᒧᑦ ᐃᓱᒫᓘᑕᐅᔪᓂᑦ ᑐᕌᖓᔪᓂᒃ ᐱᓕᕆᐊᖑᔪᖅ ᐅᒥᐊᕐᔪᐊᒃᑰᖅᑎᑦᑎᓂᖓᓂ 
ᐊᒻᒪᓗ ᐊᒃᑐᐃᓂᐅᔪᓂᒃ ᐳᐃᔨᓄᑦ. ᑲᑎᒪᔩᑦ ᐃᒪᓐᓈᖅᑑᑎᖏᑦ ᑐᙵᕕᖃᖅᑐᑦ ᑐᓴᖅᑕᕕᓂᕐᒥᖕᓂᒃ ᑕᐃᑲᙵᑦ 
ᓄᓇᓕᖕᓂᑦ ᐃᓚᒋᔭᐅᔪᓂᑦ ᐊᒻᒪᓗ ᑎᑭᐅᒪᑕᐅᙱᑦᑐᑦ ᓇᓗᓇᐃᖅᑕᐅᔪᑦ ᑖᒃᑯᓇᙵᑦ ᓄᓇᕘᒥᑦ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓂᑦ (NIRB) ᐱᓕᕆᑎᓪᓗᒋᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ, ᑲᒪᒋᔭᐅᔭᕆᐊᖃᓚᐅᖅᑐᑦ 
ᐱᒋᐊᖅᑳᖅᑎᓐᓇᒋᑦ ᑲᔪᓯᕙᓪᓕᐊᓂᖏᑦ 2019 ᐅᓯᑲᖅᑕᕐᓂᐅᓚᐅᖅᑐᖅ ᐊᒻᒪᓗ ᑲᔪᓰᓐᓇᖅᑐᓂᒃ ᖃᐅᔨᓴᐃᓐᓇᕈᑎᓂᑦ 
ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ. 

 
ᓴᙱᒃᑎᒋᐊᕐᓗᒋᑦ ᐊᑐᖅᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᙵᕕᖃᖅᖢᑎᒃ ᑐᓴᓚᐅᖅᑕᖏᓐᓂᒃ ᑐᓂᔭᐅᓚᐅᖅᑐᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ, ᓄᓇᕘᒥᑦ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᓇᓗᓇᐃᖅᓯᓚᐅᖅᑐᑦ ᓄᓇᓕᖕᓂᑦ ᐃᓚᒋᔭᐅᔪᑦ ᓴᖅᑭᔮᖅᑎᑦᑎᓚᐅᕐᒪᑕ 
ᓵᒻᒪᒃᓴᙱᖢᑎᒃ ᖁᕝᕙᓯᓕᕇᖕᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐊᑐᖅᑕᐅᓂᖏᑦ ᑕᐃᑲᓂ ᐹᕙᓐᓛᓐᑯᑦ ᑕᕆᐅᒥᑦ 
ᐳᐃᔩᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒥᑦ, ᐱᓗᐊᖅᑐᒥᒃ ᐅᒥᐊᕐᔪᐊᒥᑦ−ᓇᐅᑦᑎᖅᓱᖅᑎ, ᑑᒑᓕᖕᓄᑦ ᓂᕕᖓᑖᓕᖅᓱᐃᓂᖅ 
ᐊᒻᒪᓗ ᖃᖓᑕᓲᒃᑯᑦ ᖃᐅᔨᓴᕐᓃᑦ ᐱᓕᕆᐊᑦ, ᐊᒻᒪ ᑭᒡᓕᓕᖕᓂᒃ ᐱᓕᕆᖃᑎᖃᕐᓃᑦ ᐃᓄᖕᓂᒃ. ᓇᓗᓇᐃᑦᑎᐊᕐᓗᒍ, 

ᓄᓇᓕᖕᓂᑦ ᐃᓚᒋᔭᐅᔪᑦ ᑐᒃᓯᕋᓚᐅᖅᑐᑦ ᐃᓄᐃᑦ ᐃᓚᐅᑎᑕᐅᖁᔭᐅᓪᓗᑎᒃ ᐅᒥᐊᕐᔪᐊᓂᑦ ᐅᓯᑲᖅᑕᖅᑐᓂᑦ 
ᐃᑲᔪᖁᓪᓗᒋᑦ ᖃᐅᔨᐃᓴᓐᓇᕐᓂᕐᒧᑦ ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓕᖕᓄᑦ ᑕᕆᐅᒥᑦ ᐳᐃᔨᓄᑦ, ᐃᓚᐅᓪᓗᑎᒃ ᑕᕆᐅᒥᑦ 
ᑎᖕᒥᐊᑦ. ᐹᕙᓐᓛᓐᑯᑦ ᓇᓗᓇᐃᖅᓯᓚᐅᖅᑐᑦ ᐅᒥᐊᕐᔪᐊᒦᑦᑐᑦ−ᓇᐅᑦᑎᖅᓱᖅᑏᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖅ 
ᓴᖅᑭᑕᐅᓕᖅᑭᓚᐅᕐᓂᖓᓂᒃ ᑕᐃᑲᓂ 2018−ᒥᑦ ᐊᒻᒪᓗ ᒪᕐᕉᒃ ᐃᓅᒃ ᑕᕆᐅᒥᑦ ᐳᐃᔨᓄᑦ ᓇᐅᑦᑎᖅᓱᖅᑏᒃ 
ᐃᓚᐅᓚᐅᖅᖢᑎᒃ ᑕᒪᑐᒪᓂ ᐱᓕᕆᐊᒥ; ᓄᓇᕘᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᑲᔪᖏᖅᓴᐃᔪᑦ ᐱᓇᔪᒃᑐᓂᒃ 
ᐱᕙᓪᓕᐊᒃᑲᓐᓂᖁᓪᓗᒋᑦ ᖃᐅᔨᓴᓐᓇᕐᓂᕐᒨᓕᖓᔪᑦ−ᐊᒃᑐᐊᔪᓂᒃ ᐃᓕᓐᓂᐊᕈᑎᒃᓴᓂᒃ ᐱᕕᖃᖅᑎᑦᑎᓗᑎᒃ ᐊᒥᓲᓂᖅᓴᐃᑦ 
ᐃᓄᐃᑦ ᐃᓚᐅᔪᓐᓇᖁᓪᓗᒋᑦ ᐅᓯᖃᖅᑕᕐᓂᕐᒨᓕᖓᔪᒥᑦ ᐱᓕᕆᐊᒥᑦ. 
 
ᑎᑭᐅᒪᖃᑎᒌᙱᕐᔪᐊᕐᓃᑦ ᑲᓚᒋᔭᐅᔭᕆᐊᓕᒃ ᑕᒪᑐᒧᖓ 2019 ᐅᓯᑲᖅᑕᕐᓇᒧᑦ ᐊᒃᑐᐊᔪᑦ ᑕᐅᑐᖅᑰᖅᑕᖏᑦ 
ᓄᓇᓕᖕᓂᑦ ᐊᕕᒃᑐᖅᓯᒪᔪᑦ, ᐱᓗᐊᖅᑐᒥᒃ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ (MHTO) ᐊᒻᒪᓗ ᑕᕆᐅᑉ ᐊᕙᑎᖓᓄᑦ 
ᑲᑎᒪᔨᐊᓛᑦ (MEWG) ᐃᓱᒪᒋᔭᐅᓗᑎᒃ ᐱᒋᐊᖅᑳᖅᑎᓐᓇᒋᑦ ᐊᒻᒪᓗ ᐱᓕᕆᓕᖅᑎᓪᓗᒋᑦ ᐊᑐᓕᖅᑎᑦᑎᓂᖏᓐᓂᒃ 
ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᓂᒃ ᐃᒪᐃᓪᓚᑦᑖᖁᓪᓗᒋᑦ ᐱᓕᕆᐅᓰᖅ ᓈᒻᒪᒋᔭᐅᔪᑦ ᐊᑐᖅᑕᐅᓂᕐᒧᑦ ᓈᒻᒪᒃᑑᓗᑎᒃ 
ᓄᓇᓕᖕᓄᑦ ᐊᒻᒪᓗ ᓴᖅᑭᔮᖅᑎᑦᑎᙱᓪᓗᑎᒃ ᖁᐊᖅᓵᕐᓇᓂᕐᓘᓗᑎᒃ ᐃᓅᓯᖏᓐᓄᑦ ᑕᕆᐅᒥᑦ ᐳᐃᔨᓄᑦ. 
ᐊᑐᖅᑕᐅᓪᓗᐊᑕᖅᑐᑦ ᐱᓕᕆᐅᓯᖅ ᓴᙱᒃᑎᒋᐊᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐊᑑᑎᖃᑦᑎᐊᖁᓪᓗᒋᑦ 
ᐊᑐᓕᖅᑎᑕᐅᓂᖏᑦ ᑕᕆᐅᒥᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ ᐱᓕᕆᐊᒧᑦ ᐃᓚᐅᑎᑦᑎᓗᑎᒃ ᐊᒻᒪᓗ ᑐᓴᕋᓱᐊᕐᐸᒡᓗᑎᒃ 
ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ (MHTO) ᑕᐅᑐᖅᑰᖅᑕᖏᓐᓂᒃ ᐱᒋᐊᖅᑳᖅᑎᓐᓇᒋᑦ ᐅᓯᑲᖅᑕᕐᓇᒥ 
ᐊᒻᒪᓗ ᐱᕕᖃᖅᑎᑦᑎᓗᑎᒃ ᓄᓇᓕᖕᓂᑦ ᑐᓴᑦᑎᑦᑎᔾᔪᑎᓂᒃ ᑐᑭᓯᐅᒪᖁᓪᓗᒋᑦ ᐊᑐᓕᖅᑎᑦᑎᓂᖏᑦ ᖃᐅᔨᓴᐃᓐᓇᕐᓂᕐᒧᑦ 
ᐱᓕᕆᐊᓂᒃ. 

 
ᐊᑐᓕᖁᔭᐅᔪᖅ 1: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᕌᖅᑎᑦᑎᓇᓱᐊᖅᑐᑦ ᐹᕙᓐᓛᓐᑯᓐᓂᑦ 
ᓴᙱᒃᑎᒋᐊᖁᓪᓗᒋᑦ ᐊᑐᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᑎᓪᓗᒋᑦ 2019 ᐅᓯᑲᖅᑕᕐᓇᒥᑦ 
ᐃᓚᐅᑎᑦᑎᓪᓚᕆᒡᓗᑎᒃ ᐊᒻᒪᓗ ᑐᓴᕋᓱᐊᕐᐸᒡᓗᑎᒃ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᖏᓐᓂᑦ (MHTO) 
ᐊᒻᒪᓗ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᓂᒃ (MEWG) ᑕᐅᑐᖅᑰᖅᑕᖏᓐᓂᒃ ᑕᒪᑐᒧᖓ ᑕᕆᐅᒥᑦ 
ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᒥᑦ ᐱᒋᐊᖅᑳᖅᑎᓐᓇᒋᑦ ᐅᓯᑲᖅᑕᕐᓇᐅᓂᐊᖅᑐᓂᒃ ᐊᒻᒪ ᓴᖅᑭᔮᖅᑎᑦᑎᓗᑎᒃ 
ᓄᓇᓕᖕᓂᑦ ᑐᓴᖅᑎᑦᑎᔾᔪᑕᐅᔪᓂᒃ ᐊᑐᖅᑕᐅᓗᑎᒃ ᑐᑭᓯᐅᒪᖁᓪᓗᒋᑦ ᖃᓄᐃᓕᖓᓂᕆᓇᔭᖅᑕᖏᓐᓄᑦ 
ᐊᒻᒪᓗ ᐊᑐᓕᖅᑎᑦᑎᔾᔪᑎᒃᓴᓄᑦ ᐊᑐᓂ ᖃᐅᔨᓴᓐᓇᕐᓂᕐᒧᑦ ᐱᓕᕆᐊᓄᑦ (ᓲᕐᓗ ᐅᒥᐊᕐᔪᐊᒥᑦ−ᓇᐅᑦᑎᖅᓱᖅᑏᑦ 
ᐱᓕᕆᐊᖅ, ᑑᒑᓕᖕᓄᑦ ᓂᕕᖓᑖᓕᖅᓱᐃᓂᖅ ᐊᒻᒪᓗ ᖃᖓᑕᓲᒃᑯᑦ ᖃᐅᔨᓴᕈᑏᑦ ᐱᓕᕆᐊᑦ). ᖄᒃᑲᓐᓂᐊᒍᑦ 
ᑕᒪᑐᒥᖓ ᑐᓴᐅᒪᔾᔪᑎᒥᒃ ᑐᓴᖅᑎᑦᑎᖃᑦᑕᕐᓂᖅ ᓄᓇᓕᖕᓄᑦ, ᐹᕙᓐᓛᓐᑯᑦ ᑐᓂᓯᔭᕆᐊᓖᑦ ᑎᑎᕋᖅᓯᒪᔪᒥᒃ 
ᓄᑖᙳᕆᐊᓯᒪᔪᓂᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᒋᐊᖅᑳᖅᑎᓐᓇᒋᑦ ᑲᔪᓯᒋᐊᓂᖏᑦ 
ᐅᓯᑲᖅᑕᕐᓇᒧᑦ ᑐᑭᓯᐅᒪᑎᑦᑎᓗᑎᒃ ᑖᒃᑯᓂᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᓇᓂ 
ᐊᒻᒪᓗ ᖃᓄᖅ ᑐᒃᓯᕋᖅᓯᒪᖕᒪᖔᑕ ᐊᒻᒪᓗ ᐃᒪᓕᐅᔾᔨᓯᒪᖕᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑖᒃᑯᓇᓂ 
ᑕᕆᐅᒥᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᓂᑦ ᐊᒻᒪ ᐱᐅᓯᒋᐊᕐᓗᒋᑦ ᐱᓕᕆᖃᑎᒌᖕᓂᖏᑦ ᓄᓇᓕᖕᓂᑦ 
ᑎᒥᐅᔪᓂᑦ ᑕᒪᑐᒧᖓ ᑕᕆᐅᒥᑦ ᖃᐅᔨᓴᐃᓐᓇᕈᑎᓄᑦ. ᐃᒪᐃᖁᔭᐅᒐᓗᐊᕐᒥᔪᑦ ᐱᓇᔪᒃᑐᑦ ᓴᖅᑭᔮᖅᑎᑦᑎᓗᑎᒃ 
ᖃᓄᖅ ᐊᑐᓕᖅᑎᑦᑎᖕᒪᖔᑕ ᑐᕌᖅᑎᑕᐅᔾᔪᑕᐅᔪᓂᒃ ᑐᓂᔭᐅᔪᕕᓂᕐᓂᒃ ᑖᒃᑯᓇᙵᑦ ᒥᑦᑎᒪᑕᓕᖕᒥᑦ 
ᐊᖑᓇᓱᒃᑐᓕᕆᔨᒃᑯᓐᓂᑦ, ᐃᒪᕐᒥᐅᑕᓕᕆᔨᒃᑯᓐᓂᑦ (DFO), ᐊᒻᒪᓗ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᑦ 
(MEWG) ᑕᒪᑐᒧᖓ ᓴᐳᔾᔭᐅᓯᒪᓂᖓᓄᑦ ᑕᕆᐅᑉ ᐊᕙᑎᖓ ᒪᒃᑕᐅᓪᓗᑎᒃ ᑕᐃᒎᓰᖅ 
ᐊᒻᒪᓗ ᒪᓕᒃᑕᐅᔭᕆᐊᓖᑦ 183 ᑕᐃᑲᓂ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ. ᑐᒃᓯᕋᖅᑕᐅᔪᖅ ᑕᒪᓐᓇ 
ᓄᑖᙳᕆᐊᕈᑎ ᑐᓂᐅᔭᓗᓂ ᐱᒋᐊᖅᑳᖅᑎᓐᓇᒋᑦ ᑲᔪᓯᕙᓪᓕᐊᓂᖏᑦ ᐅᓯᑲᖅᑕᕐᓇᒥᒃ 
ᐊᒻᒪᓗ ᐃᓚᐅᑎᑕᐅᓗᑎᒃ ᐅᓗᐊᓂᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᓐᓄᑦ. 

 
ᐃᒃᑕᖅᑯᑎ ᐃᒥᖅ ᐊᓯᔾᔨᖅᑕᐅᖃᑦᑕᕐᓂᖓ ᐊᒻᒪᓗ ᐃᓱᒫᓘᑕᐅᔪᑦ ᑕᒪᒃᑯᓄᖓ ᐆᒪᔪᕋᓛᑦ ᑎᑭᖃᑦᑕᕐᓂᖏᑦ 

ᐱᓕᕆᑎᓪᓗᒋᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ, ᓄᓇᓕᖕᓂᑦ ᐃᓚᒋᔭᐅᔪᑦ ᐅᖃᐅᓯᖃᓚᐅᕐᒪᑕ ᐃᓱᒫᓘᑎᒥᖕᓂᒃ 
ᐱᔾᔪᑎᓕᖕᓂᒃ ᐃᒃᑕᖅᑯᑕᐅᕙᒃᑐᒥᒃ ᐃᒥᕐᒥᒃ ᐊᓯᔾᔨᖅᑕᐅᖃᑦᑕᕐᓂᖓᓂᒃ ᐊᒻᒪᓗ ᐱᑕᖃᑐᐃᓐᓇᕆᐊᖃᕐᓂᖓᓂᒃ 
ᓴᖅᑭᓕᓵᖅᑐᓂᒃ ᐆᒪᔪᕋᓛᓂᒃ ᑕᕆᐅᑉ ᐊᕙᑎᖓᓄᑦ. ᓇᓗᓇᐃᖅᑕᐅᓚᐅᖅᑐᖅ ᐱᓕᕆᑎᓪᓗᒋᑦ ᐃᓕᓐᓂᐊᖅᓯᓐᓈᖅᖢᑎᒃ 
ᑲᑎᒪᑎᓪᓗᒋᑦ ᖃᐅᔨᒪᔭᐅᔪᑦ ᑎᑭᐅᒪᙱᑦᑐᑦ ᐃᒃᑕᖅᑯᑕᐅᕙᒃᑑᑉ ᐃᒥᐅᑉ ᒥᒃᓵᓄᑦ ᖃᐅᔨᓴᐃᓐᓇᕈᑏᑦ ᐊᑐᖅᑕᐅᕙᒃᑐᑦ 
ᐅᒥᐊᕐᔪᐊᓂᑦ ᐃᖏᕐᕋᔭᒃᑐᓂᑦ ᐅᑭᐅᖅᑕᖅᑐᒥᑦ ᐅᓯᑲᖅᑕᕐᓂᕐᒧᑦ ᐊᖅᑯᑎᒥᑦ ᐊᒻᒪᓗ ᑐᓴᐅᒪᔾᔪᑎᑕᖃᙱᓐᓂᖓᓂᒃ 
ᐊᑐᐃᓐᓇᐅᔪᓂᒃ ᐸᕐᓇᐅᑎᓄᑦ ᒪᓕᒃᑕᐅᕙᒃᑐᑦ ᐅᒥᐊᕐᔪᐊᓂᑦ ᐊᖁᑎᓄᑦ ᐃᒪᐃᓪᓚᑦᑖᖁᓪᓗᒋᑦ ᑕᕆᐅᖑᓂᖏᑦᑕ 
ᖁᕝᕙᓯᓕᕇᖕᓂᖏᑦ ᐊᒻᒪᓗ ᑎᑭᑉᐸᒃᑐᑦ ᐆᒪᔪᕋᓛᑦ ᑕᐃᑲᓂ ᐃᒃᑕᖅᑯᑕᐅᔪᒥᑦ ᐃᒥᕐᒥᑦ ᖃᐅᔨᒋᐊᖅᑕᐅᓯᒪᕙᒃᑐᑦ 
ᐱᓕᕆᖅᑳᖅᑎᓐᓇᒋᑦ ᐃᒥᖓ ᐊᓯᔾᔨᖅᑕᐅᓗᓂ ᑕᐃᑲᓂ ᕿᙳᐊᓂᑦ ᒪᓕᒃᖢᑎᒃ ᑕᒪᑐᒥᖓ ᐃᒃᑕᖅᑯᑕᐅᕙᒃᑐᒧᑦ ᐃᒥᕐᒧᑦ 

ᑲᒪᓂᕐᒧᑦ ᒪᓕᒐᕐᓂᒃ. 
 
ᑎᑭᐅᒪᔾᔪᑕᐅᙱᕐᔪᐊᖅᑐᖅ ᐊᒃᑐᐊᔪᖅ ᐱᑕᖃᑦᑎᐊᖏᓐᓂᖓᓄᑦ ᑭᖑᓪᓕᖅᐹᖅᓯᐅᑎᓂᒃ ᐊᒻᒪᓗ ᐃᓄᑑᔪᓂᒃ 
ᐃᒃᑕᖅᑯᑕᐅᕙᒃᑐᓄᑦ ᐃᒥᕐᓄᑦ ᖃᐅᔨᐃᓴᓐᓇᕈᑎᓂᒃ ᐸᕐᓇᐅᑎᓂᒃ ᑕᒪᑐᒧᖓ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ. 
ᑐᙵᕕᖃᖅᖢᑎᒃ ᑭᒡᒍᑕᐅᔪᓄᑦ ᐊᒻᒪᓗ ᓴᖅᑯᐃᓇᖅᓯᒋᐊᖅᓯᒪᔪᓂᒃ ᑐᓂᔭᐅᔪᑦ ᑖᒃᑯᓇᙵᑦ ᐹᕙᓐᓛᓐᑯᑦ 
ᐅᓯᑲᖅᑕᕐᓂᕐᒧᑦ ᑳᓐᑐᕌᒃᑎᖏᓐᓂᒃ ᐱᓕᕆᑎᓪᓗᒋᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᑖᐃᒪᐃᓪᓚᑦᑖᕋᓱᒍᔪᑦ ᐊᒥᐊᕐᔪᐊᒥᑦ ᐊᖁᑏᑦ ᑳᓐᑐᕌᒃᑕᐅᕙᒃᑐᑦ ᒪᓕᖕᓂᖏᓐᓂᒃ ᐱᑕᖃᕆᐊᓕᖕᓄᑦ ᐃᒥᕐᒥᒃ 
ᐊᓯᔾᔨᖅᓯᓂᐅᕙᒃᑐᓄᑦ ᒪᓕᒐᕐᓂᒃ ᓲᖃᐃᒻᒪ ᐅᓂᒃᑳᓕᐅᖅᑎᓪᓗᒋᑦ ᐱᑕᖃᕆᐊᖃᕐᒪᑕ ᑖᒃᑯᓄᖓ ᐅᓯᑲᖅᑕᖅᑐᓕᕆᔨᓄᑦ 
ᑲᓇᑕᒥᑦ. ᑭᓯᐊᓂᓕ, ᐊᑑᑎᖃᕐᓂᖏᑦ ᑕᒪᒃᑯᐊ ᒪᓕᒐᐃᑦ ᐃᓄᑑᑎᓪᓗᒋᑦ ᑕᐃᒪᐃᑎᑦᑎᑦᑕᐃᓕᒪᓂᕐᒧᑦ ᓴᖅᑭᓐᓇᔭᖅᑐᑦ 
ᑎᑭᑉᐸᒃᑐᑦ ᐆᒪᔪᕋᓛᑦ ᖃᐅᔨᒪᓇᙱᑦᑐᖅ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᐊᒻᒪ ᐊᓯᖏᑦ 
ᑕᑯᒃᑲᓐᓂᕈᒪᔪᑦ ᑕᐃᒪᐃᔾᔭᐃᖅᓯᒪᔾᔪᑎᑐᐃᓐᓇᕐᓂᒃ ᐊᑐᖅᑕᐅᔪᓐᓇᖅᑐᓂᒃ. 

 
ᐱᓕᕆᑎᓪᓗᒋᑦ ᐃᓕᓐᓂᐊᖅᓯᓐᓈᖅᓗᑎᒃ ᑲᑎᒪᑎᓪᓗᒋᑦ ᐹᕙᓐᓛᓐᑯᑦ ᐅᓂᒃᑳᓚᐅᖅᑐᑦ ᐃᒫᓂᑦ ᑎᑭᑉᐸᒃᑐᑦ ᐆᒪᔪᕋᓛᓄᑦ 
ᖃᐅᔨᐃᓴᓐᓇᕈᑏᑦ ᐱᓕᕆᐊᑦ ᓴᖅᑭᓯᒪᖕᒪᑕ ᐊᖏᔪᒻᒪᕆᖕᒥᒃ ᐱᒋᐊᕈᑕᐅᔪᓂᒃ ᖃᐅᔨᓴᕈᑎᓂᒃ ᑎᑎᖅᑲᓂᒃ ᑕᒪᑐᒧᖓ 
ᑕᕆᐅᒥᑦ ᐆᒪᔪᕋᓛᓄᑦ ᑕᐃᑲᓃᑦᑐᓄᑦ ᕿᙳᐊᓂᑦ. ᖃᐅᔨᓴᒃᑲᓐᓂᐅᔭᕈᑏᑦ ᖃᓄᐃᓕᖓᓂᖏᑦ ᐊᒥᓱᒐᓚᐃᑦ ᓄᑖᑦ 
ᐆᒪᔪᐃᑦ ᓇᓗᓇᐃᖅᑕᐅᓚᐅᖅᑐᑦ ᐱᓕᕆᑎᓪᓗᒋᑦ ᐱᓕᕆᐊᒥᒃ ᑲᔪᓯᕙᓪᓕᐊᔪᑦ ᑐᓴᕆᐊᖅᓯᒪᓪᓗᑎᒡᓗ 
ᐃᒪᕐᒥᐅᑕᓕᕆᔨᒃᑯᓐᓄᑦ (DFO), ᐱᔾᔪᑎᖃᖅᖢᑎᒃ ᖃᐅᔨᓴᒐᒃᓴᓂᒃ ᓇᒃᓯᐅᔾᔭᐅᓚᐅᖅᑐᓂᒃ ᑭᖑᓪᓕᕐᒧᑦ ᖃᐅᔨᓴᕐᕕᖕᒧᑦ 
ᓇᓗᓇᐃᖅᑕᐅᖁᓪᓗᒋᑦ ᑭᓲᓪᓚᑦᑖᕐᓂᖏᓐᓄᑦ ᖃᐅᔨᓴᕈᑎᓄᑦ. ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᓗᒃᑖᖏᓐᓂᑦ, 
ᓄᓇᓕᖕᓂᑦ ᐃᓚᒋᔭᐅᔪᑦ ᐅᖃᕐᕕᖃᓚᐅᖅᑐᑦ ᑖᒃᑯᐊ ᐹᕙᓐᓛᓐᑯᑦ ᑐᓂᓯᓯᒪᙱᓐᓂᖏᓐᓄᑦ ᓱᖅᑯᐃᓇᖅᑐᓂᒃ 
ᑐᓴᐅᒪᔾᔪᑎᓂᒃ ᓄᑖᓂᒃ ᐆᒪᔪᕋᓛᓂᒃ ᓇᓗᓇᐃᖅᑕᐅᔪᓂᒃ ᐅᕝᕙᓘᓐᓃᑦ ᓇᓗᓇᐃᖅᓯᓗᑎᒃ ᖃᐃᔨᔭᐅᔪᓂᒃ ᑕᒪᒃᑯᓄᖓ 
ᑭᓲᓂᖏᓐᓄᑦ ᖃᐅᔨᓴᕈᑎᓂᑦ; ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒫᓘᑎᖃᖅᑐᑦ ᑕᒪᓐᓇ ᑐᓴᐅᒪᔾᔪᑎᓄᑦ 
ᑎᑭᐅᒪᖃᑦᑕᐅᑎᙱᓐᓂᖅ ᑲᖐᓱᒃᑎᑦᑎᓂᐊᓂᓕᕇᕐᒪᑦ ᑕᒪᒃᑯᐊ ᓄᑖᑦ ᐆᒪᔪᕋᓛᑦ ᖃᐅᔨᔭᐅᓯᒪᓕᕐᓂᖏᓐᓂᒃ 
ᑕᒫᓂᕐᒥᐅᑕᐅᙱᑦᑐᑦ ᑎᑭᑉᐸᒃᑐᑦ ᐆᒪᔪᕋᓛᑦ. 

 
ᐊᑐᓕᖁᔭᐅᔪᖅ 2: ᑕᒪᑐᒧᖓ 2019 ᐅᓯᑲᖅᑕᕐᓇᒧᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᒪᐃᖁᔨᓯᒪᔪᑦ 
ᑖᒃᑯᐊ ᐱᓇᔪᒃᑐᑦ ᐃᓚᐅᑎᑦᑎᓗᑎᒃ ᓄᓇᖃᖅᑐᓂᒃ ᓄᓇᓖᑦ ᑖᒃᑯᓇᓂ ᐃᒪᕐᒥᑦ ᑎᑭᑉᐸᒃᑐᑦ ᐆᒪᔪᕋᓛᓂᒃ 
ᖃᐅᔨᓴᐃᓐᓇᕈᑎᓂᑦ ᐱᓕᕆᐊᓂᑦ ᐃᒪᐃᓪᓚᑦᑖᖁᓪᓗᒋᑦ ᖃᐅᔨᔭᐅᔪᑦ ᓄᑖᑦ ᐆᒪᔪᕋᓛᑦ ᑕᑯᔭᐅᔪᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᔪᑦ ᑕᐅᕙᓂ ᐅᓂᒃᑳᖅᑕᐅᓗᑎᒃ ᓄᓇᓕᖕᓄᑦ ᐊᒻᒪᓗᑦᑕᐅᖅ ᑖᒃᑯᓄᖓ ᑕᕆᐅᑉ ᐊᕙᑎᖓᓄᑦ 
ᑲᑎᒪᔨᐊᓛᓄᑦ. ᐊᒻᒪᓗᒃᑲᓐᓂᖅ, ᑲᑎᒪᔩᑦ ᑐᕌᖅᑎᑦᑎᓇᓱᐊᖅᑐᑦ ᐹᕙᓐᓛᓐᑯᓐᓂᑦ ᐱᕙᓪᓕᐊᑎᑦᑎᖁᓪᓗᒋᑦ 
ᐊᒻᒪᓗ ᑐᓂᓯᓗᑎᒃ ᐃᒃᑕᖅᑯᑕᐅᕙᒃᑐᖅ ᐃᒥᕐᒧᑦ ᖃᐅᔨᓴᐃᓐᓇᕈᑎᒥᒃ ᐸᕐᓇᐅᑎᒥᒃ ᑖᒃᑯᓄᖓ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᖏᓐᓄᑦ, ᒥᑦᑎᒪᑕᓕᖕᒥᑦ 
ᐊᖑᓇᓱᒃᑐᓕᕆᔨᓄᑦ ᐱᒋᐊᖅᑳᖅᑎᓐᓇᒋᑦ ᑲᔪᓯᕙᓪᓕᐊᓂᖏᑦ 2019 ᐅᓯᑲᖅᑕᕐᓇᒥᒃ ᑲᒪᖁᓪᓗᒋᑦ ᓄᓇᓖᑦ 
ᐃᓱᒫᓘᑎᖏᓐᓂᒃ ᐱᔾᔪᑎᓕᖕᓂᒃ ᑕᕆᐅᖑᓂᖓᑕ ᖁᕝᕙᓯᓕᕇᖕᓂᖏᓐᓂᒃ ᐊᒻᒪᓗ ᑎᑭᑉᐸᒃᑐᑦ ᐆᒪᔪᕋᓛᓄᑦ. 

 
ᐅᒥᐊᕐᔪᐊᓂᒃ ᑲᒪᓂᖅ 

ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᓂᓗᒃᑖᖏᓐᓂᑦ ᓄᓇᓕᖕᓂᑦ ᐃᓚᒋᔭᐅᔪᑦ ᐅᖃᖃᑦᑕᖅᓯᒪᔪᑦ ᐃᓱᒫᓘᑎᒥᖕᓂᒃ ᑖᒃᑯᐊ 
ᐅᓄᓗᐊᖅᑐᑦ ᐅᒥᐊᕐᔪᐊᑦ ᐊᒻᒪᓗ ᐅᒥᐊᕐᔪᑦ ᓴᕐᕈᖃᑦᑕᕐᓂᖏᓐᓂᒃ ᒥᑦᑎᒪᑕᓕᕈᔪᖕᒥᑦ ᐊᒻᒪ ᐸᒡᕕᓴᐃᓂᖏᓐᓂᒃ 
ᐱᖅᑯᓯᑐᖃᒃᑯᑦ ᐊᖑᓇᓱᖕᓂᕐᒧᑦ ᐱᓕᕆᐊᖑᕙᒃᑐᓂᒃ. ᐃᓱᒫᓘᑕᐅᔪᑦ ᓴᖅᑭᑕᐅᓚᐅᕐᒥᔪᑦ ᐱᔾᔪᑎᓖᑦ ᐃᒥᐊᕐᔪᐊᑦ 
ᑕᑯᖃᑦᑕᐅᑎᖃᑦᑕᕐᓂᖏᑦ ᑕᕆᐅᒥᑦ ᐳᐃᔨᓂᒃ, ᐊᒻᒪᓗ ᐱᑕᖃᑐᐃᓐᓇᕆᐊᖃᖅᖢᓂ ᐅᓄᖅᓯᒋᐊᕐᓗᑎᒃ ᐅᒥᐊᕐᔪᐊᑦ 
ᐃᖏᕐᕋᔭᒃᐸᒃᑐᑦ ᐸᒡᕕᓴᐃᓕᕐᓗᑎᒃ ᑑᒑᓕᖕᓂᒃ, ᓇᑦᑎᕐᓂᒃ ᐊᒻᒪᓗ ᑕᕆᐅᒥᑦ ᑎᖕᒥᐊᓂᒃ. ᓄᓇᓕᖕᓂᑦ ᐃᓚᒋᔭᐅᔪᑦ 
ᑕᐃᒫᖏᓐᓇᖅ ᐅᖃᖃᑦᑕᖅᓯᒪᔪᑦ ᑕᐃᕙᖕᓇ ᓇᓗᓇᐃᖅᑕᐅᓯᒪᔪᑦ ᐊᒻᒪᓗ ᐊᑐᖅᑕᐅᕙᒃᖢᓂ ᐱᓇᔪᒃᑐᓄᑦ 
ᓄᖅᑲᖔᕐᕕᐅᓪᓗᓂ ᐊᒻᒪᓗ ᑭᓴᖅᓯᒪᕝᕕᐅᓪᓗᓂ ᐅᒥᐊᕐᔪᐊᓂᒃ ᓈᒻᒪᙱᓐᓂᖓᓂᒃ ᓄᓇᓕᖕᓄᑦ ᑭᓯᐊᓂᓕ ᓱᓕ 
ᐊᑐᖅᑕᐅᖏᓐᓇᖅᑐᖅ. ᑕᒪᓐᓇ ᐊᑲᐅᙱᓕᐅᕈᑎᓕᐅᖅᐸᓪᓕᐊᖅᑰᔨᔪᖅ ᑖᒃᑯᓇᓂ ᐱᓕᕆᐊᑉ ᐅᒥᐊᕐᔪᐊᖏᓐᓂᑦ 
ᐊᒻᒪᓗ ᓄᓇᓕᖕᓂᑦ ᓂᕿᒃᓴᖅᓯᐅᑐᓄᑦ ᑕᕆᐅᑉ ᐆᒪᔪᖁᑎᖏᓐᓂᒃ. 

 
ᑐᙵᕕᖃᖅᖢᑎᒃ ᑐᓴᖅᑎᑦᑎᔾᔪᑕᐅᔪᓂᒃ ᑐᓂᔭᐅᓯᒪᔪᖅ ᑖᒃᑯᓇᙵᑦ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᒻᒪᓗ 
ᓄᓇᓕᖕᓂᑦ ᐃᓚᒋᔭᐅᔪᓂᑦ ᑕᒪᑐᒧᖓ ᐅᖃᐅᓯᔪᒧᑦ ᐅᒥᐊᕐᔪᐊᓂᒃ ᑲᒪᖃᑦᑕᕐᓂᕐᒧᑦ ᓴᖅᑭᔮᖅᑐᖅ ᑖᒃᑯᓄᖓ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑖᒃᑯᐊ ᐹᕙᓐᓛᓐᑯᑦ ᑲᒪᓪᓚᑦᑖᕌᓂᒃᓯᒪᙱᓐᓂᖏᓐᓂᒃ ᓄᓇᓖᑦ ᐃᓱᒫᓘᑎᖏᓐᓂᒃ 
ᐊᒻᒪᓗ ᐃᓚᓕᐅᔾᔨᓂᕐᒥᒃ ᓄᓇᓖᑦ ᑕᐅᑐᖅᑰᖅᑕᖏᓐᓂᒃ ᓇᓗᓇᐃᔭᐃᓇᓱᐊᖅᑎᓪᓗᒋᑦ ᐱᓕᕆᐊᑉ ᐅᒥᐊᕐᔪᐊᖏᓐᓄᑦ 
ᑭᓴᖅᓯᒪᕝᕕᐅᔪᓐᓇᖅᑐᓄᑦ ᐃᓂᓂᒃ ᐊᒻᒪᓗ ᐱᑕᖃᑐᐃᓐᓇᕆᐊᖃᕐᓂᖓᓂᒃ ᐃᓂᓂᒃ ᓄᖅᑲᖔᖅᑐᓄᑦ ᐸᒡᕕᓴᐃᖁᓇᒋᑦ 

ᑕᕆᐅᒥᑦ ᐳᐃᔨᓂᒃ. ᐃᓕᓴᖅᓯᒐᓗᐊᖅᑎᓪᓗᒋᑦ ᐊᑦᑕᕐᓇᖅᑕᐃᓕᒪᓗᑎᒃ ᐊᐅᓚᔭᕆᐊᖃᕐᓂᖏᑦ ᐅᒥᐊᕐᔪᐊᑦ 
ᐊᖏᔫᓂᖓᓄᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᐃᑎᑦᑎᒋᐊᖅᑐᑦ ᐱᓇᔪᒃᑐᓂᒃ ᐱᓕᕆᐊᒃᓴᕆᖕᒪᔾᔪᒃ 
ᑐᕆᐅᒥᑦ ᐆᒪᔪᑦ ᐊᒻᒪᓗ ᐃᓄᐃᑦ ᓂᕿᒃᓴᖅᓯᐅᕐᓂᕆᕙᒃᑕᖏᑦ ᓴᐳᔾᔭᐅᓯᒪᓪᓚᕆᒋᐊᓖᑦ. 

 
ᐊᑐᓕᖁᔭᐅᔪᖅ 3: ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᕌᖅᑎᑦᑎᓇᓱᐊᖅᑐᑦ ᐹᕙᓐᓛᓐᑯᓐᓂᑦ 
ᑐᓴᕋᓱᐊᕐᓗᑎᒃ ᓄᓇᓕᖕᓂᑦ ᐊᕕᒃᑐᖅᓯᒪᔪᓂᑦ, ᐱᓗᐊᖅᑐᒥᒃ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᒻᒪᓗ 
ᐃᓚᒋᔭᐅᔪᓂᑦ ᑖᒃᑯᓇᙵᑦ ᑕᕆᐅᑉ ᐊᕙᑎᖓᓄᑦ ᑲᑎᒪᔨᐊᓛᓂᑦ ᐊᖏᖃᑎᒌᒍᓐᓇᖁᓪᓗᒋᑦ ᓈᒻᒪᓛᖑᔪᒥᑦ 
ᑭᓴᖅᓯᒪᕝᕕᐅᔪᓐᓇᖅᑐᒥᒃ ᐊᒻᒪᓗ ᓄᖅᑲᖓᕝᕕᐅᔪᓐᓇᖅᑐᓂᒃ ᐃᓂᓂᒃ ᐅᒥᐊᕐᔪᐊᓄᑦ ᐱᒋᐊᖅᑳᖅᑎᓐᓇᒋᑦ 
ᑲᔪᓯᕙᓪᓕᐊᓂᖏᑦ ᑕᒪᑐᒧᖓ 2019 ᐅᓯᑲᖅᑕᕐᓂᐅᓂᐊᖅᑐᒧᑦ. ᐹᕙᓐᓛᓐᑯᑦ ᓴᖅᑭᔮᖅᑎᑦᑎᔭᕆᐊᓖᑦ ᖃᓄᖅ 
ᑕᐃᒪᐃᑎᑦᑎᑦᑕᐃᓕᖕᒪᖔᑕ ᐅᕝᕙᓘᓐᓃᑦ ᐊᒃᑐᐃᓗᐊᖅᑎᑦᑎᑦᑕᐃᓕᖕᒪᖔᑕ ᐅᒥᐊᕐᔪᑦ ᐸᒡᕕᓴᐃᖁᓇᒋᑦ 
ᑕᕆᐅᒥᑦ ᐳᐃᔨᓂᒃ ᐊᒻᒪᓗ ᐱᖅᑯᓯᒃᑯᑦ ᐊᖑᓇᓱᒡᕕᐅᕙᒃᑐᑦ ᒪᓕᒃᑕᐅᓪᓗᑎᒃ ᑕᐃᒎᓰᑦ ᐊᒻᒪᓗ 
ᒪᒃᑕᐅᔭᕆᐊᓖᑦ 125(a) ᑕᐃᑲᓂ ᐱᓕᕆᐊᒃᓴᐅᔪᒧᑦ ᓇᓗᓇᐃᒃᑯᑕᖓᓐᓂᑦ. ᐹᕙᓐᓛᓐᑯᑦ ᑐᓂᓯᔭᕆᐊᓖᑦ 
ᑎᑎᕋᖅᓯᒪᔪᓂᒃ ᓄᑖᙳᕆᐊᕈᑎᓂᒃ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐱᒋᐊᖅᑳᖅᑎᓐᓇᒋᑦ ᑲᔪᓯᕙᓪᓕᐊᓂᕐᓂᒃ ᐅᓯᑲᖅᑕᕐᓂᒧᑦ ᑐᓴᐅᒪᖁᓪᓗᒋᑦ ᑲᑎᒪᔩᑦ ᐃᓂᓂᑦ 
ᐊᑐᖅᑕᐅᓂᐊᖅᑐᓂᒃ ᓄᖅᑲᖔᕐᓂᕐᒧᑦ ᐊᒻᒪᓗ ᑭᓴᖅᓯᒪᓂᕐᒧᑦ ᐅᒥᐊᕐᔪᐊᑦ ᓇᓗᓇᐃᔭᑦᑎᐊᖅᓯᒪᓗᑎᒃ ᖃᓄᖅ 
ᓄᓇᓖᑦ ᑐᓴᖅᑎᑦᑎᔾᔪᑎᒋᓚᐅᖅᑕᖏᑦ ᐊᒻᒪᓗ ᐅᖃᐅᓯᒃᓴᕆᓚᐅᖅᑕᖏᑦ ᑕᐃᑲᓂ ᑕᕆᐅᑉ ᐊᕙᑎᖓᓄᑦ 
ᑲᑎᒪᔨᐊᓛᓂᑦ (MEWG) ᐊᑐᖅᑕᐅᓚᕐᒪᑦ ᑐᑭᓯᐅᒪᖁᓪᓗᒋᑦ ᓂᕈᐊᖅᖠᕐᓂᐅᔪᓂᒃ ᐃᓂᒃᓴᑦᑎᐊᕙᐅᔪᓂᒃ 
ᐃᓂᓂᑦ. ᑐᒃᓯᕋᖅᑕᐅᓯᒪᔪᑦ ᑕᒪᓐᓇ ᓄᑖᙳᕆᐊᕈᑎ ᐊᑐᐃᓐᓇᐅᓕᖅᑎᑕᐅᓗᓂ ᐱᒋᐊᖅᑳᖅᑎᓐᓇᒋᑦ 
ᑲᔪᓯᒋᐊᕐᓂᖏᑦ ᐅᓯᑲᖅᑕᕐᓃᑦ ᐊᒻᒪᓗ ᓇᓗᓇᐃᔭᖅᓯᒪᔪᑦ ᖃᖓᒃᑯᑦ ᓇᓗᓇᐃᖅᓯᒪᔪᑦ ᐃᓂᒧᑦ ᓈᒻᒪᓛᖑᔪᑦ 
ᐃᓚᐅᑎᑕᐅᓗᑎᒃ ᐊᕐᕌᒍᑕᒫᑦ ᐅᓂᒃᑳᖏᓐᓂᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᑲᔪᓯᕙᓪᓕᐊᓂᐊᕈᑎᒃ. 

 
ᐃᖃᓗᐃᑦ ᑐᖁᖃᑦᑕᖅᑐᑦ ᐊᒻᒪᓗ ᐅᓂᒃᑳᖃᑦᑕᕐᓃᑦ ᓄᓇᓕᖕᓄᑦ 

ᐱᓕᕆᑎᓪᓗᒋᑦ ᐃᓕᓐᓂᐊᖅᓯᓐᓈᖅᖢᑎᒃ ᑲᑎᒪᑎᓪᓗᒋᑦ, ᓄᓇᓕᖕᓂᑦ ᐃᓚᒋᔭᐅᔪᑦ ᐅᖃᓚᐅᖅᑐᑦ ᐃᓱᒫᓘᑎᒥᖕᓂᒃ 
ᐱᔾᔪᑎᖃᖅᑐᑦ ᐊᒥᓱᑦ ᐃᖃᓗᐃᑦ ᑐᖁᖃᑦᑕᕐᓂᖏᓐᓂᒃ ᖃᐅᔨᒪᔭᐅᓇᑎᒡᓗ ᖃᓄᐃᓐᓂᖏᓐᓂᒃ ᑕᑯᔭᐅᓯᒪᔪᑦ ᖃᓂᒋᔮᓂᑦ 
ᐱᓕᕆᐊᖑᔫᑉ. ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᐅᖃᖅᓯᒪᔪᑦ ᐅᒡᒍᐊᕐᓂᕋᖅᖢᑎᒃ ᖃᐅᔨᓴᓂᖅᑕᖃᓚᐅᙱᓐᓂᖓᓂᒃ 
ᐱᓇᔪᒃᑐᓂᑦ ᐅᕝᕙᓘᓐᓃᑦ ᐃᒪᕐᒥᐅᑕᓕᕆᔨᒃᑯᓐᓂᑦ (DFO) ᓇᓗᓇᐃᖅᑕᐅᖁᓪᓗᒋᑦ ᐱᔾᔪᑎᖏᑦ ᐃᖃᓗᐃᑦ 
ᑐᖁᕋᕐᓂᖏᓐᓄᑦ ᑕᐅᕙᓂ. ᓄᓇᓕᖕᓂᑦ ᐃᓚᒋᔭᐅᔪᑦ ᐅᖃᖅᓯᒪᖕᒪᑕ ᐃᓱᒫᓘᑎᒥᖕᓂᒃ ᐱᑕᖃᑎᓐᓂᖓᓂᒃ 
ᑐᓴᐅᒪᔾᔪᑎᓂᒃ ᐱᔾᔪᑎᓕᖕᓂᒃ ᑐᖁᖃᑦᑕᕐᓃᑦ ᐱᓕᕆᐊᒥᖔᕐᒪᖔᑕ ᐅᕝᕙᓘᓐᓃᑦ ᐊᓯᖏᓐᓂᒃ 
ᑕᐃᒪᐃᑐᐃᓐᓇᖅᑐᓂᖔᖅᓯᒪᖕᒪᖔᑕ. ᐃᓕᓴᖅᓯᔪᑦ ᓄᓇᓕᖕᓂᑦ ᐃᓚᒋᔭᐅᔪᑦ ᐱᓕᕆᓯᒪᖕᒪᑕ ᐃᖃᓗᓕᕆᓂᕐᒥᒃ ᐊᒻᒪᓗ 
ᐊᖑᓇᓱᖕᓂᕐᓂᑦ ᐱᓕᕆᐊᓂᑦ ᑕᐅᕙᓂᕈᔪᒃ ᐱᓕᕆᐊᑦ ᐃᓂᖓᓂᑦ ᐊᒻᒪᓗ ᐃᓱᒫᓘᑎᖃᖅᓯᒪᓪᓗᑎᒃ ᐊᒥᓱᑦ ᐃᖃᓗᐃᑦ 
ᑐᖁᕋᖅᓯᒪᖕᒪᑕ ᖃᓂᒋᔮᓂᑦ ᐱᓕᕆᐊᖑᔫᑉ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓂᕆᐅᒃᑐᑦ ᐱᓇᔪᒃᑐᓂᒃ ᑕᒪᓐᓇ 
ᐱᓇᐃᓗᑕᖅ ᐱᒻᒪᕆᐅᒋᔭᐅᓗᓂ ᐊᒻᒪᓗ ᑲᒪᒋᓗᓂᔾᔪᒃ ᑭᒃᑯᓕᒫᓄᑦ ᐃᓱᒫᓘᑕᐅᔪᖅ. ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦ ᓂᕆᐅᒃᑐᑦ ᐹᕙᓐᓛᓐᑯᑦ ᐱᓕᕆᖃᑎᖃᕐᓂᖅᓴᐅᓗᑎᒃ ᑖᒃᑯᓂᖓ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ 
ᐊᒻᒪᓗ ᐃᒪᕐᒥᐅᑕᓕᕆᔨᒃᑯᓐᓂᑦ (DFO) ᖃᐅᔨᓴᖅᑕᐅᖅᑎᐊᖁᓪᓗᒋᑦ ᖃᓄᐃᓗᐊᒧᑦ ᐃᖃᓗᐃᑦ ᑐᖁᕋᖅᐸᓪᓕᐊᓕᕐᒪᖔᑕ 
ᑕᐅᕙᓂ ᐊᒻᒪᓗ ᖃᐅᔨᔭᐅᔪᑦ ᖃᐅᔨᓴᕈᑎᑐᐃᓐᓇᕐᓄᑦ ᐱᓕᕆᐊᖑᔪᑦ ᑕᐅᕙᓂ ᐅᓂᒃᑳᖅᑕᐅᖃᑦᑕᕐᓗᑎᒃ ᓄᓇᓕᖕᓄᑦ. 

 
ᐊᑐᓕᖁᔭᐅᔪᖅ 4: ᓄᓇᕘᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᖅᑐᑦ ᐹᕙᓐᓛᓐᑯᑦ ᓄᑖᙳᕆᖅᑎᑦᑎᓗᑎᒃ 
ᐃᖃᓗᖕᓄᑦ ᖃᐅᔨᓴᐃᓐᓇᕈᑎᓄᑦ ᐱᓕᕆᐊᓂᒃ ᓄᓇᓖᑦ ᑐᓴᕐᕕᐅᔪᓐᓇᖁᓪᓗᒋᑦ 
ᑐᑭᓯᑎᑦᑎᒃᑲᓐᓂᕈᓐᓇᕐᓂᐊᕐᒪᑕ ᓂᕈᐊᕋᓱᐊᖅᑎᓪᓗᒋᑦ ᐃᓂᓂᒃ ᐊᒻᒪᓗ ᐱᓕᕆᑎᓪᓗᒋᑦ 
ᖃᐅᔨᓴᕈᑎᒃᓴᒃᑲᓐᓂᕐᓂᒃ ᐃᓂᓂᑦ ᐃᖃᓗᐃᑦ ᑐᖁᑕᐅᓯᒪᔪᑦ ᑕᑯᔭᐅᓯᒪᕝᕕᐅᔪᑦ ᓄᓇᓕᖕᓂᑦ ᐊᒻᒪᓗᑦᑕᐅᖅ 
ᓇᓗᓇᐃᔭᐃᓗᑎᒃ ᓂᕆᐅᒋᔭᐅᔪᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᖃᑎᖃᕐᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂᑦ (DFO) 
ᐊᒻᒪᓗ ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᖃᐅᔨᓴᖁᓪᓗᒋᑦ ᖃᓄᐃᒻᒪᑦ ᐃᖃᓗᐃᑦ ᑐᖁᖃᑦᑕᕐᒪᖔᑕ 
ᖃᓂᒋᔭᖓᓂᑦ ᐱᓕᕆᐊᑉ ᐃᒪᓐᓇᔭᖅᐸᑕ ᐃᒪᕐᒥᐅᑕᓕᕆᔨᒃᑯᑦ (DFO) ᓇᓗᓇᐃᖅᓯᒍᑎᒃ 
ᖃᐅᔨᓴᖅᑕᐅᔪᖃᕆᐊᖃᕐᓂᖓᓂᒃ. ᓄᑖᙳᕆᐊᖅᓯᒪᔪᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ ᓇᓗᓇᐃᔭᐃᓪᓗᐊᕐᒥᔪᑦ 
ᖃᓄᖅ ᖃᐅᔨᔭᐅᔪᑦ ᖃᐅᔨᓴᕈᑎᑐᐃᓐᓇᕐᓄᑦ ᐅᓂᒃᑳᖅᑕᐅᓇᔭᕐᒪᖔᑕ ᓄᓇᓕᖕᓄᑦ. 

 
ᑖᒃᑯᐊ ᑲᑎᒪᔩᑦ ᐃᒃᐱᖑᓱᑦᑎᐊᖅᖢᑎᒃ ᐃᒪᐃᖁᔨᔪᑦ ᓇᓗᓇᐃᖅᑕᐅᔪᑦ ᐃᒪᐃᖁᔨᓂᐅᔪᑦ ᑲᒪᒋᔭᐅᒃᑲᓐᓂᕆᐊᓖᑦ 
ᐱᓕᕆᓂᖏᑦ ᐹᕙᓐᓛᓐᑯᓐᓂᑦ ᑭᒡᒍᓯᖅᑕᐅᓗᑎᒃ ᐃᓗᐊᓂᑦ ᐊᑯᓂᐅᔪᓐᓇᕐᓂᖏᑦ ᓇᓗᓇᐃᖅᑕᐅᓯᒪᔪᑦ 
ᐃᒪᓐᓇᐅᖁᔨᓂᕐᓄᑦ ᐊᑐᓂ ᐃᒪᐃᓕᐅᖁᔨᓂᕐᓄᑦ. 



 
ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ  X0B 0C0 ᐅᖄᓚᐅᑎ: (867) 983-4600  ᓱᒃᑲᔪᒃᑯᑦ: (867) 983-2594 

ᒪᒃᐱᖅᑐᒐᖅ 5 ᐅᑯᓇᖓᑦ 5  

 
ᐊᐱᖅᑯᑎᒃᓴᕋᕈᕕᑦ ᐅᕝᕙᓘᓐᓃᑦ ᐱᔭᕆᐊᖃᕈᕕᑦ ᑐᑭᓯᒃᑲᓐᓂᕈᑎᒃᓴᓂᒃ ᐊᒃᑐᐊᔪᓂᒃ ᑲᑎᒪᔩᑦ 
ᐃᒪᓐᓇᐃᓕᐅᖁᔨᓂᖏᓐᓄᑦ ᐅᕝᕙᓘᓐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖏᑦ 
ᑕᕝᕗᖓ ᓄᓘᔭᕐᓂ ᓴᕕᒃᓴᕐᓂᐊᕐᕕᖕᒧᑦ, ᐊᑏ ᐅᖃᖃᑎᒋᒍᑦ ᐊᑎᓕᐅᖅᓯᒪᔪᖅᑐᕌᑲᐅᑎᒋᔪᒧᑦ ᐅᕗᖓ (867) 983-4603 
ᐅᕝᕙᓘᓐᓃᑦ ᖃᕆᑕᐅᔭᒃᑯᑦ samuno@nirb.ca 

 
 

ᓱᓕᓪᓗᖓ, 
 
 

 

ᓵᓚᒪᓐ ᐊᒨᓇ, ᐃᓕᓯᒪᑑᖅ 
ᓄᓘᔭᖕᓂ ᓴᕕᒃᓴᕐᓂᐊᕐᕕᖕᒧᑦ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᔨ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 
ᐊᔾᔨᖓᓂ ᐅᕗᖓ: ᓘ ᑳᒧᒫᓐ, ᐹᕙᓐᓛᓐ ᓴᕕᒃᓴᕐᓯᐅᕐᑏᑦ ᑯᐊᐸᕇᓴᖓ 
 ᓄᓘᔮᖕᓂ ᑐᓂᐅᕋᐃᕕᒋᔭᕆᐊᓕᖕᓂᑦ ᑎᑎᖅᓯᕕᒃ 
 
ᐃᓚᓕᐅᑎᓯᒪᔪᑦ (1): ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 2019 ᑕᕆᐅᒥᑦ ᖃᐅᔨᓴᐃᓐᓇᕐᓂᕐᒧᑦ ᐊᒻᒪᓗ ᑕᕆᐅᒥᑦ ᐊᒃᑐᐃᓗᐊᖅᑕᐃᓕᒪᓂᕐᒧᑦ 

ᓇᐃᓈᖅᓯᒪᔪᑦ ᐅᓂᒃᑳᖏᑦ 

mailto:samuno@nirb.ca

